
ESKERRAK

Atal hau idazteko orduan zaila egin zait hitzak topatzea, ideiak ordenatzea eta nire burua
azaltzea. Hurrengoa saiakera bat besterik ez da. Lehenik eta behin, nire tesi
zuzendariari, Miren Llonari, eskerrak eman nahi dizkiot, hasieratik bukaerara arte nigan
izan duen konfiantza eta pazientziagatik. Jarraian, Experiencia Moderna ikerketa
taldeari eta Euskal Herriko Unibertsitateari emandako babesagatik. Itsaso Bidezabali
zuzentzaile lanetan ibiltzeagatik. Artxiboko eta liburutegietako langileei behar eta nahi

nuena ahalbidetzeagatik.

Elkarrizketatuei, haien denbora, bizipenak eta minak nirekin konpartitzeagatik. Urte
luzeetan zehar etxea dokumentuz, aldizkariz eta egunkariz bete ondoren, niri bertan
muturra sartzen utzi didaten eta anonimotasunean mantendu nahi izan diren bi
emakumeei. 1996ko Alarde egunetan soldaduz desfilatzera salto egin zuten emakumeei
eta urte luze eta gordinetan zehar tinko mantendu direnei, hondarribiar izatearen
harrotasuna emateagatik, Hondarribia zen mundu arrotz eta arriskutsu batean babesgune

izateagatik, etorkizun berriak amesten eta borrokatzen erakusteagatik.

Azkenik, lau urte hauetan gertu izan ditudanak gogora ekarri nahi ditut, militantzia
kideak, lagunak, gertukoak, eta azkenik, etxekoak. Horiek izan dira egunerokotasunean
sostengatu eta aurrera jarraitzeko indarra eman didatenak. Zuek gabe, ez nintzatekeen

honaino iritsiko. Mila esker.



SARRERA

Alardearen inguruan ditudan lehen oroitzapenak oso nahasiak dira, denbora pasa ahala
ulertzen eta kokatzen joan naizen memoria eta bizipenen multzoa. Herriko jaiak
gatazkan soilik ezagutu dituen generazio baten parte naiz, eta nahita ez Alardearen
konfliktoak bizitza gurutzatu eta posizio hartu behar izan dituenarena. Oso txikia
nintzela, Alarde egunetan, hau da, Hondarribiko jaien egun handian, oporretara joaten
ginela oroitzen dut, nahiz eta klase-kideek ilusioz kontatzen zuten Alarde hori ikusi nahi
izaten nuen. Herria eraikitzen zuen errito nagusitik kanpo zegoen beraz nire familia,
beste asko bezala, gizonez osaturiko Alardearekin bat egin ez zutenak izan baitziren.
Ondoren ulertu nuen herri-komunitatetik abjektuaren esparrura kanporatu zituzten
horien parte ginela, Alardean emakume® soldaduen alde egon, eta, beraz, genero ordena

eta horrekin ordena soziala zalantzan jarri zituzten horien babesle izateagatik.

Egunero eskolara eramaten gintuen autobusean el ocho de septiembre no desfilaran
kantatzen genuen guztiok, nik behintzat jakin gabe zer esan nahi zuen edo zeri egiten
zion erreferentzia. Irailaren zortzian, Hondarribiko Alarde egunean, emakumeek
desfilatuko ez zutela esaten ari ginen, ordea, 0so argi geratuz zein zen hegemonikoa eta
herriarena zen iritzia. Denbora pasa ahala kontziente izaten hasi nintzen Alardeetan
emakumeek desfilatu nahi zutela, horren kontra herri guztia zegoela eta talka handia
suposatzen zuela gaiak. Hamabi urte inguru nituenean klase-kide batekin gatazkaren
inguruan hitz egiten ari nintzela, nire gurasoak ea Hondarribian jaioak ziren galdetu
zidan. Ezetz erantzun nionean orduan ni ere kanpotarra nintzela esan zidan eta ezin
nuela ulertu, ez iritzirik eman. Ondoren konturatzen joan nintzen nahiz eta gurasoak
kanpoan jaio gizonez osaturiko Alardearen alde zeudenak ez zituztela kanpotar
kontsideratzen, eta, beraz, termino horrek beste esanahi bat zuela ezinbestean. Hau da,
herri-komunitatetik kanporatutako disidentziari zilegitasuna kentzeko ezarri zioten
estigmaren parte zela kanpotar terminoa, eta zerikusi gutxi zuela jaiotze leku eta

bizitokiarekin, eta gehiago herri proiektu batekin bat ez egitearekin.

Urte horietan jada jaietan ez genuen herritik alde egiten, eta nire oroitzapen gehienak
kasko, ezkutu eta pilota jaurtitzeko eskopetak zeramatzaten ertzain askorenak dira, bai
konpainien entseguetan eta bai Alarde egunean bertan Jaizkibel eskoltatzen. Jende
multzo handiak ere oroitzen ditut, haserre eta tentsioan, oihuka eta ulertzen ez nituen

irainak botaz. Nire klaseko eta lagunak nituen mutil asko Alardean ateratzen ziren, eta

! Emakume eta gizon terminoak eraikuntza sozial, kultural eta historiko gisa erabiliko ditut.



nik beraiekin desfilatzeko aukera ez izateak —egunerokotasunean eurekin guztia egiten
nuenean, askotan neskekin baino gehiago— begien aurrean jarrarazi zidan desberdinak
ginela. Hala ere, ez nuen ulertzen zergatik zen hain desberdina nik edota emakume
batek Alardean gizonen jantzi berberekin desfilatzea, eta garrantzirik gabeko aldaketa
batek sor zezakeen guztiaren testigu izanda, ez nion inolako zentzurik ikusten gatazkari.
Ondoren, urteekin, konturatu nintzen ez zela garrantzirik gabeko aldaketa bat, baizik eta
ordena batean oinarrituta zegoen arau bat apurtzea zela. Arau hori zalantzan jartzeak

guztia zalantzan eta arriskuan jartzea zekarrela, guzti hori ordena soziala izanik.

Plastiko beltzak oroitzen ditut hurrena, gu Jaizkibel konpainiaren atzetik manifestazioan
eta konpainia mistoa babeste aldera Kale Nagusian minutu gutxitan eraikitako tunel
ilunetik igarotzen. Ertzainez inguratuta eta tentsio handiko momentuak biziz. Plastiko
horiek bi mundu banatzen zituztela sentitzen nuen, eta beste aldean zeudenekin ez nuela
ezer konpartitzen. Hori zen finean murru horren helburua, komunitate abjektua
herriarekin ez nahastea, bi komunitate horiek banatzea, ordena soziala babestea. 2008ko
Hondarribiko jaiak iritsi ziren, eta Jaizkibel konpainiaren entseguak ikusi bitartean,
egun batetik bestera, bertan desfilatzeko erabakia hartu nuen. Hamalau urte nituen.
Momentu hartatik aurrera, konpainia mistoaren jantzia janztearekin guztiz posizio hartu
nuen, harrotasunez, baina jakinda jada ez zegoela atzera bueltarik. Jaizkibel konpainian
desfilatzen hasi zen gazte generazioaren parte izan nintzen, Dut eta Fermin

Muguruzaren Bidasoa Fundamentalista izan genuelarik soinu-banda.

Hondarribiko Alardearen gatazkarekin hazi eta hezi izan naiz, beraz, eta zentzu batean
perspektiba eta marka horrekin ikusten dut mundua. Horrek nire ikerketa kokatutako
ezagutza batetik egitea suposatu dit, ikertzen dudan horren parte naizenez, ikerketa
objektuaren eta subjektuaren mugak lausoak izanik. Donna Haraway-ren tesiak
jarraituz, ordea, ikerketa-gaiarekiko inplikazioa beti dagoela eta ikuspuntu neutrorik ez
dagoela baieztatu dezakegu, eta nondik egiten dudan azaltzea ikerketa etikoki egiteko
modua ere badela. Bestetik, Mari Luz Estebanek dioen bezala esperientzia propioa
ezagutza iturri ere bada, eta ikertzen dugun hori ulertzeko eta analizatzeko balio digu.
Alardeen konfliktoaren historia ikertzea izan dut helburu, eta nahiz eta egun konpondu
ez den gatazka horren parte izan, zailtasunak identifikatuz eta abantailak aprobetxatuz
ikerketa historiko zorrotza burutu dut.?

2 Donna Haraway, Ciencia, cyborgs y mujeres. La reinvencién de la naturaleza, Ediciones Céatedra,
Madril, 1995 [1991], 327; Mari Luz Esteban, “Antropologia encarnada. Antropologia desde una misma”,

Alardeak Hondarribi eta Irunen ospatzen diren jatorri erlijioso eta militarreko desfile
folklorikoak dira, historian zehar testuinguruaren araberako etengabeko aldaketak izan
dituztenak. Barne gatazka eta desadostasunak ugariak izan dira, baina autoafirmazio
kolektiborako erritual bat ere bada, herri-komunitate horien nortasuna eta identitatea
kanpora proiektatzen duena. Kohesionatzailea da, indibiduoak kolektibo baten parte,
Alardearen parte diren heinean, eta horrekin lotuta, Alardea herri-identitatearen ardatz
nagusienetako bat da, herri-komunitatea eraikitzen duelarik. 90eko hamarkadara
Alardeak masifikatuta eta araututa iritsi ziren, udalak antolatu eta finantzatuta, gizon
soldaduz eta emakume kantinerez osaturik. Gizonek, Hondarribian bost urtetatik eta
Irunen nerabezarotik aurrera, bizitza osoan zehar desfilatu zezaketen. Emakumeek,

berriz, bizitzan behin, eta aukeratuak izan behar ziren, baldintza batzuk betez gero.

1993an, nire tesiaren kronologiaren hasieran, Hondarribiko emakume batzuk elkartu,
eta Alardean emakumeek gizonen baldintza berberetan ateratzearen helburuarekin,
udalean eta Alardeko Juntan eskaerak egin zituzten, bilerak egin eta gaia
mahaigaineratzeko. Urte pare bat beranduago, lIrunen ere hasi ziren aldarrikapen
berberarekin, baina ikusita aurrerapen gutxi egin zituztela, 1996ko Alardean berrogeita
hamazazpi emakume soldaduz jantzita Irungo Alardean desfilatzen saiatu ziren. Hogeita
sei emakumek berdina egin zuten Hondarribiko 1996ko Alardean. Erreakzioa berehala
gauzatu eta Alardeetatik kanporatu zituzten, irain, oihu eta bultzada bitartez. 1996an
dimentsio handiak hartuko zituen gatazka lehertu zen, eta hori nola gauzatu zen ikertzea

da nire helburua.

Hipotesi nagusia emakume horiek Alardean soldadu gisa sartzeak genero ordena
zalantzan jarri zuela da, eta horrekin batera ordena soziala. Emakume horiek
Alardeetatik kanporatu zituzten, baina baita herri-komunitatetik ere, eta ordena soziala
salbu mantentzeko mekanismoak antolatzen hasi ziren. Kolektiboetatik hasita, alderdi
politiko eta instituzio lokalen konplizitatea izan zuten, eta Alardeen pribatizazio
bitartez, auzitegi eta indar polizialen babesa lortu zuten. Emakumeek Alardeetan
desfilatzeko eskubidea zutela pentsatzen zutenak, ordea, ez ziren inongo momentuan
errenditu eta borrokan jarraitu zuten. 2008an amaitu dut ikerketaren kronologia, fase

baten amaiera izan baitzen, Espainiako Auzitegi Gorenak pribatizatutako Alardeen

Papeles del CEIC, 12. zkia, 2004; Mari Luz Esteban, Antropologia del cuerpo. Género, itinerarios
corporales, identidad y cambio, Bellaterra, Bartzelona, 2013 [2004]; Gabriel Gatti, El detenido-
desaparecido. Narrativas posibles para una catastrofe de la identidad, Trilce, Montevideo, 2008, 14.



legalitatea onartu baitzuen, gizon soldaduz eta emakume kantineraz osaturiko Alardeak

guztiz blindatuz, eta horrekin batera, ordena soziala indartuz.

Ikerketa honen helburu nagusia perspektiba historiko batetik Alardeen gatazka ikertzea
izan da, testuinguruarekin erlazioan jarriz eta elkar eragin zuten prozesu multzo gisa
ulertuz. Horretarako nola gertatu zen azalduko dut, bertan eragin zuten botere logikak
analizatuz eta konfliktoan parte hartu zuten agenteen arteko indar korrelazioak
erreparatuz. Gizarte garaikideetan ordena soziala genero ordenak sostengatzen duen
hipotesia oinarritzat hartu dut, eta horrekin sexu eta genero antolakuntza bitarrak
harmonia eta egonkortasuna ematen diola sistema sozial, produkzio modu kapitalista eta
bertan garatzen diren harreman sozialei. Horregatik, genero ordena zalantzan jartzeak
edo apurtzeak eragina du ordena sozialean, eta ezegonkortasuna eta kaosa gailendu
daiteke, ondorioz. Horri aurre egiteko, hau da, finean, ordena berrezartzeko,
estigmatizazio eta kriminalizazio prozesuak erabilgarri izaten dira. Prozesu horien
bitartez herri-komunitatetik arriskua ezabatu edo kanporatzen dute, eta gainontzekoak
mehatxatzeko balio dezake, ordena mantendu ezean gertatu ahal zaiena aurreikusteko.
Indarkeriak eta emozioen zirkulazioak bertan nola artikulatu ziren analizatzea ere izan

da helburuetariko bat eta prozesua ulertzen laguntzeko tresna.

Bestetik, 90eko hamarkadako mundu mailako aldaketek, eta horien ondorioz, maila
lokalean izandakoek eragindako ezegonkortasunak eta etorkizun ezezagunak sortutako
beldurraren aurrean, Alardearen aldaezintasunari eutsi ziotela planteatu zuen Teresa del
Vallek, emakumeak kanporatzeko orduan. Horri jarraituz tradizio eta erritoek herri eta
nazioen eraikuntzan izan zuten papera ikertu dut, ematen duten segurtasun eta babes
sentsazioari erreparatuz. lzan ere, errito eta tradizioek ezberdintasun sozialak estali
ditzaketela planteatzen dut, geroz eta prekarioagoa den errealitatearen aurrean ageriko
babesa emanez. Horiek arriskuan jarriz gero, estaltzen dituen ezberdintasun sozialak
agerian geratu daitezke, eta horrela gatazkak dimentsio handiagoak hartzen ditu. Hori
kontutan harturik, generoari zegokion aldarrikapen feminista batek sortutako gatazkak

nola gizartearen oinarriak zalantzan jarri zituen azalduko dut.

Bestetik,  herri-komunitateen  kohesioaren  oinarriak eta gatazken aurrean
homogeneotasunerako duten joera analizatu dut, komunitatetik disidentzia kanporatzea
eta bestea sortzea izanik hori babesteko modu posiblea. Generoa, klasea eta nazioa
gatazkan nola gurutzatu eta artikulatu ziren ikustea XX. mende amaierako eta XXI.

mende hasierako euskal gizartea ezagutzeko modua izan da. Bide horretan, instituzio

lokal eta autonomikoek, alderdi politikoek, indar polizialek, legeek, auzitegiek eta
mobilizazio sozial eta feministak izan zuten paper eta funtzioa analizatu ditut. Horrekin
batera, genero ordenaren apurketak eta ondorioz sortu zen gatazkak hegemonia
politikoa nola eraikitzen zen ikertzeko balio izan digu, neutraltasunaren atzean zer
ezkutatzen zen mahaigaineratuz eta ageriko unibertsaltasuna zein partzialtasunez
osaturik zegoen ikusiz. Azkenik, herriaren errito baten inguruan sortutako gatazka
pribatizatzeak, hau da, esparru publikotik pribatura eramateak konfliktoa despolitizatzea
ekarri zuela planteatzen dut, feminismoak aurreko hamarkadetan salatu zuena agerian
utziz. Hau da, espazio pribatua desberdintasun eta dominazioa erreproduzitzen eta

naturalizatzen zen leku iritsezina eta aldaezina zela.

1. Auziaren egoera: Bidasoaldeko Alardeak aztergai

Alardeen konfliktoa 1996an lehertu aurretik Hondarribiko eta Irungo Alardeen inguruan
idatzitako lanek batez ere horien jatorri eta historia zuten aztergai. 1901lean Serapio
Mugicak idatzitako Alarde de San Marcial: origen y detalles® liburutik hasita, 70eko eta
80ko hamarkadan Javier de Aramburuk, Felipe Iguifiizek eta Antonio Aramburuk

egindako lanak aipagarrienak izanik.*

Mugicaren liburua 2003an Irungo Kasinoa elkarteak berreditatu zuen, eta aurkezpenean
Irungo herria eta herritarrenganako errespetua eta admirazioa azpimarratzen dira, eta
nola guztia aldatu zen bitartean San Martzial jaiak mantendu ziren, horrek sentimendu
eta konbikzio handiak eraginez. 1522ko eta 1813ko San Martzial batailak Alardearen
jatorri gisa kokatzen ditu Mdgicak, eta bere garaiko Alardea, XX. mende hasierakoa,

deskribatzen du.

Bestetik, 70eko eta 80ko hamarkadako lanetatik interesgarriena Antonio Arambururena
da. Bertan lrungo Alardearen jatorria milizia foraletan dagoenaren tesi berritzailea
defendatzen du. Horrek eztabaida handiak sortu zituen hurrengo urteetan eta 90eko
hamarkadako konfliktoan. Izan ere, historialari batzuek, Xabier Kerexeta eta Sagrario

Arrizabalaga tartean, milizia foralen kontakizuna, alde batetik, euskal nazionalismoaren

® Serapio Mugica, Alarde de San Marcial: origen y detalles, Imprenta y Encuadernacion de J. Baroja e
hijos, Donostia, 1901.

* Javier de Aramburu, Ondarrabiko Alardea, Caja de Ahorros Provincial de Guiplizcoa, Donostia, 1976;
Felipe Iguifiiz, Un dia de San Marcial en Irin, Caja de Ahorros Provincial de Guipuzcoa, Donostia, 1979;
Antonio Aramburu, Origenes del Alarde de San Marcial: Las milicias forales, Gipuzkoako Aurrezki
Kutxa Probintziala, Donostia, 1987.

indartzearen baitan kokatzen dute: 1522 eta 1813ko batailak espainiar mugen
defentsarekin eta 1522koa Nafar Erreinuaren kontrako batailaren ospakizunarekin
erlazioan zeudenez, euskal nazionalismoarentzat deserosoa zen, eta horregatik indartu
zuten milizia foralen diskurtsoa. Beste aldetik, milizia foralak Alardearen jatorria izanik
eta horiek gizonezkoek soilik osatuta zeudenaren argumentua erabiliz, Alardean
emakumeen parte hartzearen kontrako postura defendatzea ahalbidetu zuen.

Sagrario Arrizabalaga Marinek idatzitako Alarde de San Marcial: origen y evolucion
liburua hemen aipatuko dut, nahiz eta 2006an kaleratu, bere 700 orri baino gehiagoko
lanean 90eko hamarkadako gatazkari orri batzuk bakarrik eskaintzen dizkiolako.
Liburu horretako sarrera José Antonio Murga Martinezek egiten du, lrungo Kasino
elkarteko presidenteak eta honako hau dio: “La lectura del libro le recordara el relevante
papel de Irin y sus gentes en la historia, presentes en muchos de los acontecimientos
principales que formaron Europa a lo largo de los siglos.” Arrizabalagak, alde batetik,
Gipuzkoako eta Irungo erregelamenduzko Alarde eta arma erakustaldien historia eta
eboluzioa azaltzen ditu, XVI. mendetik hasita XVIII mendera arte. Bestetik, San
Martzial bataila eta horren omenez eginiko prozesioen jatorri eta garapenaz hitz egiten
du. Azkenik, Alarde folkloriko berriaren eta San Martzial Alardearen historia eta

aldaketak ikertzen ditu, XIX. mende erdialdetik hasita XXX. mende amaiera arte.

Nahiz eta 90eko hamarkadako gatazkaz gutxi hitz egin, aurreko hamarkadetako Irungo
Alardeko aldaketa eta barne tirabirak azaltzen ditu, oso baliagarriak direnak 90eko
hamarkada testuinguruan jartzeko, lehenagotik zeuden gatazkak ulertzeko eta nola
eboluzionatu zuten ikusteko. 60ko hamarkada masifikazioaren hasiera gisa izendatzen
du, eta horrekin jai aspektuak garrantzia hartuz joan zela dio, batzuek horren kontra eta
beti ezagutu zuten Alardea mantentzearen alde egin zutelarik. 70eko hamarkada, berriz,
aldaketaz beteriko etapa izan zen, non emakumeek soldaduz parte hartzeko lehen
eskaerak egin ziren. Ordenantzetan, zeremonian, janzkeran eta musikan aldaketak egin
zituzten, guzti hori trantsizioaren testuinguruan. 1976 eta 1979ko Alarde egunetako
polemikak ere azaltzen ditu. 80ko hamarkada, ordea, Alardearen jatorriaren teoria
foralista inposatu zen garaitzat hartzen du, eta politika eta Alardearen arteko erlazioak
azaldu. Azkenik, 90eko hamarkadara ailegatzen gara, eta bi Alardeen sorrera aztertzen

du, bai eta hamarkada hasierako giroa ere:

“Hasta mediada la década de 1990 en que estalld el conflicto, si algo caracterizo

> Sagrario Arrizabalaga Marin, Alarde de San Marcial: origen y evolucién, Casino de Irdn, Irun, 2006, 13.

al Alarde fue la planificacion hasta el minimo detalle, circunstancia que venia
dandose desde hacia bastantes afios aunque es ahora cuando se materializ6 de

forma integral, sin dejar cuestion alguna al azar (.. .)”6

90eko hamarkadatik aurrera batez ere, eta salbuespenak salbuespen’, konfliktoak sortu
zuen polemikaren inguruan idatzi zen: egunkarietako iritzi artikuluetatik hasita lan
akademikoetaraino, eta tartean egon daitezkeen forma guztietan hitz egin zen gai horren
inguruan. Egunkarietako idatziak lehen mailako iturri gisa erabiliko ditut, beraz, atal
honetan ez doakit horien inguruan idaztea. Hemen, diziplina ezberdinetatik Alardeen
konfliktoaren inguruan egin ziren ikerketak aztertuko ditut, eta horretarako, bi
multzotan banatuko ditut datozen lanak. Alde batetik, antropologiatik eta batez ere
antropologia feministatik, bai Alardearen konfliktoa eta bai Euskal Herriko festen
inguruan egindako lanak, eta bestetik, beste guztiak. Horrela banatzea erabaki dut
antropologiatik lan ugari kaleratu direlako konfliktoaren hasieratik gaur egunera arte,
eta lan horien artean badagoelako erlazio eta jarraikortasun bat, diziplina konpartitzen
dutelako, baina batez ere ikerlari eta ikerketa talde berberak egin dituelako. Atal honetan
sartu ditut Euskal Herriko festen inguruan antropologia feministatik egindako lanak,
Hondarribiko eta lrungo konfliktoak hartu duen magnitudeagatik Alardeak presente
daudelako lan horietan, eta horrez gain, metodologia eta diziplina konpartitzen
dutelako: lan horietan Alardea festaren kontzeptu eta teorizazioaren baitan kokatzen
dute. Hortik kanpo egindako lanek edukiaren edota diziplinaren artean ez dute erlazio
handirik. Lan solteak dira eta jarraikortasun gutxi dute, antropologiako multzoan sartu

ditudanekin konparatuta behintzat.

Antropologia feministatik Alardearen konfliktoa eta Euskal Herriko festak ikergai

Antropologia feministatik Alardeen konfliktoaren inguruan kaleratu zen lehen lana
1997an izan zen, Margaret Bullen antropologoaren “Las mujeres y los Alardes de

Hondarribia e Iran”®

artikulua, hain zuzen. 1997an kaleratu bazen ere, artikuluan
adierazten duenagatik 1996ko Irungo Alarde egunean gertatutakoa soilik ezagutzen
zuen, 1996ko Hondarribiko Alarde eguna oraindik pasa gabe zegoelarik. Lan horretan,

batez ere, Alardeetan emakumeen parte hartzearen inguruan sortutako eztabaidaren

6 .
Ibidem, 549.
" Hemen aipatu beharko genituzke batez ere konpainien urteurrenetan argitaratutako liburuak, argazkiz,
datuz eta bitxikeri deskontestualizatuz beterik baina konfliktoaz ezer esaten ez dutelarik.
8 Margaret Bullen, “Las mujeres y los Alardes de Hondarribia e Iran”, Arenal 4, 1.zkia., 1997, 123-145.

argumentuen termino eta kontzeptuak analizatzen ditu. Alde batetik, emakumeak
Alardeetan ateratzearen aldarria eta argumentu nagusia eskubidearena zen, Emeki eta
Bidasoaldeko Emakumeek aurrera eraman zutena, Arartekoaren eta Emakunderen
babesarekin. Bestetik, historia eta tradizioaren kontzeptuak nola desberdin ulertu eta
erabili zituzten emakumeen parte hartzearen alde zeudenek eta kontra egin zutenek.
Alarde mistoaren aldekoek Alardeen jatorri ziren batailetan emakumeen parte hartzea
existitu zela aldarrikatu zuten, eta tradizioa garai eta gizarte ezberdinetara moldatzen
zela, tradizioak aldaketa berezkoa izanik. Emakumeek soldaduz parte hartzearen kontra
zeudenek, berriz, emakumeen parte hartzea ez zela soldadu gisa izan argudiatzen zuten,
eta gainera, milizia foralei Alardeen jatorri gisa ematen zieten garrantzia, bertan
emakumeek parte hartzen ez zutela azalduz. Tradizioa modu immobilista eta aldaezin

batean ulertu zuten, aldaketak tradizioaren suntsiketa suposatzen zuela pentsatuz.

Argudio eta eztabaida horien atzean, emakumeak soldaduz ateratzearen kontrako
erreakzioa emakumea estruktura asimetriko baten baitan kokatzen jarraitzearen nahia
zegoela ondorioztatzen du, balio sistema batek sostengatuta eta identitate lokal konkretu
baten ikuspuntupean. Eta gehitzen du ezarritako ordenari heltzeak mundu modernoak

zekartzan aldaketei aurre egitea ahalbidetu zuela.

Urte horren bukaeran bertan Bullenek beste artikulu motz bat argitaratu zuen,
“Identidad y género en los Alardes de Hondarribia e Irun” izenekoa. Bertan pintzelada
batzuk ematen ditu, hurrengo urteetan jorratu eta sakonduko dituen hipotesi eta ideien
inguruan. Besteak beste, generoa eta identitateen inguruan, aldaketaren aurreko
erresistentziak gizarte patriarkalak emakumeei ezarritako lekua mantendu nahi zuela eta
aldaketen aurrean Alardeak identitate eta segurtasun bat ematen ziela. Bestearen
eraikuntza ere aipatzen du, bai eta Alardea eta nazionalismoaren arteko erlazio

problematikoa.

Teresa del Vallek 1997an argitaratu zuen Las mujeres en Euskal Herria liburuan,
Hondarribia eta Irungo Alardeen borroka mugarri feminista gisa markatu zituen, data
goiztiar horretan, 1977ko Leioako jardunaldi feministekin eta 80ko hamarkadako
Basauriko epaiketekin batera. Bertan, bakoitzaren gorputzaren gaineko erabakia hartuta
eta festan protagonista bezala sartzearekin, hiritartasunaren eskubide propio bat
aldarrikatu eta egikaritu zutela azpimarratu zuen. Gainera, hiri handietatik borroka

% Margaret Bullen, “Identidad y género en los Alardes de Hondarribia e Irun”, Ankulegi, 1. zkia, 1997, 37-
40.

13



feministaren protagonismoa mugako bi herrietara lekualdatu zen, eta gero azalduko
dugun hipotesia planteatu zuen:

“El Alarde en este sentido adquiere una importancia primordial como anclaje en el
tiempo y de cara al futuro inestable. (...) que exprese la necesidad de controlar la
identidad colectiva frente a la reestructuracion que estan viviendo y a la
inestabilidad aguda que la desaparicion de la frontera haya podido suponer en su

medio.”*°

Bestetik, tradizioen gaineko kontrolak gizartean aldatu behar denaren eta mantendu
behar denaren gaineko kontrola ere suposatzen duela esaten du, eta emakumeek
tradizioaren babesle gisa markatu zaien paperetik Hondarribi eta lrunen guzti hori

ezegonkortu eta zalantzan jarri dutela.

Del Vallek berak, urte bereko identitate nazionalaren eraikuntzaren inguruko artikulu
batean,'* tradizioa eta Hondarribi eta Irungo Alardeetako polemika nazionalismoaren
inguruko ikerketetatik aztertu behar direla esaten du.

1999an William A. Douglass-ek beste batzuekin batera editatutako Basque Cultural
Studies liburuan Bullenen “Gender and Identity in the Alardes of two Basque Towns™*
kapitulua dago. Bertan, lehenik eta behin 1996, 1997 eta 1998ko Alardeetan
gertaturikoa azaltzen du. Ondoren, emakumeak Alardeetan ateratzearen aldeko eta
kontrako argudioak analizatzen ditu, aurreko artikuluan bezala, eskubideak, tradizioa,
historiaren eta gehiengo/gutxiengo kontzeptu eta esanahiak azalduz. Jarraian, identitate
lokalaren eta genero-harremanen gaian sartzen da, maskulinitate eta feminitateen
eraikuntza ikertuz, eta bertan kantineraren papera eta ama eta emazte rolak duten
garrantzia azpimarratuz. Aspektu guzti horiek hurrengo artikuluetan garatzen dituenez,
bertan aztertuko ditugu.

Urte horretan bertan “La construccion de género en el discurso sobre los Alardes de Irun

»13 idatzi zuen Bullenek. Bertan emakume eta gizon eredu hegemonikoak

y Hondarribia
zalantzan jartzeak sortu zuen konfliktoa ikertzen du, eta nola emakume eta gizon

izateko modu alternatiboak demonizatu eta estereotipatu zituzten Alardeetan

10 Teresa del Valle, Las mujeres en Euskal Herria. Ayer y hoy, Orain, Bilbo, 1997, 92.

1 Teresa del Valle, “El género en la construccion de la identidad nacionalista”, Ankulegi 1. zkia., 1997, 9-
21.

12 Margaret Bullen, “Gender and Identity in the Alardes of two Basque Towns”, William A. Douglass et
al., Basque Cultural Studies, University of Nevada, 1999, 149-178.

13 Margaret Bullen, “La construccion de género en el discurso sobre los alardes de Irun y Hondarribia”,
Ankulegi, 3. zkia., 1999, 53-61.

emakumeak sartzearen kontrakoek.

“El efecto de estos estereotipos es la consolidacion del rechazo de las mujeres en
el desfile, concebido en términos de la negativa a un cambio indeseable porque es
un cambio propugnado por un grupo de personas indeseables que cuestionan o
contradicen el concepto hegemdnico de ser hombre o mujer en nuestra sociedad y

por lo tanto amenazan el orden social establecido.”**

Bullenen hurrengo lana Perspectivas feministas desde la antropologia social liburuan
publikatu zen, “Hombres, mujeres, ritos y mitos: los Alardes de Irun y Hondarribia”
izenburupean. lkerketa horretan Alardea errito gisa kontzeptualizatzen du, eta horrek
zuen esanahi sinbolikoa historiak emakume eta gizonen rolen inguruan sortzen zituen
mitoekin batera aztertzen du, Alardeetan emakume eta gizonek modu parekidean
ateratzearen kontrako arrazoiak azaltzeko helburuarekin. Alardeen konfliktoa
emergentzia etnografikotzat hartzen du, hau da, gertakari horiek kokatzen ziren
errealitate soziala ikertzeko tresna gisa. Estruktura sozialaren baitan eta ordena
sozialaren eta ordena sinbolikoaren arteko erlazio dinamikoan, genero sistemak
kokatzen ditu, eta aipatzen du ordena sozialean emandako aldaketek ordena sinbolikoan

eragiten zutela, baita alderantziz ere.

(...) la introduccién de cambios en el ritual modificaria los sistemas de género, de
prestigio y de poder, es decir, el universo simbolico donde las mujeres tienen
asignaciones fijas mas vinculadas a la institucion familiar que el asociacionismo o

a la organizacion del poder en las instituciones politicas.*

Festak sektore dominanteen kontrolaren baieztapenerako tresna ziren, baina, aldi
berean, espazio publikoan protagonismoa ez zutenen aldarrientzako espazio bezala ere
ulertu behar dira. Alardearen erritoak sentimenduekin eta identitateekin zuen harremana
aztertzen du eta nola eraiki zen herri identitatea emakumeak Alardean ateratzearen
kontrako sinonimo gisa, eta horren parte izateko gizartearen normak eta feminitate eta
maskulinitate eredu hegemonikoak gorpuztearen beharra mahaigaineratzen du.
Feminitate hegemonikoa Alardean matriarka gisa —euskal matriarkatuaren ideiarekin
lotuta— edo objektu gisa —kantineraren figura— eraiki zen, eta Alardeetan parte hartu

nahi zuten feministak, berriz, horren antitesi bihurtu zituzten, herritik kanporatuz.

14 H

Ibidem, 61.
1> Margaret Bullen, “Hombres, mujeres, ritos y mitos: los Alardes de Irin y Hondarribia”, Teresa del Valle
(ed.), Perspectivas feministas desde la antropologia social, Ariel Antropologia, Bartzelona, 2000, 51.

Horretaz gain, hipotesi interesgarri bat planteatzen du: aldaketa sozioekonomikoen eta
horiek eguneroko bizitzan zuten ondorioen aurrean, Alardeak egonkortasuna eta
segurtasuna ematen zuen, eta hori emakumeen kontrako erreakzioa ulertzeko beste
klabe bat izan daiteke. Gainera, emakumeak Alardeetan ateratzearen kontrako jarrera
statu quoa mantentzeko ahalegin batean kokatzen du, dominanteak ziren arau
sozialetatik kanpo kokatzen zen guztia gutxietsi eta baztertuz.

2003an, aurreko artikuluetan aipaturiko hipotesi bati jarraiki, “Transformaciones socio-
culturales y la recreacion de una fiesta” artikulua idatzi zuen. Bullenek azaltzen duenez,
lehenik Teresa del Vallek 1996an planteatu zuen espainiar Estatua Europar Batasunean
sartzeak ekarri zuen mugaren eta aduanen desagerpena eta horrek sorturiko
desestabilizazioren aurrean Alardeak batasun lokalaren funtzioa bete zuela. Alde batetik,
aldaketa sozio-ekonomiko horiek legitimatzeko diskurtso dinamiko eta optimista sortu
zuten lIrunen —udalaren partetik, batez ere—, aldaketa demokratiko eta parte hartzaile
bezala aurkeztuz, baina, bestetik, Alardearen gaian diskurtso hori guztia aldatzen zen
tradizioaren kontserbazioaren ideia hegemoniko bihurtuz eta kanpotik zetozen
influentzia kolonizatzaileen aurrean Alardea babesteko deia eginez. Horrela, bestearen

eraikuntza Alardearen konfliktoaren inguruan egin zen:

“El hecho de querer efectuar el cambio es suficiente para excluir a una persona de
la categoria irunesa, a pesar de ser «una hija del pueblo» su empefio en
contradecir la voluntad mayoritaria ha demostrado «un desconocimiento de su

gente».”16

Herriaren parte izateko, ezinbestekoa bihurtu zen Alardean emakumearen parte
hartzearen kontrako jarrera izatea. Herria kontzeptua soberaniarekin loturik agertzen
zen, eta horrek emakumeen parte hartzearen aldeko sententzia eta instituzioen gainetik
kokatzen zuten jarrera tradizionalista. Bestetik, Alardearen konfliktoak hartutako
dimentsioa ikusteko, Bidasoaldean eginiko manifestazio desberdinak konparatzen ditu:
Alarde tradizionalaren aldekoek beste edozein aldarrikapeneko mobilizazioek baino
jende gehiago bildu zuten, eta askorentzat Alarde tradizionalaren defentsa izan zen
haien bizitzetan lehen aldiz mobilizatu eta antolatu ziren aldia. Eta azkenik, 2000.
urtean kaleratutako lanean aipatzen zuen ildo beretik, Alardearen konfliktoa
emergentzia etnografikotzat hartzen du, ordura arte ezkutuan edo oharkabean pasatu zen

16 Margaret L. Bullen, “Transformaciones socio-culturales y la recreacion de una fiesta”, Zainak, 24.
zkia., 2003, 947.

errealitate sozialaren aspekturen bat mahaigaineratu eta gizartea ikertzeko tresna gisa

hartuz.

Urte berean, 2003an, Tristes espectaculos: las mujeres y los Alardes de Irun y
Hondarribia liburua argitara atera zen, Bullenek José Antonio Egidorekin batera
idatzitakoa. Sarreran aurreko artikuluetan azaldutakoa esplikatzen dute: emergentzia
etnografiko bezala ikertzeko asmoa, Alardeak eta jaiak dituen dimentsioak gizartearen
isla direla eta generoak antolakuntza sozial guztia gurutzatzen duela, besteak beste.
Jarraian Hondarribi eta lrungo testuingurua azaltzen dute: aspektu demografikoak,
familiaren antolakuntza, estruktura ekonomiko eta laborala, krisia, bizi kalitatea eta
zerbitzu sozialak, hizkuntzaren erabilera eta hauteskundeetako botoak. Aurretik beste

lanetan aipaturiko hipotesiari heltzen diote atal honetan:

“Una hipdtesis que hemos manejado en nuestra reflexion es que el cambio
propuesto en el Alarde se resiste tan enérgicamente, porque frente a otros cambios
de gran envergadura en el &mbito econémico y politico y que quedan fuera del
control de la poblacién, la fiesta permanece de una manera dentro de su dominio y
ocupa un espacio simbdlico que se resiste a las dificultades de la realidad

cotidiana.”!’

Ondoren, konfliktoaren kronikaren atala dator, eta bertan 1993an Emekik hasi zuen
bidearekin hasi eta 2002an bukatzen dute kontakizuna. Batez ere, Alarde egunetako
gertakariak, udalen eta partidu politikoen posizio eta jarrerak, Alardeen pribatizazioak,
istiluak eta poliziaren jokaerak kontatzen dituzte, era kronologiko batean. Jarraian,
liburuaren orrialde gehienak hartuz, konfliktoaren azalpena bertan parte hartu zuten
aktore eta argumentuen bitartez eta konfliktoaren arrazoiak politikarekin eta genero-

sistemekin erlazioan jarriz analizatzen dituzte.

Alardea ordena soziala erreproduzitzen duen erritual gisa definitu eta ikertzen dute.
Alardeko hierarkia, mando eta kantinerak egunerokotasunean eta bertako estruktura
sozialean botere eta prestigio baten isla zirela diote eta klase sozialarekin eta
prestigiodun familiekin erlazioan jartzen dituzte. Batez ere, 80ko hamarkadatik
Alardeetako goi postuak zeintzuk okupatu zituzten eta kantinerak zeintzuk izan ziren
analizatzen dituzte eta horien ondorioz egondako barne tirabira edo iritzi kontrajarriak.

Zentzu horretan, emakumeen parte hartzearen aurrean Alardeko mandoek beren boterea

7 Margaret Bullen eta José Antonio Egido, Tristes espectaculos: las mujeres y los Alardes de Ir(n y
Hondarribia, UPV/EHU, Bilbo, 2003, 49.

defendatu zuten, Alardean eta gizartean zuten prestigiozko posizioa eta protagonismoa
mantendu nahian. lzan ere, Alarde mistoen aldekoen iritziz, emakumeak Alardean

desfilatzeak ezinbestean Alardeen demokratizazio bat ekarriko luke:

“Tanto en la consideracion del papel de los mandos como el de la cantinera, se ve
reflejada un orden social regido por un reducido nimero de familias que
defienden sus privilegios y prestigio contra un movimiento que aboga por méas
igualdad, mas democracia, mas participacion en el Alarde. (...) El Alarde, para
ellos representa algo méas que un dia, es el motor de toda una dindmica social que
dirige sus acciones y relaciones durante todo el afio y, por lo tanto, el cambio
propuesto en el desfile en si repercute en un radio mucho més amplio de la vida 'y

. 1518
la estructura social.”

Jarraian, Bullenek bere lehen artikuluan, 1997an, azaldu zituen Alarde mistoaren
aldekoen eta kontrakoen argumentuetan sakontzen du, eta historia eta tradizioaren
erabileraren inguruko analisia egin. Alardeetan atera nahi zuten emakumeek haien
herriko jaietan parte hartzeko desira eta eskubidea aldarrikatu zuten. Kontrakoen
argumentu nagusia gehiengoak gizonezkoen Alardea nahiago zuela da, eta politika
eztabaidatik kanpo uztearen beharraz jarduten zuten, Alardeen estetika eta horrekiko
sentimenduak defendatzeaz. Bestetik, emakumeak 1996an Alardeetan sartzea ekintza

barkaezintzat hartu zuten, “gauzak horrela ezin direla egin” argudiatuz.

Azkenik, konfliktoaren kausa sakonak mahaigaineratzen dituzte, eta horretarako
Alardeen marko politikoa eta nazionalismoen eraikuntzaren analisia beharrezkoa dela
esaten dute. Euskal Herriko testuinguru gatazkatsuan Alardea ideologiarik eta
politikarik gabeko edo kanpoko espazioan kokatu zuten horren kontrola zutenek, eta
1996an horretaz baliatu ziren, aldaketak ukatzeko eta aldaketaren aldekoak
ideologizatuak zeudela esateko. Edozeren gainetik Alardea harmonian, batasunean eta
neutraltasunean oinarritzen zenaren ideia zabaldu eta defendatu zuten. Partidu
politikoen inguruan, berriz, emakumeen parte hartzearen aldeko eta kontrakoen arteko

ardatza ezker-eskuinarena izan zela diote eta ez nazionalismo ezberdinena.

Bestetik, genero-sistemak eta maskulinitate eta feminitatearen eraikuntza sozialak
konfliktoan jokatzen zuten papera bai eta nazionalismoaren eta politikaren diskurtso eta

praktikak nola gurutzatzen zituen azaltzen dute. Bertan, Alardean proiektatzen den

18 1bidem, 126.

emakumetasun eredu hegemonikoa euskal matriarkatuaren ideiarekin zein lotuta dagoen
azaltzen dute, eta gizontasun hegemonikoa, berriz, gizonen protagonismoarekin,
aspektu militarrarekin, gizon festarekin eta horien bidez transmititzen eta erakusten

diren balioekin.

Gorka Moreno Marquez-ek eta Xabier Kerexeta Errok 2005ean koordinatu zuten
Bidasoaldeko Alardeak: Herria versus Hiria liburuan Bullenek antropologiatik
idatzitako kapitulu bat dago. Aurretik landutako guztia ikertzeaz gain, jaiaren
dimentsioak sakonago aztertu eta erlatibismo kulturalaren atzean ezkutatzen zena
mahaigaineratzen du. Alardea da Hondarribiko eta Irungo pertsona askorentzat
nortasun-zantzurik nabarmenena. Kanpora irudi bat proiektatzeaz gain, jaia beren
nortasunean, komunitatearen eraikuntzan txertatzen da, maila lokalean lankidetzaren eta
esperientzia sozial bat konpartitzearen sentsazioak bermatuz.”*® Jaiak “denboraz
kanpoko denboran” kokatzen ditu, eta azaltzen du nola horrek denbora profanoa hausten
duen, jaien denbora sakralizatuz. Guzti horrek komunitatea eraikitzen du, baina ez ditu
beti gatazkak ekiditen, gure kasuan ikusten dugun bezala, nahiz eta Alardeek ordena
soziala erreproduzitzen zuten emakumeak bertan soldaduz parte hartu nahi izateak
izugarrizko konfliktoa sortu zuen, bai denbora sakratuan baina baita ere denbora
profanoan. Alardeak herri-komunitatea eraikitzen zuen heinean, herriaren mugak
ezartzen zituen, eta horregatik, gatazka hau bestearen eraikuntza ikertzeko 0so

baliagarria zaigu.

Bullenen hitzetan bai antropologian eta bai nazioarteko foru, gobernu eta erakundeetan
eztabaida handia zegoen kapitulua idazterako momentuan, eskubide unibertsalen eta
erlatibismo kulturalaren inguruan. Alardeen gatazka ere marko horretan kokatzen du;
izan ere, Alardeetan emakumeen parte hartzea ukatzeko bertako tradizioaren berezitasun
kulturala aldarrikatzen zen, eskubide unibertsalen ikuspegitik hurbilpena egitea kanpo
inposizio gisa ulertuz. Maqueirari® jarraituz, diskurtso erlatibistak kultura zerbait
homogeneo, harmoniko eta testuingurutik isolatutako osotasun gisa aurkezten zela dio,
pertzepzio esentzialista eta estatikoa izanik, eta horren atzean gizonen kontrol eta

botere-harremanak ezkutatuz. Horrela, kultura ekintza sozialaren bitartez eraikitzen dela

9 Margaret Bullen, “Eskubide unibertsalak ala kultur berezitasuna: ikuspegi antropologiko bat”, Gorka
Moreno Marquez eta Xabier Kerexeta Erro (koord.), Bidasoaldeko Alardeak: Herria versus Hiria, UEU,
Donostia, 2005, 22.

20y, Maqueira D’ Angelo, “Cultura y derechos humanos de las mujeres”, Pilar Pérez Canté (koord.), Las
mujeres del Caribe en el umbral del 2000, Comunidad de Madrid, Direccién General de la Mujer,
Consejeria de Sanidad y Serviciones Sociales, Madril, 1998, 171-203.

defendatzen du Bullenek, eta egitura soziala islatu, baieztatu, kuestionatu edota
astintzen duela. Zentzu horretan eta erlatibismo kultural horren kontra-posizioan,
konfliktoan hasieratik, emakumeen parte hartzearen aldekoek giza eskubideen markoan
kokatu zuten eztabaida eta borroka. Horren kontrako erreakzioak, tradizioaren eta

bertako kulturaren defentsaz gain, beste gauza asko erakusten dizkigu:

“Horrek jai baten aldaketaren oposizioa, antzinako tradizio baten gaurkotzea,
erritual sakratu baten berritasuna baina askoz maila sakonagoko errefusa
adierazten du; ezarritako genero-sistema eraldatuko lukeen berritasuna onartzeari,
finkatutako botere eta prestigioetan amore emateari, gizonen eta emakumeen

. . . . . 21
arteko berdintasuna ametitzeari uko egiten zaio.”

Hurrengo lana Margaret Bullenek eta Carmen Diez Minteguik Kkaleratu zuten,
“Fisiones/fusiones: mujeres, feminismos y orden social” izeneko kapitulua. Bertan,
Alardeen eta Ahotsak proiektuaren bitartez genero harremanak nola eraikitzen diren
ikertzea zen helburua, eta horren bitartez, identitate nazional eta lokalak. Guri

interesatzen zaigun Alardeen gaian hau diote:

Por otro lado, en una publicacién que recoge articulos de distintas autorias
(Moreno y Kerexeta (coord.), 2006), se avanz6 un planteamiento interesante, al
oponer la concepcion de “pueblo” a la de “ciudadania”; sin embargo, se mantenia
una vision que ligaba la defensa del Alarde tradicional a una identidad de
“pueblo” estatica, en vez de observar esas practicas como una dinamica necesaria

para la creacion y recreacion de identidades colectivas™?

Kapitulu horretako helburu interesgarrietako bat Euskal Herriko eraikuntza nazional
gatazkatsuan genero harremanak nola eraikitzen ziren aztertzea da, eta horretarako,
historikoki Alardeen eta politikaren artean egon ziren erlazioak, Irungo Alardearen
historian nazionalismo ezberdinek jokatu zuten papera, botere ofizial eta ez ofizialen
existentzia eta estruktura sozialean emakumeei ezarri zitzaien lekua ikertzea
ezinbestekoa dela diote. lldo horretan, Alarde tradizionalaren aldekoek euskal
emakumeak indartsuak eta autoritarioak zirenaren ikuspegia zabaldu zuten, balio eta
familia tradizionalaren babesleak eta horretan heterosexualitatearen defentsa 0so garbia

egin zuten. Horiek, Bidasoaldeko gehiengoa zirenak, botere politikoa eta prestigio

2 Margaret Bullen, “Eskubide unibertsalak..., 40.
22 Margaret Bullen eta Carmen Diez Mintegui, “Fisiones/fusiones: mujeres, feminismos y orden social”,
Liliana Suarez, Emma Martin, Rosalba Hernandez (koord.), Feminismos en la antropologia: nuevas
propuestas criticas, Ankulegi, Donostia, 2008, 83.

soziala zuten eta gu batu baten aurrean bestea eraiki zuten. Bestea benetako betiko
emakumearen Kkontra-posizioan kokatutako feministak ziren, emakume izatearen
modelo hegemonikotik ateratzen zirenak, Alarde mistoaren aldekoak, hain zuzen. Oso
ideia interesgarriak azaltzen dituzten arren, ez dituzte gehiegi sakontzen, baina aurrera

begira jarraitu beharreko ikerketen norabidea markatzen didate:

“Asi, las emociones, las ideologias —politicas, nacionalistas, feministas-, las
dindmicas culturales e identitarias y los modelos, relaciones y sistemas de género
confluyen, se funden y se fisionan en diferentes momentos del conflicto y de los
conflictos vascos, exigiéndonos el esfuerzo de seguir trabajando para intentar

desentrafiar la trama de tan tupido tejido.”*

Farapi antropologia kooperatibak genero perspektibatik Gipuzkoako festen analisiaren
lana publikatu zuen 2009an.?* Bertan, gai honek batez ere Irungo eta Hondarribiko
Alardeen konfliktoaren eraginez hartutako garrantziari egiten dio erreferentzia, eta aldi
berean ohartarazten digu nola Bidasoaldeko gatazkarekin egiten ziren etengabeko
konparazioek beste festetan ematen ziren emakumeenganako bazterketak
inbisibilizatzen zituen. Hori kontutan hartuta jai ezberdinetan emakumeen parte hartzea
aztertzen da; indarkeria sexistaren gaia ikertzen da, eta azkenik, Hondarribiko eta
Irungo Alardeen konfliktoaren deskripzio bat egiten da. Izan ere, Gipuzkoako beste
herrietako jaiak nolabait neurri horrekin neurtzen edota ebaluatzen ziren. Hori guztia,
aurretik azaldu ditugun artikuluen marko teoriko berberarekin analizatzen da, eta azken
gaia, Alardeena, Bullenen ikerketak oinarri hartuz egiten da. Hori dela eta, ideiak ez
errepikatzearren, lan honek aurkezten dituen ondorio interesgarri edo berriak aipatuko
ditut.

Jaietan, eta kasu honetan Gipuzkoako jaietan, emakume eta gizon izatearen eredu
hegemonikoek baldintzatuta, emakumearen parte hartzea gizonarena baino urriagoa zen,
eta gehienetan paper edota rol femeninoen mugen barnean kokatzen zituen emakumeak,
markatutako leku hori naturalizatuz. Tradizioaren defentsa immobilista batez ere botere
eta prestigio sozial handia dutenen partetik etortzen zen, eta horren aurreko aldaketa
berritzailea, berriz, boterearen margenetatik. Alde horretatik, emakumeen parte hartzeak

festa askotan horien naturaren alterazio gisa hartzen ziren, eta Gipuzkoako festak

% |bidem, 95.
 Farapi S.L., Analisis de las fiestas del territorio histérico de Gipuzkoa desde una perspectiva de
género, Departamento de deportes y accion exterior, Donostia, 2009.

parekideak izatetik urrun, bide eta borroka feminista luzea zuten aurretik gizon eta

emakumeen arteko parekidetasunera heltzeko.

2012an Carmen Diez eta Margaret Bullenek “Fiestas, tradiciones e igualdad™ artikulua
publikatu zuten. Nahiz eta tituluan Hondarribi eta Irun ez aipatu, aurretik aurkeztu
dudan Gipuzkoako festen inguruko ikerketatik eta behin baino gehiagotan azaldu dudan
Teresa del Valleren hipotesitik abiatuta, Hondarribiko eta Irungo jaiak analizatzen

dituzte, eta bertan, batez ere, matriarkatuaren mitoa.

“Dado que la construccién de la nacidén es un proceso constante y dinamico,
nuestra hipotesis es que frente a esa sociedad moderna, industrializada y
desarrollada que es la sociedad vasca, permanece, mas 0 menos oculto, un ideal
que tiene como modelo romantizado una sociedad rural en la que el igualitarismo,
la falta de conflictos y unas relaciones familiares y vecinales armoniosas, serian

.. - . . 2
sus principales sefias de identidad.”®

Bide horretatik, Mariren figura aztertzen dute, eta nola Alarde tradizionalaren defentsa
benetako euskal emakumearen paperaren goraipamenarekin legitimatzen eta babesten
zuten, etxea eta familiaren sostengu zen ama eraikiz, ordena espiritual eta sozialaren
babeslea. Zentzu horretan, prestigioa eta ohorea ematen zien ordena soziala defendatzen
zuten, eta horretarako tradizio berriak asmatu, Alardealdia eta antortxerak, besteak
beste.?

Urte berberean, 2012an, Margaret Bullenek “Antropologia feminista, antropologia

27 artikulua idatzi zuen, eta bertan, kokatutako

aplicada. Encuentros y desencuentros
ezagutzaren eta bere esperientziaren inguruan hitz egiten du. Alardearen gaia
ikertzerako orduan sentitu zen lehen aldiz deseroso antropologo eta feminista izateaz,
eta ezagutza antropologiko eta feministaren kapazitate eraldatzailea defendatuz
ikertzailearen subjektibitatea eta ikertutako pertsonen perspektiba subjektiboa onartuz
egin zion aurre deserosotasun horri. Hasieran giza eskubideak versus erlatibismo

kulturalaren eztabaidan sartu zen, aurreko artikuluetan ikusi dugun bezala, eta ondoren,

% Carmen Diez Mintegi eta Margaret Bullen, “Fiestas, tradiciones e igualdad”, Kobie. Antropologia
cultural, 16. zkia., 2012, 23.

% Alardealdia Irungo Alarde tradizionalaren alde egiten den festa da, pribatizazioaren ondorioz Alardea
finantzatzeko helburuarekin egiten dena. Antortxerak berriz 1998tik aurrera Alardearen aurreko egunean
emakume eta haurrek egiten duten desfile bat da, berez 1522ko batailan izan zuten paperaren
errepresentazio fidela.

2 Margaret Bullen, “Antropologia feminista, antropologia aplicada. Encuentros y desencuentros”, Revista
de Antropologia Experimental, 12. zkia., 2012, 91-102.

feminitatearen eta maskulinitatearen eraikuntza ikertu zuen festa erritualen diskurtso

sinbolikoen bidez.

2013an Bullenek Xabier Kerexetarekin batera “Genero-indarkeriaren erakundetzea
Bidasoaldeko alardeetan” publikatu zuen eta bertan, tituluak dioen bezala, Bidasoaldean
indarkeria apaldu beharrean egonkortu zela demostratzea izan zen haien helburu
nagusia. Lehenik eta behin, desberdindu egiten dituzte indarkeria eta indarkeriaren
adierazpenak. Azaltzen dute nola genero-sistema ordena sozialaren funtsezko osagai bat
den, eta genero-indarkeriaren mota ezberdinak Alardeetan analizatzen dituzte:
egiturazko indarkeria (instituzioen jarrera, legeen interpretazioa eta aplikazioa),
sinbolikoa (gizonen nagusitasuna indartu eta legitimatzen dituzten ideiak eta
estereotipoak) eta egunerokoa (berdintasunaren alde daudenen aurkako irain edo eraso

jarraituen adibideak).?

2002a inflexio puntutzat hartzen dute, pribatizazioen ondorioz Alarde egunetan bi
ekitaldi egiten hasi baitziren, bat baztertzailea eta bestea mistoa, eta “bi aldeek nahi
dutena egiten duten” ideia nagusitzen hasi zen. Urte horietan berdinzaleen artean
sentimendu kontrajarriak eragin zituzten tradizionalistek, plastiko beltzen erabilerak

batez ere:

“(...) batetik, iraingarriak ziren, baina praktikan, erasotzaileek plastikoei eutsi
behar zietenez gero, ez zuten ibilbidea oztopatzen eta, aurpegia estalita, erasoa ez
zen pertsonalizatzen. Konpainiak errefusa sentitzen zuen, baina ez kide bakoitzak
eraso zuzenik. Hortaz, «biktima sentsazioa» apaltzen da. Indarkeria fisikoa baino,

indarkeria sinbolikoa da hau.”?°

Alardeen gatazkaren gazteen bizipen eta ikuspuntuen inguruko ikerketa 2016an kaleratu
zen.®® Bertan, gatazka lehertu zenean txikiak zirenen gazteen posizioak aztertu, nola eta
zergatik hartu zuten jarrera bat edo beste ikertu, eta haien eguneroko praktikekin
erlazioan jartzen ditu. Adierazgarria da emakumeak Alardean parte hartzearen kontrako
gazte horien argumentuak gatazka hasi zirenekoen berdinak zirela, eta aurreko
artikuluetan azaldutako gu/bestea dikotomiak eta eraikuntzak eragin handia zuela

2016ko gazteengan ere. Hori ikusirik, familia, koadrila eta lagunen influentzia

%8 Margaret Bullen eta Xabier Kerexeta, “Genero-indarkeriaren erakundetzea Bidasoako alardeetan”,
Ankulegi, 17. zkia., 2013, 19.

* Ibidem, 21.

%0 Margaret Bullen, “Rituales, género, resistencias y cambios (el caso de Iran y Hondarribia)”,
Certdmenes. Continuidades, conflictos y rupturas frente a la desigualdad: jévenes y relaciones de género
en el Pais Vasco, Emakunde, Gasteiz, 2016.

aztertzen du eta nola horiek posizio bat edo beste hartzeko orduan baldintzatzen zuten
txikitatik, sozializazio prozesu bidez. Adibidez, emakumeak kantinera ateratzeko ilusioa
familia tradizionalistetan txikitatik erakusten zitzaien, haurrak zirenean kantinera

trajearekin jantziz.

Miren Guill6 Arakistainek koordinatutako Festak, genero harremanak eta feminismoa.
Begirada teoriko eta antropologikoak, praktika sortzaileak eta plazeraren kudeaketa
kolektiboak liburuak Euskal Herriko festen inguruan eta genero perspektibatik egindako
ikerketa ezberdinak biltzen ditu: antropologia feministatik festen eta genero-harremanen
inguruko galderak eta begiradak; jai-erritualen eta tradizioen analisiak; festa-egitarau
eta arte-adierazpen desberdinen azterketak; festa-eredu, antolakuntza eta parte-hartzeen
aldaketak, neurriak eta noranzkoak jasotzen dituzten galderak, ikerketa eta bizipenak;
festak disidentziarako eta agentzia feministarako espazio gisa planteatutako

esperientziak.

Bertan, batez ere, Guillok berak egindako sarrera, “Festaren analisi eta politika

2

feministak: ainguraketak eta erronkak” eta Margaret Bullenek idatzitako “Genero-
sistema eta jaiak: begirada antropologiko bat Euskal Herriko errealitateari” kapituluak
interesatzen zaizkit. Lehena, festen inguruko ikerkuntzen bidez analizatu daitekeena

azaltzen duelako eta festen inguruan teorizatzen duelako:

“Hala, gogoetarako pribilegiozko leku bilakatzen zaigu festen ikerkuntza: horren
bidez, batetik, jendarte baten bizimodu sozialak eta norbanakoen bizitzak
egituratzeko moduak ezagutu ditzakegu, eta, bestetik, jendarte horren

eraldaketarako eta disidentziarako estrategiak ere hauteman.”™

Bigarrena, festen eta genero-sistemen arteko erlazioan sakondu egiten duelako, gainera,
Alardeen konfliktoa adibide hartuta. Azkenik, Irun eta Hondarribiko Alardeen inguruan
Xabier Kerexetaren kapitulu bat dago liburuan, baina antropologiatik egina ez

dagoenez, nire hurrengo kapituluan azalduko dut.

Diziplina eta ikuspuntu ezberdinetatik Alardeen konfliktoarekiko gerturapen eta
ikerketak

31 Miren Guillé Arakistain, (koord.), Festak, genero-harremanak eta feminismoa. Begirada teoriko eta
antropologikoak, praktika sortzaileak eta plazeraren kudeaketa kolektiboak, Bilbo, Euskal Herriko
Unibertsitatea, 2016, 8.

Hasieran azaldu dudan bezala, lehenik eta behin antropologia feministatik egindako
ikerketak modu kronologiko batean azaldu ditut, haien artean erlazio zuzena baitzuten,
nondik eta nork eginak ziren kontutan hartuz gero. Atal honetan, hortik kanpo egindako
lanak, haien artean erlazioa dutenak baina diziplina, egile eta forma ezberdinekoak
izanik, kronologikoki aztertu beharrean, egileen eta diziplinaren arabera antolaturik

aztertuko ditut.

1997an José Antonio Loidi Bizcarrondok Luis de Uranzu kultur taldearen aldizkarian
San Martzialeko Alardearen eta emakumeen parte hartzearen inguruan artikulu bat
idatzi zuen.*” Loidi farmazialari eta euskarazko literatoa zen eta Luis de Uranzu kultur
taldeko presidentea. Bere artikuluan konfliktoaren bi aldeen argumentu, praktika eta
posturak azaltzen ditu, neutraltasun eta distantziakidetasun saiakera batean, muturreko
jarrerak, bai alde batekoak bai bestekoak, konfliktoaren erruduntzat hartuz. Alardearen
historian aldaketak egon zirela azaltzen du, baina ondoren azpimarratuz horiek irundar
guztien onespenarekin egin izan zirela. Azkenik, gatazkaren konponbidea bilatzeko
orduan proposamen bat egiten du, emakumeek postu edota konpainia propio eta

berezitu bat sortzea, rol eta jantzi desberdinduekin.

2000. urtean, Los Alardes: una perspectiva juridica. Libertad e igualdad en las
relaciones entre particulares liburua argitaratu zuen Irungo Kasinoa elkarteak. Bertan,
1999ko azaroaren 8tik 11ra Hondarribiko kultur etxean eta lrungo Kasinoan egin ziren
konferentzien ponentziak biltzen dira. Parte hartu zutenak, gizonak denak, batez ere
zuzenbidean eta justizia administratiboan katedradun edota unibertsitateko irakasleak
izan ziren, eta Alardeen gatazkaren judizializazioaren eta konponbidearen inguruan
jardun zuten. Kontuan hartu behar dugu, 1998an Alardeak publiko izanda, Euskal
Autonomia Erkidegoko (EAE) Justizia Auzitegi Nagusiak emakumeak Alardean parte
hartzeko eskubidea onartu, eta 2002an Alardeak pribatu izanda, horien legezkotasuna
onartu zen denbora tartean egin zirela konferentzia horiek. la guztiek bide horretatik jo
zuten, hau da, elkarte pribatuen autonomiaren printzipioan oinarrituz, Espainiako
konstituzioko 14. artikulua, diskriminazioaren kontrakoa, Alarde pribatuetan aplikatu

ezin zela esanez:

“Pero, desde luego, no existe constitucionalmente un derecho a entrar en

asociaciones puramente privadas, sostenidas por fondos puramente privados y que

%2 José Antonio Loidi Bizcarrondo, “Alarde de San Marcial. Participacién de las mujeres”, Luis de
Uranzu kultur taldea. Boletin de Estudios del Bidasoa, 15. zkia., 1997, 17-34.

satisfacen necesidades puramente privadas, que no estan tefiidas, que no

participan de ningun interés patrimonial o de ningun interés econémico.”*®

Jarraian, 2005ean kaleratutako Bidasoaldeko Alardeak: Herria versus Hiria liburuan
sartuko gara. Xabier Kerexeta Errok eta Gorka Morenok koordinatutako lana da, eta
bertan, diziplina eta autore ezberdinek Alardeen konfliktoaren gaia aztertzen dute,

“horrela lortzen diren aberastasun eta fiabardurak oso interesgarriak izan baitaitezke.”**

Era berean, hasieratik argi uzten dute liburua ez dela “aseptikoa, neutrala edota
objektiboa”, haien iritziz “objektibotasuna objektuei dagokie eta ez subjektuei” eta
askotan “neutraltasun baten atzean manipulazioa eta errealitatea ikusteko jarrera zehatza
ezkutatzen” da. Ildo horretan, Alardeak guztiontzako jai ireki bat izan behar duela uste

dute, baita emakumeentzako ere.

Nahiz eta lehen kapitulua ez izan, lehenik eta behin, aurreko gaiarekin lotuta doanez
Garikoitz Lekuonak, zuzenbidean lizentziatua denak, Alardeen aferan izandako prozesu
eta sententzia judizialen inguruko ikerketa azalduko dugu. Sarreran argi uzten du
“eskubide bat lege batean jasota egoteak, maila gorenekoen artean gorenekoa den lege
batean bada ere, ez duela inolaz ere bermatzen edo ziurtatzen eskubide hori hiritar
guztiok errespetatua izatea.”®® Jarraian bi atal banatzen ditu: lehenik, Alardeak
publikoak zireneko bi sententzia aztertzen ditu, eta bigarrenik, pribatizatu ondorengo
beste bi epai. Izan ere, Alardeak gizonez bakarrik osatuta jarraitzea esku pribatuetan
uztearen bitartez egin zen: lehen bi sententziek berdintasun eskubidearen babespean
emakumeei Alardeetan desfilatzeko eskubidea aitortu baitzien. Behin esku pribatuetara
pasata, 2005era arteko epaiek borondatearen autonomia-printzipioan oinarritutako
eskubidea onartu zieten gizonez osatutako Alardeei. Guzti horretan, udalek eta
instituzioek izandako papera kritikatzen du eta berdintasun formaletik berdintasun

errealerako urratsen beharrezkotasuna.

Gorka Morenok, Bidasoaldeko Alardeak liburuaren aurkezpen eta sarrera gisa, Alardea
ulertzeko bi jarrerak eta horien argumentu eta identitateak esplikatzen ditu, argi utziz

errealitatean aniztasuna zegoela eta bi jarrera horiek continuum bat zirela. Aspektu

%3 Zenbaiten Artean, Los Alardes: una perspectiva juridica. Libertad e igualdad en las relaciones entre
particulares, lIrungo Kasinoa, Irun, 2000, 26.

* Gorka Moreno, “Bidasoaldeko Alardeak: herriaren eta hiriaren arteko eztabaida”, Gorka Moreno
Marquez eta Xabier Kerexeta Erro (koord.), Bidasoaldeko Alardeak..., 7-8.

% Ibidem, 16.

% Garikoitz Lekuona, “Publikoa zein pribatua izan, Alardean parte hartzeko eskubidea”, Gorka Moreno
Marquez eta Xabier Kerexeta Erro (koord.), Bidasoaldeko Alardeak..., 126.

identitarioaren eraikuntzari garrantzia ematen zaio, eta horregatik, “herria eta hiria

hitzekin “jolastea” erabaki” dute:

“Kasu honetan kontzeptu hauek ez dute zentzu geografikoa hartzen
(landatar/kaletar), baizik eta politiko eta soziologikoa: Herria, komunitate itxia eta
Hiria eskubide demokratikoen eremu soziala. (...) Horrela, bada, komunitate jakin
batek esklusiboki gizartearen definizioa hartzen du bere burua definitzeko eta
gainerakoak herritik at gelditzen dira; taldeko ezaugarriak kritikatzen dituena ez

da herrikoa, nahiz eta herrian jaio eta bizi.”*’

Liburu horretako lehen kapitulua, Margaret Bullenek eta antropologia diziplinatik egina
denez, aurreko atalean aztertu dugu. Hurrengoa Xabier Kerexeta historialariaren
“Historia, tradizioaren menpe: Bidasoako Alardeen adibidea”®® kapitulua da. Bertan,
Alardeen historia ordez Alardeen historiaren diskurtso eta kontakizunak aztertzen ditu,
eta nola urteetan aldatzen joan ziren, interes ezberdinak medio: Alardeen
ordenantzetako aldaketak, 90eko hamarkadako gatazkako argumentuak edota prozesu
judizialetako diskurtsoak. Azkenik, politizazioaren inguruan egiten ziren irakurketa
ezberdinak salatzen ditu, nola ekintza batzuk politikotzat jotzen ziren horiek

deslegitimatzeko, eta nola beste jarrera batzuen politizazioa ukatzen zen.

Urte batzuk lehenago Kerexetak publikazio elektroniko batean,® historiaren
erabileraren inguruan lan luze eta sakonago bat egin zuen. Bertan, Alarde
tradizionalisten argumentuek Alardearen iraganaz eta orainaz zuten pertzepzioa aztertu
zuen. Antonio Arambururekin izandako eztabaidak kontatu eta erreproduzitzen ditu.
Kerexetaren aburuz, emakumeen parte hartzearen kontrako jarrera argudio historikoekin
defendatzen zuen Aramburuk, neutraltasun eta jarrera apolitiko baten atzean bere

ideologia patriarkala ezkutatuz.

Xabier Kerexetak ere Guillok koordinatutako liburuan kapitulu bat argitaratu zuen,
“Ondare materiagabeak generorik al du? Irun eta Hondarribiko Alardeak, edo ondare
materiagabe biziaren ajeak”. Bertan, Irungo Ondare Kultur Elkarteak eta Irungo PSE-
EEk aditzera eman zuten Alardea ondare materiagabetzat izendatzearen nahia auzitan

jartzen du, eta Unescoren irizpideak betetzen ez zirela argudiatzen du: batetik,

%" Gorka Moreno, “Bidasoaldeko Alardeak: herriaren eta hiriaren arteko eztabaida”, Gorka Moreno
Marquez eta Xabier Kerexeta Erro (koord.), Bidasoaldeko Alardeak..., 13.

% Xabier Kerexeta, “Historia, tradizioaren menpe: Bidasoako Alardeen adibidez”, Gorka Moreno
Marquez eta Xabier Kerexeta Erro (koord.), Bidasoaldeko Alardeak...

% Xabier Kerexeta, “Dime de qué alardeas...”, 2001 [publikazio elektronikoal.

“Alardeen balio folklorikoak ez daudelako inondik inora galtzeko arriskuan”, eta
bestetik “XXI. mendean Alardeek utzi diotela historikoki bete izan duen funtzioa
betetzeari; hots, kohesio komunitarioa estutzeari.”*® Alardeen historia eta aldaketen
laburpen bat egiten du, eta ondoren, Alardeak pribatu eta esku gutxi batzuen eskuetan
zeudenez gero, guztion ondare ezin zitezkeela izendatu esaten du, eta are gehiago,
“Ekitaldi berdinzaleek Irunen zein Hondarribian jasotako erantzun bortitza deigarria da
komunikabideetan, baina berez ez dira problema, problemaren adierazpena, sintoma,

esklusioan oinarritutako herritartasun kontzeptu baten ondorio mingarria baizik.”*

Mercedes Tranchek, Bidasoaldeko Emakumeak taldeko kideak, bi kapitulu publikatu
zituen Gorka Moreno Marquezek eta Xabier Kerexeta Errok koordinatutako liburuan:
“Alardearen historiaren kable batzuk. Gatazka ulertzeko gida” eta “Emakumearen parte-
hartzea Alardean: ezinezko elkar-hartze baten historia”. Lehenengoan Alardearen
antolaketarekin hasten da, eta ondoren, Alarde modernoaren sorreratik, 1881etik,
emakumeen parte hartzearen konfliktoa sortu arteko Alardearen historia kontatzen du.
Bere aburuz, “Irungo kasuan, adibidez, bere gizarte-egituran zatiketaren aurrekari asko
bazeuden; hauek azken eztandaren abisuak ziren hasiera batean.”*> Horrekin batez ere,
urteetan Alardearen eta politikaren artean egondako harremanak eta gatazkak azaltzen
ditu, emakumeen parte hartzearen inguruan sortutako konfliktoa bakarra ez zela
argudiatuz, aurreko tirabira guztiak zentzu batean 90eko hamarkadakoaren aurrekari

bezala kokatuz eta gatazka horretan ere horiek gauzatzen zirela ikusiz.

Bigarrenean, 90eko eta 2000ko hamarkadako gertaerak kontatzen ditu, eztabaidaren
planteamendutik hasiz, eta gero, urteroko Irun eta Hondarribiko Alarde egunetako
gertaerak eta horiek suposatu zutena azalduz: politikariek eta instituzioek izandako
papera kontatzen du, alkateen isiluneak eta inplizituki edo esplizituki Alarde
tradizionalen alde eginiko apustuak, emakumeen parte hartzearen aldekoen estrategia
eta eztabaidak. lzan ere, hasiera batean emakumeek gizonen eskubide berberak
zituztenez gero, edozein konpainian ateratzeko eskubidea aldarrikatu zuten. Horregatik,
1996an zuzenean sartu ziren Alardeetara, baina erreakzioa ikusita, 1997tik aurrera

eskubide hori lortzeko estrategia desberdinak jarri zituzten martxan: Hondarribian

%0 Xabier Kerexeta, “Ondare materiagabeak generorik al du? Irun eta Hondarribiko Alardeak, edo ondare
materiagabe biziaren ajeak”, Miren Guilld Arakistain, (koord.), Festak, genero-harremanak eta
feminismoa..., 87.

“! Ibidem, 95.

2 Mercedes Tranche, “Alardearen historiaren kable batzuk. Gatazka ulertzeko gida”, Gorka Moreno
Marquez eta Xabier Kerexeta Erro (koord.), Bidasoaldeko Alardeak..., 67.

konpainia misto bat sortu zuten, Alardean sartzeko intentzioarekin, baita Irunen ere
1997an, 2001ean eta 2002an. 1998tik 2000ra arte eta 2003tik aurrera, Irunen Alarde
misto osoak antolatzearen aldeko apustua egin zuten, luzera begira Alarde tradizionala
baino handiagoa izatearen esperantzarekin eta indar korrelazio horretan Alarde publikoa
eta bakarra sortzeko helburuarekin. Tradizionalisten estrategia eta praktikak ere azaltzen
ditu, Alardeen pribatizazioa eta giza tapoiak, tartean. Urte horietan Bidasoaldean

gertaturikoa ulertzeko eta batez ere antolatzeko oso lagungarria.

Edurne Irigoien kazetariak “Alardearen auzia komunikabideen diskurtsoan” kapitulua
idatzi zuen, eta bertan, Egin, El Diario Vasco, El Pais eta EI Mundo egunkariek
Alardearen inguruan publikatutakoa aztertzen du. Sarreran bere analisiaren markoa
azaltzen du, informazioaren, masa-komunikabideen eta kazetaritzaren bere ikuspegia,
hain zuzen. Eta honako hau dio Alardearen inguruko eztabaidan komunikabideen

paperaz:

Alardearen inguruko eztabaidan komunikabideek parte-hartzaileak zilegi edo ez-
zilegi egiten dituzte, jendarte-eragileak epaitzen dituzte, politikariak goraipatu
edota erakundeak txikitzen dituzte, betiere euren irakurle eta ikusleen profila zein
de kontuan edukita; horrela, Alardeari buruzko eztabaidaren diskurtsoaren egitura
aukeraketa ideologiko bat da eta ez, hala beharko lukeen arren, guztiz ezberdinak

diren bi ideologien arteko erdikaria.*?

Lau egunkari horien editorialak, berrien eta argazkien trataerak eta posizionamenduak
aztertzen ditu: alde bati edo besteari ematen zitzaion protagonismo edo presentzia,
argumentuei ematen zieten garrantzia, terminoen eta adjektiboen erabilera, balorazioak,

elkarrizketak eta abar.

Arantxa Urretabizkaia kazetari eta idazleak 2016an kaleratu zuen Bidean ikasia
saiakera. Berak, Hondarribiko Alardearen konfliktoa gertutik, edo hobeto esanda,
barrutik bizi izan zuen, eta emakumeak Alardeetan ateratzearen aldeko aurpegi
ezagunetako bat izan zen. Bere bizipenak eta ingurukoenak oinarri hartuz idatzi zuen
liburua, prozesu, sentipen eta datu asko ematen dituelarik. Emakumeak Hondarribiko
Alardean ateratzearen aldekoek bizi izan zituzten jazarpen, bazterketa eta erasoak

ikusteko 0so gomendagarria da, bai eta emakumeen borrokaren logika eta estrategiak

8 Gorka Moreno Marquez eta Xabier Kerexeta Erro (koord.), Bidasoaldeko Alardeak..., 187.

ulertzeko ere.*

Aipatzekoa da Haizea Olaizolak Amsterdameko Unibertsitatean eginiko Master

>4 izenekoa. Bertan

Amaierako Lana, “The Alarde: Cultural Memory in Conflict
memoria kultural eta kolektiboaren perspektibatik analizatzen du Alardea, orainaldian
iragana oroitu eta eraikitzen duen tradizio gisa, komunitatearen balioak zabalduz eta
arbasoen gogorapena eginez. Horretarako Hondarribiko Alarde Fundazioaren aldizkaria,
Titibiliti, eta Arantxa Urretabizkaiaren Bidean lkasia liburua aztertzen ditu, Alardearen
errepresentazio desberdinak izanik bakoitzaren erritoak, diskurtso eta erretorikak eta

horiek defendatzeko moduak ulertzeko.

Azkenik, Maite Asensio Lozano eta Arantxa Iraola Alkortaren Alardeak ukatutako
plazara® liburua aipatuko dut. Kazetari horiek hirurogeita hamar elkarrizketa baino
gehiagoren bitartez idatzitako lana da, eta bertan Hondarribi eta Irungo Alardeen
gatazkaren nondik norakoak kontatzen dituzte, konfliktoaren arrazoiak azaldu eta
epaitegien eta instituzioen papera eta borrokaren inguruan jarduten dira. Ondoren, gaia
nola jorratu zen eta eskoletan zer lanketa egin zen analizatzen dute, etorkizunera begira,

eta amaitzeko, konfliktoaren konponketa posible baten inguruan hitz eginez.

2. Oinarri teoriko eta metodologikoak

Planteatu ditudan hipotesiak erantzuteko eta helburuak betetzeko, jarraian azalduko
ditudan analisi, lan eta tesiak erabili ditut. Lehenik eta behin, Alardea tradizio, errito eta
jai gisa kontsideratuz horien inguruko lanek ikerketa-gaira nola hurbildu eta horien
ikerketaren bitartez zein analisi egin izan diren ikusteko baliagarri izan zait, baita
galdera eta hipotesi berriak pentsatzeko ere. Hasteko, Eric Hobsbawm eta Terence
Ranger-ek editore gisa argitaratutako La invencién de la tradicién liburua oinarri izan
dut.*’ Bertan, tradizio asmatuak tradizioei modu zabal batean egiten die erreferentzia,
eta arau batzuek gobernatutako izate sinboliko edo erritualeko praktika multzo bat
bezala definitzen dituzte. Horien errepikapenaren bitartez balio eta norma batzuk

* Arantxa Urretabizkaia, Bidean ikasia, Pamiela, Irufiea, 2016.

** Haizea Olaizola, “The Alarde: Cultural Memory in Conflict”, Master of Arts in Literary Studies —
Literature and Culture: Specialization Comparative Literature at the University of Amsterdam, 2017.

¢ Maite Asensio Lozano eta Arantxa Iraola Alkorta, Alardeak ukatutako plazara, Berria/Elkar/Jakin,
Andoain, 2018.

*" Eric Hobsbawm eta Terence Ranger (ed.), La invencion de la tradicion, Editorial Critica, Bartzelona,
2002 [1983].

sustatzen dituzte tradizioek, automatikoki iragan bat gogora ekarriz, bai errepikapen
horrek generazio ezberdinak lotzen dituelako bai eta normalean iragan historiko bati
erreferentzia egiten diolako, oraina legitimatzeko eta taldearen kohesioa bultzatzeko.
Tradizioen helburu eta ezaugarri nagusia aldaezintasunaren pertzepzioa nagusitzea da,
praktika finkoak inposatuz. Eta horiek ikertzeak beste modu batera ikusiko eta
identifikatuko ez liratekeen arazoen eta garapenen berri ematen digute. Horregatik dio
Hobsbawmek ezin dela tradizioen azterketa gizartearen historiaren analisi orokorretik

banandu.

Terence Rangerrek Afrika kolonialaren tradizioen inguruko kapituluan klabe batzuk
ematen ditu. Esaterako, agintari klaseak asmatutako tradizio berriek zuten kontrapisua
azaltzen du, industriako langileen edota nekazarien tradizioen aldetik, eta agintari
kolonialek zurien dominazioa justifikatzeko behar zuten zuri eta beltzen arteko
ideologia konpartitua tradizioen bitartez zabaltzeak indarkeria fisikoaren erabilera
gutxitzea zekarrela. Tradizioak autoritatea eta hierarkia identifikatzeko eta erakusteko
modu azkarra zirela ere planteatzen du. Azkenik, baliagarri zaidan esaldi bat aipatuko
dut: “(...) los hombres reafirmaban su dominio de un sistema econdmico y social
cambiante mediante sus quejas sobre la ruptura de la tradicion por parte de las

muj eres.”*®

Benedict Anderson-en Comunidades imaginadas. Reflexiones sobre el origen y la
difusion del nacionalismo® liburuak, tituluak azaltzen duen moduan, nazionalismoen
eraikuntza eta historia analizatzen ditu, klase partikular batek bultzatutako artefaktu
kultural gisa eta nazioa komunitate politiko imajinatu bezala definituz. Artefaktu horien
sorrera XVIIl. mendearen amaieran indar historiko batzuen gurutzaketa espontaneoak
eragin zuela erakusten du, eta behin sortuta, konstelazio politiko eta ideologiko
anitzekin nahasteko eta sakoneko atxikimendua sortzeko kapazitatea izan dute. Bere
baitan esplotazio eta ezberdintasun handiak egonda ere, anaitasun eta horizontaltasunez
antzematea izan da komunitate gisa imajinatzen den nazioaren lorpenik handienetarikoa,

bere arrakastaren funtsa, hain zuzen.

*® |bidem, 268.
* Benedict Anderson, Comunidades imaginadas. Reflexiones sobre el origen y la difusién del
nacionalismo, Fondo de Cultura Econémica, Mexico D.F., 2007 [1983].

E.P. Thompson-ek idatzi zuen Costumbres en comin® liburuak XVIII. mendeko
ohituren analisi bat egiten du, bertako indar eta erlazioetan zentratuz eta klase
gatazkaren eszenatoki gisa ikusiz. Ohitura aldaketa eta gatazka eremua zela azaltzen du,
interes kontrajarriek aldarrikapen ezberdinak egiten zituzten lehia espazio. Esanahi,
jarrera eta balioetatik haratago termino eta fenomeno horren barnean erlazio sozialak eta
botere harremanak, esplotazio eta erresistentziak analizatzea beharrezko dela

azpimarratzen du.

Manuel Delgadok komunitate eta erritoen inguruan egindako hausnarketak ezinbesteko
ditut aipatzea.>® Festak, denboran, dimentsio espazialeko tenpluaren baliokide direla
azaltzen du, denborak eta gizakien ekintzek suposatzen duten desgastetik babesteko
aterpe. Erritoen bitartez indibiduoak instituzioekin lotzen dira emozionalki, beharrezko
dena desiragarri bihurtuz. Horrela, festen sinbolismoaren oinarria erlazio sozialak eta

ordena soziala dira, eta ospatzen duen komunitatean hilezkortasuna aldarrikatzen da:

“La comunidad que la fiesta proclama emplea entonces la fiesta como un
dispositivo simbodlico que le permite preservar imaginariamente su propia
inmanencia del desgaste producido por el paso del tiempo, haciendo patente que

. . 2
no puede envejecer, que es inmortal.”

Lan horien bitartez Alardeak tradizio asmatuen abiapuntutik analizatu ditut, bai Alarde
tradizional izenez ezagutu direnak, bai Alarde parekideak ere. Errito horiek ageriko
batasun eta anaitasun bat proiektatzen badute ere, euren baitan ezkutatzen dena eta
barneko etengabeko talkak identifikatu ditut. Azkenik, Alardeak herria eta herriak
Alardea eraikitzen duela defendatu dut, eta herri-komunitatearen funtzionamendu,

botere-harreman eta dinamikak ikertu ditut.

Horretarako, komunitateen dinamika eta logikak aztertzeko, baliagarri izan zait Zygmun
Bauman-en Comunidad. En Busca de seguridad en un mundo hostil liburua.
Komunitatearen barnean leialtasun exijentzia eta traizioaren mehatxua betierekoa dela
azaltzen du, barneko logikak eta harremanak naturalizazioaren bitartez mantentzen

direla eta ziurgabetasun eta segurtasun ezaren aurreko aterpe, etorkizunak dakarrenak

%0 E. P. Thompson, Costumbres en com(in, Critica, Bartzelona, 1995 [1991].

5! Manuel Delgado Ruiz, “Tiempo e identidad. La representacion festiva de la comunidad y sus ritmos”,
Zainak, 26. zkia., 2004, 77-98; Manuel Delgado eta Sarai Martin Lopez, “La violencia contra lo sagrado.
Profanacion y sacrilegio: una tipologia”, Vinculos de Historia, 8. zkia., 2019, 171-188.

°2 Manuel Delgado Ruiz, “Tiempo e identidad. La representacion. .., 84.

sortutako beldurren babesleku dela. Besteak markatzen du komunitatearen muga eta
barne zaintzaren beharra azaltzen du: “La comunidad de entendimiento comun, incluso
aunque se alcance, seguira por lo tanto siendo fragil y vulnerable, siempre necesitada de

vigilancia, fortificacion y defensa.” >3

Alde horretatik, Michel Foucault-en Vigilar y castigar lana baliagarri zait, komunitateen
barne zaintza eta zigorrak analizatzeko orduan. Zigorraren ezarpena egin den ekintzaren
arabera kalkulatu ordez etorkizunean izan dezakeen errepikapenaren arabera ezartzen
dela dio, pasatako irainean zentratu ordez etorkizuneko desordena kontutan hartuz.
Diziplina, hierarkia eta boterearen artikulazioaren inguruan ere hausnarketa

interesgarriak plazaratzen ditu.>

Komunitatera bueltatuz, ikertzaile anitzek idatzitako La comunidad como pretexto. En
torno al (re)surgimiento de las solidaridades comunitarias liburua aipatzea
ezinbestekoa da. Bertan, komunitatearen inguruko analisi ezberdinak egiten dira, eta
horietako bat komunitate eta tradizioaren arteko erlazioaz eta bestearen beharraz mintzo
da. Tradizioak desagertzeko arriskuan dagoen munduaren aurreko erresistentziaren
gotorleku izan daitezkeela dio, eta bertan, memoriaren etengabeko produkzioek duten
garrantzia azpimarratzen da.>> Azkenik, gai honi dagokionez komunitate emozionalen
inguruan jarduten duten pare bat artikulu aipatuko ditut. “Komunitate emozionala”
terminoaren definizioa hau da: “grupos en los cuales las personas se adhieren a las
mismas normas de expresion emocional y valoran —o desvirtian- emociones iguales o

relacionados.”®

Komunitate eta tradizioei tiraka, Benedict Andersonetik hasita, nazio eta
nazionalismoen inguruko ikerketetan oinarritu naiz nire tesia burutzeko. Batetik,
tradizioek lotura estua dutelako mundu garaikidean nazionalismoekin, eta bestetik,
Alardeen konfliktoaren historia idazteko orduan nazio ardatzak nola gurutzatu zuen

aztertzea izan delako helburuetariko bat. Gainera, Alardeek herriak eta herriek Alardeak

53 Zygmun Bauman, Comunidad. En busca de seguridad en un mundo hostil, Siglo XXI, Madril, 2009
[2001].

>* Michel Foucault, Vigilar y castigar, Siglo XXI, Madril, 2000 [1975].

% Pablo de Marinis, Gabriel Gatti eta Ignazio Irazuzta (ed.), La comunidad como pretexto. En torno al
(re)surgimiento de las solidaridades comunitarias, Bartzelona, Anthropos, 2010.

% Larisa Medina Brener, “Comunidades emocionales: hacia la apertura de la historia de las emociones”,
Historia y Grafia, 45. zkia., 2015, 206; Juan Manuel Zaragoza eta Javier Moscoso, ‘“Presentacion:
comunidades emocionales y cambio social”, Revista de Estudios Sociales, 62. zkia, 2017.

eraikitzen dituztela esateak ezinbestean herri horren adiera eta esanahi ezberdinak
azaltzea dakar, eta hori estuki erlaziona daiteke nazioaren ikerketekin.

José Alvarez Juncoren lanak baliagarri izan zaizkit, bai nazio eta nazionalismoen
sorrera, garapena eta dinamikak azaltzen dituelako bai eta konkretuki espainiar eta
euskal nazionalismoak aztertzen dituelako. Nazionalismoa ideologia kontsideratu ordez
artefaktu kultural gisa analizatzen du, komunitatearengatik bizitza emateko prestutasuna
lortzen duena. Sentimendu nazionalak maila batean espontaneoki sortzen badira ere,
inguruko jendearekiko identifikazioa eta elkartasuna naturaltzat jotzen baitu, beste
maila batean helburu politikoek bultzatuta zabaltzen direla argudiatzen du. Espainiar
nazionalismoaren kasuan gerra zibila perspektiba horretatik analizatzean, estatu kolpea
eman eta babestu zutenek “benetako” Espainia ordezkatzen zutela zioten. Errepublikak
Espainia “suntsitu” nahi zuela, Espainiaren defentsak edozer legitimatuz eta
Errepublikari inolako nazio eraikuntza aitortuz. Azkenik, euskal nazionalismoaren

azterketan ETAren eta EAJren paper eta kapazitateak analizatu ditu.>

Sebastian Balfour eta Alejandro Quirogak idatzitako Espafia reinventada. Nacion e
identidad desde la transicion liburua aipatzea ezinbestekoa da, nazio eta identitateen
kontzepzio ezberdinak analizatzen dituelako, bai eguneroko diskurtsoan bai eta
politikan, 1977tik aurrera. Iragana orainaldian gauzatzen diren borroken eremua dela
dio, eta espainiar nazionalismoak egunerokotasunean duen eragina aztertzen du,
Michael Billig-ek sortutako nazionalismo hutsalaren kontzeptua erabiliz. Bestearen
figuraren beharrezkotasuna eta herriaren adiera ezberdinak analizatzen ditu, eskuinetik
eta ezkerretik espainiar nazionalismoari ematen zaizkion esanahiak aztertuz, eta

horiekin erlazioan, euskal nazionalismoak jokaturiko papera.®®

Bestetik, euskal nazionalismoaren historia eta batez ere EAJrena azaltzen dituen lan
batzuk aipatuko ditut. Lehenik, EI péndulo patriético. Historia del Partido Nacionalista

Vasco liburuaren bigarren tomoa, zeina 1936tik 1979ra baitoa. Bigarrenik, La patria

> José Alvarez Junco, Dioses tiles. Naciones y nacionalismos, Galaxia Gutenberg, Bartzelona, 2016;
José Alvarez Junco eta Gregorio de la Fuente Monge, El relato nacional. Historia de la historia de
Espafia, Taurus, Madril, 2017; José Alvarez Junco eta Adrian Shubert (ed.), Nueva historia de la Espafia
contemporanea (1808-2018), Galaxia Gutemberg, Bartzelona, 2018 [2017]; Antonio Rivera Blanco eta
Justo G. Beramendi, “El analisis de los procesos de nacionalizacion y las identidades nacionales en
Espafia”, Félix Juan Luengo Teixidor eta Fernando Molina Aparicio (zuz.), Factores de nacionalizacion
en la sociedad espafiola contemporanea, Valentin de Foronda, Gasteiz, 2015.

%8 Sebastian Balfour y Alejandro Quiroga, Espafia reinventada. Nacién e identidad desde la Transicion,
Peninsula, Bartzelona, 2007; Michael Billig, Nacionalismo banal, Capitan Swing, Madril, 2015.

sofiada. Historia del nacionalismo vasco desde su origen hasta la actualidad, eta
azkenik, “La reformulacion identitaria del nacionalismo vasco. La ideologia del PNV
tras la dictadura franquista”. Ikerketa horiek erabilgarri zaizkit nire tesiaren helburu bat
izan baita alderdi eta kultura politiko ezberdinek izandako papera eta euskal politika eta
gatazkarekin nola elkar eragin zuten ikustea, eta bertan EAJ aktore garrantzitsua izan
zelako.® Horrez gain, PSEren jarduna ere pisuzkoa izan zen, batez ere Irungo kasuan,
alkatetzan egon baitzen ikertzen ditudan urte guzti horietan, eta horren inguruko

informazioa biltzeko ere PSOE eta PSEren inguruko lanak erabili ditut.*

Nazio eta nazionalismoen ikerketekin jarraituz, berebiziko garrantzia dute genero
ikuspuntu eta historiatik egin direnak. Hemen, Nerea Aresti eta José Javier Diaz
Freireren lanak ezinbesteko dira, nazionalismoak eta kultura politiko garaikideak genero
terminoetan eta diferentzia sexualean eraikiak izan direnaren premisapean egin
dituztenak.®* Horren haritik, espainiar nazionalismoek historian zehar izandako adiera
ezberdinen analisia egin duten lanak ditugu, bai eta euskal nazionalismoaren baitako
maskulinitate eta feminitate ereduak nola eraiki eta garatu ziren eta zeri kontrajarrita

aztertzen dituzten ikerketak:

% Santiago de Pablo, Ludger Mees eta José A. Rodriguez Ranz, El péndulo patri6tico. Historia del
Partido Nacionalista Vasco. Il: 1936-1979, Critica, Madril, 2001; Santiago de Pablo, La patria sofiada.
Historia del nacionalismo vasco desde su origen hasta la actualidad, Biblioteca Nueva, Madril, 2015;
Manuel Montero, “La reformulacion identitaria del nacionalismo vasco. La ideologia de PNV tras la
dictadura franquista”, Historia Actual Online, 38. zkia., 2015; Arantxa Elizondo Lopetegui, Emakumeen
eskubide politikoak: instituzioak eta alderdiak, Deustuko Unibertsitatea, Deustu, 2000; Arantxa Elizondo
Lopetegui, “La participacion politica de las mujeres en Euskadi: datos y reflexiones”, Feminismo/s, 3.
zkia., 2004, 75-88.

% Coro Rubio Pobes (zuz.), El laberinto de la representacion: partidos y culturas politicas en el Pais
Vasco y Navarra (1875-2020), Tecnos, Madril, 2021; Rafael Leonisio Calvo, Cambio y continuidad en el
discurso politico: el caso del Partido Socialista de Euskadi (1977-2011), CIS, Madril, 2016; Antonio
Rivera Blanco, “El PSOE, la cuestion territorial y los nacionalistas”, Javier Moreno Luzén (koord.),
Izquierdas y nacionalismos en la Espafia contemporanea, Fundacion Pablo Iglesias, Madril, 2011, 119-
140; Fernando Molina Aparicio eta José Antonio Pérez Pérez (ed.), El peso de la identidad: mitos y ritos
de la historia vasca, Valentin de Foronda, Gasteiz, 2015.

®1 Nerea Aresti, Médicos, donjuanes y mujeres modernas: los ideales de feminidad y masculinidad en el
primer tercio del siglo XX, EHU/UPV, Bilbo, 2001; Nerea Aresti, “De heroinas viriles a madres de la
patria. Las mujeres y el nacionalismo vasco (1893-1937), Historia y Politica, 31. zkia., 2014, 281-308;
Nerea Aresti, Karin Peters eta Julia Bruhne (ed.), ¢La Espafia invertebrada? Masculinidad y nacion a
comienzos del siglo XX, Comares Historia, Granada, 2016; Nerea Aresti, “El gentleman y el barbaro.
Masculinidad y civilizacion en el nacionalismo vasco (1893-1937)”, Cuadernos de Historia
Contemporanea, 39. zkia., 2017, 83-103; José Javier Diaz Freire, “El cuerpo de Aitor: emocion y discurso
en la creacion de la comunidad nacional vasca”, Historia Social, 40. zkia., 2001, 79-96; José Javier Diaz
Freire, “Cuerpos en conflicto. La construccion de la identidad y la diferencia en el Pais Vasco a finales del
siglo XIX”, Mary Nash eta Diana Marre (ed.), El desafio de la diferencia: representaciones culturales e
identidades de género, raza y clase, UPV/EHU, Bilbo, 2003, 61-94; José Javier Diaz Freire, “Miguel de
Unamuno: La feminizacién de la masculinidad moderna”, Cuadernos de Historia Contemporanea, 39.
zkia., 2017, 39-58.

“Pero dado que los procesos de construccion nacional estan atravesados por
ineludibles contradicciones de clase, no es posible identificar un modelo
compacto de masculinidad hegemonica para toda la nacion. Tal y como ha
sefialado el historiador John Tosh, cada clase social ha creado sus propios
cédigos de masculinidad, aunque los nacionalismos, como bien sabemos, han
tendido a diluir culturalmente estas diferencias sociales para crear una ilusion de
igualdad y lograr un efecto de cohesién y sentimiento de pertenencia a la
nacion.”®

Diaz Freire euskal komunitate nazionalaren sorreran gorputzak izan zuen garrantziaz
mintzo da, eta gorputz baten eraikuntzak sortu zituen emozio nazionalen analisia egiten
du. Modernizazioak zalantzan jarri zuen euskal identitatean jartzen du hasiera, Europan
XVI., XVII. eta XVI1II. mendeetan ohiturek izan zuten transformazio prozesuaren baitan
kokatuz euskal gorputzaren eraikuntza. Izan ere, identitate eta diferentziaren inguruko
diskurtsoek gorputza dute hartzaile, eta gorputza da horiek ulertzen dituena. Era berean,
diskurtsoak sortu nahi duen identitatea konfliktoan dagoen gorputz baten identitatea da,
bateragarriak ez diren gorputz batzuen artekoa. Horrela, langile gorputza gorputz gaixo
bezala eraikia izan zela ere azaltzen du, eta gainera, immigrante gorputzarekin nahasirik

eta Sabino Aranaren diskurtsoak euskal gorputza horrekin kontrajarrita eraiki zuelarik.®®

Gorputzak nazio eta genero eraikuntzan duen garrantzia azpimarratu ondoren, ezin dugu
azaldu gabe utzi gorputzak politikan eta klasean duen garrantzia ere. Horretarako,
Mercedes Arbaiza eta Miren Llonaren lanak ezinbestekoak ditugu. Arbaizak politikak
materializatu ahal izateko gorputza behar duenaren hipotesia planteatzen du, nazioak
bezalaxe gorputz partikular baten beharra duelarik horrekin identifikatzeko.®* XIX.
mende bukaerako eta XX. mende hasierako analisia egiten du, langilearen gorputza nola
eraiki zen aztertuz, eta behin komunitate emozional bat sortu ondoren, ideia sozialistek

bertan eragiteko izan zuten erraztasuna ikertuz:

“La narrativa socialista hizo inteligible politicamente emociones obreras como la

indignacién y la ira, en oposicion a un imaginario liberal que les ocluia la

%2 Nerea Aresti, “El langile respetable. Masculinidad, moral y trabajo en el nacionalismo vasco”, Nerea
Avresti, Karin Peters eta Julia Bruhne (ed.), ¢La Espafia invertebrada?..., 119-120.

83 José Javier Diaz Freire, “El cuerpo de Aitor...; José Javier Diaz Freire, “Cuerpos en conflicto...

® Mercedes Arbaiza, “«Sentir el cuerpo»: subjetividad y politica en la sociedad de masas en Espafia
(1890-1936)”, Politica y Sociedad, 55. zkia., 2018, 71-92.

expectativa de progreso. Dio un contenido de clase a una comunidad humillada
por estar investida de un cuerpo estigmatizado. EI movimiento socialista politizd
un sentir ya compartido, el del antagonismo social. Aportdé ademas una
metanarrativa dotdndose de imagenes épicas con las que dar un nuevo sentido al
tiempo colectivo, creando un espacio de experiencia, introduciendo la

subjetividad nueva en su propio telos.”®

Alde horretatik ere, 70eko hamarkadako mugimendu feministaren ideiek esperientzia
emozional bat ulergarri egin zutela azaltzen du, fenomenoa gertakari emozional gisa
ikertuz. Hau da, feminismoak subjektibitate berri bat planteatu zuen, zeinak kontzientzia
sozial historiko eta partikularra eta esanahien ordenan haustura bat eragin baitzuen.®

Klase eta generoarekin jarraituz, Miren Llonak horien analisia banaezina dela azaltzen
du, klase sozialen identitateen eraikuntzan generoaren kategoria analitikoa erabiltzea
ezinbestekoa izanik. Horrela, langile klasearen maskulinitate eta feminitatearen edukiak
analizatu, eta horien bitartez klase menderatzailearen diskurtso estigmatizatzaileei aurre
egiteko balio zutela adierazten du. Diskurtso horiek langileen izaera eta esentziari
egozten zioten klase horren miseria guztia, prostituzioa tarteko, eta batez ere emakume
langileari. Sozialismotik eta langile kulturatik aurre egin zioten horri, eta genero
perspektibatik estrategia horiek analizatzen ditu.®’

Alardeetako konfliktoan gorputzak nola estigmatizatu ziren analizatzeko baliatu dut
aurretik azaldutakoa, baita bertan klaseak, generoak eta nazioak nola gurutzatu zuten
ikertzeko: tartean, gorputz abjektuaren eraikuntzatik komunitate abjektuaren
erresistentziarako bidea eta estigmatizazio eta kriminalizazio prozesuak eta horiei aurre

egiteko tresnak.

Gorputzarekin jarraituz generoa eta sexuarekin duen erlazio eta eraikuntzan zentratuko

gara, Alardeen sexu-genero konposizio eta banaketa argia bada ere, hori zalantzan

% Mercedes Arbaiza, “Cuerpo, emocion y politica en los origenes de la clase obrera en Espafia (1884-
1890), Ayer, 98. zkia., 2015, 70.

% Mercedes Arbaiza, “Dones en Transicio: el feminismo como acontecimiento emocional”, Teresa Maria
Ortega LoOpez, Ana Aguado Higon eta Elena Hernandez Sandoica (eds.), Mujeres, dones mulleres,
emakumeak. Estudios sobre la historia de las mujeres y del género, Catedra, Madril, 2019, 267-286.

% Miren Llona, “La construccion de la identidad de clase obrera en el Pais Vasco. Género y respetabilidad
de clase, dos realidades inseparables”, Vasconia: Cuadernos de historia-geografia, 35. zkia., 2006, 287-
300; Miren Llona, “La prostitucion y la identidad de la clase obrera en el transito del siglo XIX al XX. Un
analisis de género a la obra literaria de Julidn Zugazagoitia”, Historia Contemporénea, 33. zkia., 2006,
719-740.

jartzeak zekarrena ikusteko eta naturalizazio prozesuak deseraikitzeko. Hasteko Alaitz
Aizpuru eta Bakarne Altonagak koordinatutako liburua aipatuko dugu. Bertan diote
“70eko hamarkadaren bigarren erdi aldera eta 80ko hamarkadan barrena feminismo
esentzialistaren hausturarekin batera gorputzen zentzu politikoa eta gorputza
erresistentzia-gune bezala aldarrikatu” zela.®® Liburuan diferentzia sexualaren
eraikuntza eta historia aztertu zuten, azpimarratuz “ez dagoela betierckoa den ezer,
fenomeno orok sorburu bat duela, aldagarria dela eta amaiera bat ere eduki

dezakeela”.®®

Horrekin batera, feminismotik eta genero historiatik egin diren lanak garrantzitsuak
dira, gorputzaren, sexuaren eta generoaren eraikuntza eztabaidatzen dutelako, historiari
beste zapalkuntza baten edo batzuen perspektiba txertatzen diotelako eta dominazio
sistemen eta ordena sozialaren inguruko analisiak egiten dituztelako. Bigarren bolada
feministaren lanetatik hasita,”® gaur egunera arteko hausnarketak baliagarri zaizkigu.
Hasteko, ezinbesteko dut Monique Wittig-en Pentsamendu heterozuzena lana aipatzea,
eta hori oinarritzat hartuta, Leonor Silvestrik idatzitako liburua.” Diskurtsoek eta
hizkuntzak heterosexualitatea naturalizatzen dutela, horrek gizartea sortzen duela

defendatzen du eta horrekin ezberdin bat sortu:

“Bai: maila guztietan ezberdin bat/beste bat egotea behar du gizarte
heterozuzenak; hori du oinarri. Kontzeptu hori gabe, ezin da jardun ekonomikoki,
sinbolikoki, linguistikoki eta politikoki. Ezberdin bat/beste bat egon behar hori
ontologikoa da pentsamendu heterozuzena esaten diodan zientzia- eta diziplina-
nahasketa horretan. Baina zer da ezberdin/beste hori, menderatua ez baldin bada?
(...) Ezberdin bat sortu eta hura kontrolatzea «botere-ekintza bat da, funtsean

ekintza normatibo bat denez gero».”72

% Alaitz Aizpuru Joaristi eta Bakarne Altonaga Begofia (koord.), Diskurtsoak, eraikuntzak, gorputzak.
Gorputzen eta binarismo sexualaren eraikuntzaz”, UEU, Bilbo, 2014, 5.

* Ibidem, 92.

"0 Simone de Beauvoir, El segundo sexo, Cétedra, Madril, 1999 [1949]; Angela Davis, Mujeres, raza y
clase, Akal, Madril, Tres Cantos, 2004 [1981]; Juliet Mitchell, La liberacion de la mujer: la larga lucha,
Anagrama, Bartzelona, 1975 [1966]; Kate Millet, Politica sexual, Céatedra, Madril, 1995 [1970]; Adrienne
Rich, Nacemos de mujer. La maternidad como experiencia e institucion, Catedra, Madril, 1996 [1976];
Fini Rubio, Marxismo y liberacion de la mujer, Dédalo, Madril, 1977.

™ Leonor Silvestri, Primavera con Monique Wittig. EI devenir lesbiano con el dildo en la mano de
Spinoza transfeminista, Queen Ludd, Buenos Aires, 2019.

2 Monique Wittig, Pentsamendu heterozuzena, Susa, Zarautz, 2017 [1980].

Horrekin batera “gizon” eta “emakume” kategoriak kategoria politiko eta ekonomikoak
direla azaltzen du, harreman heterosexualak eta horrek eragindako zapalkuntzak
sorturikoak. Beraz, leshianak emakumeak ez direla adierazten du, emakume egiten
dituen gizonezkoekiko harreman horretatik ihes egiten dutelako. Hala ere,
heterosexualitateak araututako hizkuntza edo terminoetan mintzatzea besterik ez

dagoela azaltzen du, eta azkenik, hau aldarrikatzen du: “Ideologia, beti, besteak gara.”"®

Bide horretan, Judith Butler-en lanak aipatzea ezinbesteko zait. Sexua biologikoa eta
generoa eraikuntza kulturala denaren teoria zalantzan jarri eta ukatu egiten du. Sexua
jada generoaz hornituta dagoela azaltzen du eta gorputza bera eraikuntza bat dela,
diskurtsoaren aurretik existitzen ez dena eta sexuaren dualtasuna naturala denik
errefusatzen du. Performatibitatearen bitartez, hau da, ekintza edo arau baten
errepikapen eta erritualizazio bitartez gorputzak naturalizatzen direla azaltzen du eta

generoak ulergarri egin, desira heterosexualizatzen den bitartean.”

Judith Halberstam-en Masculinidad Femenina liburua, bide horretan, maskulinitatea eta
feminitatea nola eraikitzen diren ikusteko aproposa da. Gizonen maskulinitatea
naturalizatzen den bitartean, klase ertaineko gizon zuriaren gorputzetik ateratzen denean
arbuiagarri bihurtuz. Maskulinitate original eta kopiaren arteko falazia mahai
gaineratzen du eta hegemoniko eta nagusi den maskulinitate eta besteen arteko erlazio
eta dialektikaz aritzen da. Horrekin erlazioan, Michel Foucaulten sexualitatearen
historiak, sexualitatea nola eraikitzen eta aldatzen joan den historian zehar azaltzen du,

boterearen, jakintzaren eta sexualitatearen arteko erlazioa mahaigaineratuz.”

Analisi historikoari dagokionean azaldutakoa ikerketa historikoan txertatzea erronka
handia izan da hamarkadetan zehar, eta egun ere eztabaidek jarraitzen dute.
Oinarrizkoak ditugu Joan W. Scott-en”® hausnarketa eta proposamenak, 80ko

hamarkadan egindakoak eta ondoren zalantzan jarri eta birpentsatu zituenak:

 Ibidem, 95.

™ Judith Butler, El género en disputa. El feminismo y la subversion de la identidad, Paidés Studio,
Bartzelona, 2011 [1990]; Judith Butler, Cuerpos que importan. Sobre los limites materiales y discursivos
del «sexo», Paidos, Buenos Aires, 2002 [1993].

" Judith Halberstam, Masculinidad femenina, Egales, Bartzelona, 2008 [1998]; Michel Foucault, Historia
de la sexualidad I. La voluntad de saber, Siglo XXI, Madril, 1980 [1976]; Michel Foucault, Historia de la
sexualidad II. El uso de los placeres, Siglo XXI, Madril, 1993 [1976].

"® Joan W. Scott, “Sobre lenguaje, el género y la historia de la clase obrera”, Historia Social, 4. zkia.,
1989, 81-98; Joan W. Scott, “El género: una categoria util para el analisis historico”, James S. Amelang
eta Mary Nash (ed.), Historia y género: las mujeres en la Europa moderna y contemporanea, Diputacio

“No hay una esencia de ser mujer (o de ser hombre) que aporte un sujeto estable
para nuestra historias; solo existen iteraciones sucesivas de una palabra que no
tiene un referente fijo y por lo tanto no significa siempre lo mismo. (...) Y en tal
caso, entonces el genero es una categoria Gtil para el analisis porque nos obliga a
historizar las formas en las cuales el sexo y la diferencia sexual han sido

. 77
concebidos.”

Genero historiaren inguruko artikulu eta lanak jadanik azaldu ditudan arren, hemen
beste batzuen inguruan arituko gara. Emakumeak euren historia 70eko hamarkadan
ikertzen eta idazten hasi ziren, garaiko mugimendu feministaren indarraren goraldiaren
testuinguruan, eta, beraz, ideia feministei guztiz lotuta. Emakumeen historia eta horren
ondorengo izango zen genero historia gai izan zen aberastasuna eta pluraltasuna
zabaltzeko, kategoria analitiko ugari eta berriak erabiliz eta gizonak guztiaren neurria
zirenaren premisa zalantzan jarriz. Diferentzia sexualak izaera historikoa, soziala eta
kulturalki eraikia zuela mahaigaineratu, eta horrek historia ikertzeko eta egiteko

moduak eta emaitzak irauli zituen.”®

Mary Nash izan zen espainiar Estatuan emakumeen historian aritu zen lehenetarikoa,
eta erreferente izaten jarraitzen du.”® Asko dira genero historiatik egin diren lan eta
ikerketak, nire tesirako ezinbesteko izan direnak.®

de Valéncia. Institucié Alfons el Maganim, Valentzia, 1990 [1986], 23-58; Joan W. Scott, “Experiencia”,
Revista de estudios de género: La Ventana, 2. bol., 13. zkia., 2001 [1992], 42-74.

7 Joan W. Scott, “Género: ;Todavia una categoria (til para el analisis?”, Universidad del Valle, Centro de
Estudios de Género, Mujer y Sociedad, 2011 [publikazio elektronikoa], 99-100.

"8 Dolores Ramos Palomo, “Historia de las mujeres y género. Una morada a la época contemporanea”,
Revista de historiografia, 22. zkia., 2015, 211-233; Mary Nash, “Dos décadas de historia de las mujeres
en Espafa: una reconsideracion”, Historia Social, 9. zkia., 1991, 137-161.

¥ Mary Nash, “Desde la invisibilidad a la presencia de la mujer en la historia: corrientes historiograficas
y marcos conceptuales de la nueva historia de la mujer”, Nuevas perspectivas sobre la mujer: actas de las
Primeras Jornadas de Investigacion Interdisciplinaria, 1. bol., 1983; James S. Amelang eta Mary Nash
(ed.), Historia y Género: Las mujeres en la Europa Moderna y Contemporanea, Diputacié de Valéncia.
Instituci6 Alfons el Maganim, Valentzia, 1990; Mary Nash eta Diana Marre (ed.), El desafio de la
diferencia: representaciones culturales e identidades de género, raza y clase, UPV/EHU, Bilbo, 2003;
Mary Nash, Treballadores: un segle de treball femeni a Catalunya (1900-2000); Generalitat de
Catalunya, Bartzelona, 2010; Mary Nash (ed.), Feminidades y masculinidades. Arquetipos y practicas de
género, Alianza, Madril, 2014,

% Cristina Borderias Mondejar (ed.), Género y politicas del trabajo en la Espafia contemporéanea: 1836-
1936, Icaria editorial, Bartzelona, 2007; Cristina Borderias Mondejar (ed.), La historia de las mujeres:
perspectivas actuales, Icaria, Bartzelona, 2009; Temma Kaplan, “Conciencia femenina y accién colectiva,
el caso de Barcelona, 1910-1918”, Mary Nash eta James, S. Amelang, Historia y Género..., 267-296;
Isabel Morant Deusa (zuz.), Historia de las mujeres en Espafia y América Latina. Del siglo XIX a los
umbrales del XX, Céatedra, Madril, 2006.

Nire tesiaren ikergaia 90eko hamarkadan sorturiko gatazka bat izanik, egungo
historiatik eginiko ikerketak ezinbesteko izan ditut, metodologia, kontzeptu eta iturrien
erabileraren inguruan informazioa eman didatenak, batez ere bi aldizkaritakoak:
Historia Actual Online eta Tiempo Devorado. Revista de Historia Actual.®* Bertan,
egungo historia historia garaikideko periodo kronologiko baten espezializazioa edota
historia egiteko modua dela eztabaidatzen dute, testiguen presentziak, memoria biziak

eta historialariaren gerturapenak ezaugarritzen duelarik:

“De ahi que debemos dejar establecido como punto de partida que el
conocimiento histérico emanado de la investigacion del Historiador del Presente
tiene caracteristicas peculiares que lo diferencian del producido por otros
historiadores dedicados a otras areas del conocimiento. Esto estd dado,
fundamentalmente, por los métodos y fuentes, el objeto de estudio y ademas, la
participacion directa del investigador en el propio hecho, desde diferentes
posiciones, lo que condiciona sus resultados. (...) Lo cierto es que ya sea historia
del presente o del pasado, el resultado de la investigacion va a estar permeado por
la subjetividad del historiador o lo que muchos han dado en Illamar el

.. . . . . 2
condicionamiento social del 1nvest1gador.”8

Egungo historiak historialariaren ikerketetatik positibismoak kanporatu zituela azaltzen
dute, eta Bigarren Mundu Gerraz geroztik historiaren eremura bueltatzen hasi zela,
70eko hamarkadan indarra hartuz. Historialariak, beraz, ikertzen dituen prozesuekin

garaikidetasun bat du, bukaera irekiak dituzten gertaerak analizatuz eta iraganaren eta

81 Carlos Barros Guimerans, “La historiografia y la historia inmediata: la experiencia latina de la historia
a debate (1993-2006)”, Historia Actual Online, 9. zkia., 2006, 193-196; Carlos Barros, “Los fines de la
historia en el siglo XX1I”, Historia Actual Online, 45. zkia., 2018, 147-155; Fabrizio Capoccetti eta Diego
Melegari, “Marxismo en el presente. Mapa de los conceptos para pensar el cambio”, Tiempo Devorado.
Revista de Historia Actual, 3. zkia., 2017, 478-508; Eugenio del Rio Gabarain, “Cambios ideoldgicos en
los movimientos alternativos”, Historia Actual Online, 40. zkia., 2016, 153-159; Margarita Iglesias
Saldafa, “Trauma social y memoria colectiva”, Historia Actual Online, 6. zkia., 2005, 169-175; Manuel
Montero, “La reformulacion identitaria del nacionalismo vasco. La ideologia del PNV tras la dictadura
franquista”, Historia Actual Online, 38. zkia., 2015, 7-21; José Luis Neila Hernandez, “La construccion
del otro”, Tiempo Devorado. Revista de Historia Actual, 1. zkia., 2016, 167-172; David Oviedo Silva,
“Subalternidad e informacionalismo: proyecciones en teoria de la historia desde sociedades preriféricas”,
Historia Actual Online, 9. zkia., 2006, 181-191; Gonzalo Pérez Alvarez, “Por una historia de (hacia) el
futuro”, Historia Actual Online, 45. zkia., 2018, 157-169; Julio Pérez Serrano, “La historia continia”,
Historia Actual Online, 1. zkia., 2003, 7-9; Jaume Suau, “el presente en clave historica”, Tiempo
Devorado. Revista de Historia Actual, 1. zkia., 2016, 152-166.

82 |idia Rosa Ordaz Sanchez, “La historia del presente y el conocimiento histérico”, Historia Actual
Online, 29. zkia., 2012, 133-140.

orainaldiaren arteko mugak lausoak direla jakinik.®?® Iturrien aldetik ikus-entzunezko
iturriak eta ahozko iturrien erabileraren nondik norakoak eta horien inguruko eztabaida
eta proposamenak wugariak dira, bai eta memoriaren funtzionamendu eta

kontzeptualizazioak.®!

Hala ere, memoria eta ahozko iturrien arloan ahozko historiara jo dut, eta bizitza
historien eta testigantzen bidez jaso dut informazioa, Miren Llona izanik horren
erreferente. Bizitza historiek prozesu eta narratiben berri ematen digute, elkarrizketatuen
kontakizun pertsonalen bitartez norbanakotik arlo sozial eta kolektibora heltzea
ahalbidetuz. Hau da, memoria eta oroitzapenen subjektibotasunaren bitartez bide bat
egin daiteke esperientzia indibidualetik espazio sozialera eta kulturalera, kontuan izanda
memoria ez dela gertakarien biltegi pasibo bat, baizik eta aktiboki egindako esanahien
eraikuntza prozesu bat. Testigantzak iraganari zentzua emateko egindako saiakerak dira,
eta bertan iragana, oraina eta etorkizuna etengabeko erlazio eta eraginean daude,
iraganaren oroitzapenak oraineko balio eta pertzepzioek eta etorkizuneko espektatibek

baldintzatuz.®®

Bide honetan, batez ere testigantzen bitartez, baina baita iturri idatzien bidez ere,
protagonistek bizitako emozioen berri izaten dugu, eta horiek zer eragin edo zer egiten
duten ikusteko, Sara Ahmed-en emozioen politika kulturalaren inguruko tesia jarraitu
dut:

“Asi que las emociones no son simplemente algo que «yo» 0 «nosotros» tenemos,

mas bien, a través de ellas, o de la manera en que respondemos a los objetos y a

8 Angel Soto Gamboa, “Historia del presente: estado de la cuestion y conceptualizacion”, Historia Actual
Online, 3. zkia., 2004, 101-116; Eugenia Allier Montano, “Balance de la historia del tiempo presente.
Creacion y consolidacion de un campo historiografico”, Revista de Estudios Sociales, 65. zkia., 2018,
100-112.

8 Fabrizzio Abarziia Victoriano, “Historia oral en primera y tercera persona”, Historia Actual Online 44.
zkia., 2017, 149-156; Mario P. Diaz Barrado, “La imagen en el tiempo: el uso de fuentes visuales en
historia”, Historia Actual Online, 29. zkia., 2012, 141-162; Raul Magallén Rosa, “La historia multimedia.
La transformacion de la memoria evenemencial”, Historia Actual Online, 17. zkia., 2008, 169-174; David
Molina Rabadan, “Historia actual y sociedad de la informacién: reflexion sobre por qué deberia haber
buenas relaciones”, Historia Actual Online, 2. zkia., 2003, 81-89; Cristina Roda Alcantud, “Formas de
vida y sociabilidad en un pueblo costero a través de la memoria y la imagen”, Historia Actual Online, 27.
zkia., 2012, 177-188; Juan Sanchez Gonzalez, “Sobre la memoria. El pasado presente en los medios de
comunicacion”, Historia Actual Online, 4. zkia., 2004, 153-163.

8 Miren Llona, “Memoria e identidades. Balance y perspectivas de un nuevo enfoque historiografico”,
Cristina Borderias, Historia de las mujeres: perspectivas actuales, Icaria, Barcelona, 2009, 363;
Alessandro Portelli, “What Makes Oral History Different”, Robert Perks eta y Alistair Thomson (ed.):
The Oral History Reader, Londres, Routledge, 1998, 37-38; Alessandro Portelli, ¢Historia oral? Historia
y memoria: la muerte de Luigi Trastulli”, Historia y Fuente Oral, 1. zkia., 1989, 5-32.

los otros, se crean superficies o limites: el «yo» y el «nosotros» se ven moldeados
por —e incluso toman la forma de- el contacto con los otros. (...) En otras
palabras, las emociones no estan ni «en» lo individual ni «en» lo social, sino que
producen las mismas superficies y limites que permiten que lo individual y lo

social sean delineados como si fueran objetos.”

Hau da, emozioak ez dira edukitzen, baizik eta zirkulazioan daude eta horrek gorputz
indibidual eta kolektiboen mugak ezartzen ditu, baita gu eta bestearen artekoak ere. Izan
ere, beldurra, maitasuna, gorrotoa, nazka, lotsa eta mina bezalako emozioen
zirkulazioaren funtzionamendua ikertu eta komunitateak osatu, kohesionatu edo
apurtzeko duten potentzialitatea aldarrikatzen du. Emozioak ekintzetan eta gorputzetan
materializatzen direla eta indarkeriarekin lotura dutela mahaigaineratzen du. Horren
haritik, beste ikerlari batzuek komunitate emozionalen inguruan hitz egiten dute:
espresio eta arau emozional berberei atxikitzen zaizkien pertsonek osaturiko taldeak
lirateke eta horiek agentzia bat izango lukete, baita gertakari batzuen kausa ere.®’

Michel Foucaulten boterearen inguruko hausnarketa eta planteamenduak ere boterea
jabetzan edukitzen den ondasun bat ordez harremanen bitartez, katean eta etengabeko

zirkulazioan dagoen ekintza bat dela dio. Horrek, honako hau ikertzeko balio digu:

“Se trata, por el contrario, de coger al poder en sus extremidades, en su confines
ultimos, alli donde se vuelve capilar, de asirlo en sus formas e instituciones mas
regionales, mas locales, sobre todo alli donde saltando por encima de las reglas de
derecho que lo organizan y lo delimitan, se extiende mas alla de ellas, se inviste
en instituciones, adopta la forma de técnicas y proporciona instrumentos de

intervencion material, eventualmente incluso violentos.”®

Zentzu horretan, nire ikergaiaren espazioa bezalako eremu lokalean boterearen
zirkulazioaren inguruko kontzeptualizazio horrek sinplifikazioetatik ihes egitea
ahalbidetuko dit. Foucaultek azaltzen duen bezala, boterea oso urrunetik ikusiz soilik
banatu ditzakegu hori edukitzen edo erabiltzen dutenak eta ez dutenak edota boterea

jasaten dutenak. Hori ez da nire kasua, baina aldi berean ezin dugu boterea espazio

8 Sara Ahmed, La politica cultural de las emociones, UNAM, Mexiko DF, 2015 [2014], 34-35.

8 Larisa Medina Brener, “Comunidades emocionales...; Juan Manuel Zaragoza cta Javier Moscoso,
“Presentacion: comunidades emocionales. ..

8 Michel Foucault, Microfisica del poder, La piqueta, Madril, 1992 [1977], 142.

lokalean isolatu, eta harremanetan jarri behar dugu hortik kanpo eta maila zabalagoan

zirkulazioan dagoenarekin.

Bestetik, James C. Scott-en Los dominados y el arte de la resistencia® baliagarri zaigu;
esklabutza, feudalismoa edo Indiako kasten sistemak hartzen ditu analisi-gai, baina gure
gaia aztertzeko ere baliagarriak diren tresnak ematen dizkigu. Adibidez, diskurtso
publiko eta ezkutuko diskurtsoaren inguruko proposamen eta teoria, eta erresistentziak
artikulatzeko orduan produkzio sinbolikoak duen garrantzia. Komunitateak sortzeko
orduan eta gatazka bat lehertzera iristeko bidean ezkutuko diskurtsoak izaten duen
eragina ukaezina da; hain zuzen, zapalkuntza baten kontzientzia hartzea, horren
kontrako diskurtso baten eraketa eta ekintza politikoa aurrera eramateko. Horrez gain,
azaleko harmonia eta agintariekiko obedientziaren azpian erresistentzia eta
desobedientzia keinuak, diskretuak edota anonimoak identifikatzen ditu, indibidualak
izatetik urrun, konpartituak eta kolektiboak. Eta nahiz eta boterea eta hierarkia
esplizituki zalantzan ez jarri, iritzi eta posizio horiek elkarbanatzeko espazio eta
harreman sozialak existitzen zirela azaltzen du, ordena zalantzan jartzera ere irits

zitezkeenak.

Jarraian eta aurrekoarekin erlazioan, Ramon Grosfoguel-ek, Alain Badiou-ren tesiari
jarraiki egidako gertakariaren kontzeptualizazioa azalduko dut, Alardeen gatazka
lehertu zen momentua gertakari gisa definituz eta ondoren gertatutakoa ikertzeko ere
baliagarri izanik. Gertakari bat herri baten dominazio eta esplotazio erreprodukzio
logikak ezustean eten egiten dituen gertaera bat da, inork espero ez duena. Dominazioa
bermatzen duen ordena sozial eta politikoa zalantzan jartzen duen ekintza iragankorra
da. Gertakariaren esperientziak jendearen subjektibotasunean eragiten du, eta gizartea
ez dago aurreko egunean zegoen toki berberean eta diskurtso berri bat sortzen da.
Momentu hartatik aurrera bi bide zabaltzen dira, banaketa bat gertatuz hori bizi izan
duen gizartean. Batetik, gertakariari leial mantentzen direnak daude, eta bestetik,
suntsitu nahi dutenak, gertakariaren aurreko egunera bueltatu, gertakaria lurperatu nahi
dutenak.*

8 James C. Scott, Los dominados y el arte de la resistencia, Era, Mexiko, 2004.
% Youtube: 14 agost/ Entrevista a Grosfoguel. Impossible triar només un titular; Alan Badiou, El ser y el
acontecimiento, Manantial, Buenos Aires, 1999.

Alardeen gatazka 90eko hamarkadan lehertu zen, Eric Hobsbawmen aburuz XX. mende
motza amaitu ostean, zentzu batean mundu bat bukatu zeneko ondorengo urteetan.”
Mundu baten amaierak ziurgabetasun sentsazioa eta aldaketen aurreko beldurra
azaleratzea ekar zezakeen, eta bizitako esperientzia horiek aztertzeko autore batzuen
lanetara jo dut. Jean Baudrillard-ek zioen, 70eko hamarkadan jada, etengabeko aldaketa
eta gaurkotasun permanenteak arlo sozialeko mugiezintasun eta botere formaren
kristalizazioaren joera ezkutatzen zituela. 90eko hamarkadako mundu amaierak eta
ageriko aldaketa konstanteak zer ezkutatzen zuen antzemateko balio digu ideia horrek.*

Marshall Berman-ek bide horretatik hau idatzi zuen 80ko hamarkadan:

“Nuestras vidas estan controladas por una clase dominante con intereses creados
no solamente en el cambio, sino también en la crisis y el caos. «Una incesante
conmocién, una inquietud y un movimiento constantes», en vez de subvertir esta
sociedad, sirven en realidad para fortalecerla. Las catastrofes se transforman en

oportunidades lucrativas de més desarrollo y renovacion.”%

Krisi eta katastrofe, etengabeko aldaketa eta transformazio horien inguruan bizitako
esperientziekin, denboraren kontzepzio normatiboarekin eta guzti horrekin eraginean
dagoen kulturaren berri izateko, modernismo eta postmodernismoaren inguruko
eztabaidan sakontzeko Fredric Jameson, Andreas Huyssen eta José Javier Diaz
Freireren lanetara jo dut.®* Nire gairako gehien interesatzen zaidana da, ordea, horren
aurrean gizarteak zein estrategia eta zeri heldu ahal zion segurtasuna sentitzeko, eta
horretan oraindik ere 90eko hamarkadan tradizio eta erritoek bete zezaketen papera.
Zentzu horretan, Erich Fromm-ek aldaketa eta askatasunaren beldurraren aurrean

historian zehar emandako mugimendu eta subjektibitateak analizatu ditu psikologia eta

% Eric Hobsbawm, Historia del siglo XX, Critica, Bartzelona, 2013 [1995], Eric Hobsbawm, Entrevista
sobre el siglo XXI, Critica, Barcelona, 2000 [1999].

%2 Jean Baudrillard, La sociedad de consumo. Sus mitos, sus estructuras, Siglo XXI, Madril, 2012 [1970],
(XXX).

% Marshall Berman, Todo lo sélido se desvanece en el aire. La experiencia de la modernidad, Siglo XXI,
Madril, 1988 [1982], 90.

% José Javier Diaz Freire, “La experiencia de la modernidad como una experiencia barroca”, Historia
Critica, 56. zkia., 2015, 137-160; José Javier Diaz Freire, “Los tiempos de la modernidad. A proposito de
Marshall Berman”, Historiografias, 11. zkia., 2016, 17-32; José Javier Diaz Freire, “Tiempo al tiempo.
Modernidad, experiencia y tiempo”, Iglesia Viva, 277. zkia., 2019, 25-42.; Andreas Huyssen, Después de
la gran divisién. Modernismo, cultura de masas, posmodernismo, Adriana Hidalgo, Buenos Aires, 2002
[1986]; Andreas Huyssen, Modernismo después de la posmodernidad, Gedisa, Bartzelona, 2011 [2010];
Fredric Jameson, El posmodernismo o la légica cultural del capitalismo avanzado, Paidos, Bartzelona,
1995 [1984]; Fredric Jameson, Teoria de la postmodernidad, Trotta, Madril, 1996 [1991]; Fredric
Jameson, El postmodernismo revisado, Abada, Madril, 2012.

soziologiatik.”> David Lowenthal-ek, iraganak eta tradizioek orainaldiko jarrera eta
ekintzei balioa emateaz gain, iraganak amaiera bat izateak egonkortasun eta
iraunkortasuna transmititzen duela dio, etengabeko aldaketan dagoen orainaren aurrean

iraganari ezin zaiolako ezer berririk gertatu:

“Reconocer que el pasado ha sido alterado de forma comprensible, es algo que
despierta ansiedad. Un pasado que se ve como algo abierto a la manipulacion no
solo socava las supuestas verdades historicas sino que implica un presente fragil y

acarrea un futuro inestable.”®®

Azkenik, hegemonia politikoa nola eraikitzen den, neutraltasunaren atzean zer
ezkutatzen den eta ageriko unibertsaltasuna zein partzialtasunez osaturik dagoen
ikertzeko, Antonio Gramsciren hegemonia kontzeptuaz gain, lkasketa Subalternoen
arloan egindako lanek balio izan didate. Izan ere, Alardeen konfliktoak emakumeen
ustezko berdintasun eta aurrerabidearen linealtasuna apurtzen du, salbuespen edota
anakronismo gisa azalduz denbora homogeneo batean. Ideia horri guztiz kontrajarri
nahian, denbora heterogeneoa oinarritzat hartuz eta konfliktoa testuinguruan ikertuz,
Historia Unibertsal hori zalantzan jarri dut. Unibertsaltasunaren ideia partzialtasun
baten hegemonia bitartez eraikitzen da, unibertsaltasun hori lortzeko etengabeko
dialektika batean egonik partzialtasunak. Alardea bera edo herri kontzeptuak
barnebiltzen duena azaldu dudanaren bitartez ikertzeak indar eta harreman batzuk

azaleratu ditzake.®”’

3. Ikerketaren iturriak

Iturriei dagokienean, hiru multzotan sailkatu ditut. Alde batetik, ahozko iturriak,

elkarrizketen bitartez lortuak; bigarrenik, iturri idatziak, hemeroteka eta artxiboetatik

% Erich Fromm, El miedo a la libertad, Paidés Contextos, Madril, 2012 [1947].

% David Lowenthal, El pasado es un pais extrafio, Akal, Madril, 1998 [1985], 572.

% Antonio Gramsci, Cuadernos de la cércel. Tomo 2, Ed. Era, Mexiko, 1981; Samir Amin, Sobre el
desarrollo desigual de las formaciones sociales, Cuardernos Anagrama, Bartzelona, 1976 [1972]; Dipesh
Chakrabarty, Al margen de Europa. ¢Estamos ante el final del predominio cultural europeo?, Tusquets
Editores, Bartzelona, 2008 [2000]; Gayatri Chakravorty Spivak, ¢Pueden hablar los subalternos?,
MACBA, Bartzelona, 2009 [1985]; Gayatri Chakravorty Spivak, Otras Asias, Akal, Madril, 2012 [2008];
Ranahit Guha, Las voces de la historia y otros estudios subalternos, Critica, Bartzelona, 2002 [1982,
1983, 1996]; Ranahit Guha, Las historia en el término de las historia universal, Critica, Bartzelona, 2003
[2002]; Immanuel Wallerstein eta Etienne Balibar, Raza, nacion y clase, lepala, Madril, 1991 [1988].

jasoak, eta azkenik, ikus-entzunezko iturriak, bai artxiboetatik bai eta interneteko orri
eta plataforma ezberdinetatik lortuak.

Ahozko iturriei dagokienez, esan bezala, Alardeen konfliktoa ezagutu eta bizi izan
duten pertsonen testigantzak jaso ditut, elkarrizketa bidez haien bizitza historiak lortuz.
Hogeita hamabost pertsona elkarrizketatu ditut, hogeita bat emakume eta hamalau
gizon, urte ezberdinetan jaioak. Gazteenak hogeita bi urte ditu eta helduenak hirurogeita
hamazazpi. Hogeita hamabost horietatik hogei Hondarribikoak dira, bertan jaioak edo
bertan bizi direnak, eta batez ere Hondarribiko Alardearen inguruko bizipenak kontatu
dituzte, baina ez hori bakarrik. 1zan ere, Irungo Alardearen gatazkaren historiarekin
guztiz lotuta ere badaude, eta horren inguruan ere jardun dira, ezinezko eginik bi herrien
historia banatuta azaltzea. Irunen jaio edota bizitakoak hamalau izan dira, eta horiek ere
Irungo Alardeaz gain Hondarribikoaz jardun dira. Azkenik, Txaro Arteaga Emakundeko
zuzendaria izandakoa ere elkarrizketatu dut; 1988tik 1999ra arte egon zen postu
horretan eta Alardeen gatazka gertutik bizi izan zuen.

Elkarrizketatuen gehiengoa emakumeak Alardean ateratzearen aldekoak dira. Posizio
eta ideologia, ibilbide eta inplikazio ezberdinekoak dira, baina bat egiten dute
emakumeak Alardean ateratzearen alde. Alarde tradizionalaren aldeko hiru pertsonaren
testigantzak soilik lortu ditut, hirurak gizonak, adin ezberdinetakoak. Beraz, gizon
soldaduen eta emakume kantineren Alardeen alde daudenen subjektibitate eta bizipenen
informazio gutxiago dut, baina horrek beste iturri batzuen bidez hutsune hori betetzera
eraman nau. Azaldu nahi dut gatazkan nire gertutasunak eta posizioak eragin izan ahal
duela elkarrizketatuak izatea ukatzea, baina ziur nago inolako inplikaziorik gabeko
pertsona batek ere kostata lortuko zituela horiek elkarrizketatzea eta horien bizitza
historia lortzea. Izan ere, Alarde tradizionalen aldekoek behin eta berriro errepikatu
dute Bidasoaldetik kanpokoek ezin dutela gai honen inguruan jardun eta manipulatu
besterik ez dutela egiten. Hortaz, modu bakarrenetarikoa horien inguruari elkarrizketak
egiteko horien parte izatea litzateke, herri-komunitateko kide, hau da, Alarde

tradizionalaren aldeko.

Ahozko historia nire lanaren zutabeetako bat da. Gertakarien berri eman ordez,
testigantzak baliagarriak dira garaiko balioak, subjektibitateak, inkontzientziak eta abar
aztertzeko, betiere kontutan hartuta testigantzek ez digutela iragana bere horretan

erakusten, gaur egunak baldintzatzen duela, bai eta etorkizuneko espektatibek ere.

Norbanakoek ekintza, gorputz eta bizitza propioei emandako esanahien inguruko
informaziora iristeko bide dugu bizitza historia elkarrizketa metodoa, eta aldi berean,
baita inguratu zituen eta dituen munduari eman zioten eta dioten zentzua aztertzeko ere.
Izan ere, memoria oroitzapenak biltegiratzeko espazio pasibo izatetik urrun, garunean
kokatzen den giza ahalmena da, gorputzean integratua dagoena eta emozioekin
etengabeko harremanean:

“La huella emocional es imprescindible en el proceso de fijacion de un recuerdo
y, asimismo, toda imagen recordada se ve acompafiada de una reaccion del
aparato de la emocion. Finalmente, queremos insistir en la materialidad de la
experiencia emocional, es decir, que el recuerdo no es un enlace mental, sino que
queda grabado en el cuerpo y asociado a toda una serie de procesos inscritos en el

. 08
mismo.”

Garunean gordetzen den informazioa irudietan egiten da, pertzepzioa, memoria,
arrazoimena eta emozioen arteko funtzionamendu konplexu bat inplikatzen duena. Irudi
horien finkapena, ordea, ez da gertatutakoaren erreprodukzio zehatza, zehaztugabe eta
bukatugabeko kopien sorkuntza baizik. Hau da, memoriak etengabe informazioa jaso
eta berrinterpretatzen du, informazio hori aldatu eta interpretazio berriak eginez.
Ondorioz, memoriak orainaldian ekiten du, orainaldiko baldintzek oroitzapenak
birplanteatuz eta balio propioa emanez. Miren Llonak memoria enklabe gisa izendatzen
ditu babesleku mentalak, identitatearen eraikuntzarekin eta emozioekin lotuta daudenak,
ahaztura eta aldaketak desafiatzen dituzten oroitzapenak izanik. Horiek dira elkarrizketa

egiten duenarentzat bereziki baliotsuak diren kontakizunak.

Memoriak munduari zentzua ematen dio, beraz. Nia eraikitzen du. Hala ere,
gogoratzearen akzioa eta oroitzapenen sorkuntza ez dira soilik ekintza indibidual bat,
esperientzia indibidual eta kolektiboen memoria banaezinak baitira. Memoria
kolektiboak ez du garun kolektibo bat biltzeko. Norbanakoen oroitzapenetan soilik
dago, eta, beraz, memoria kolektibo horretara heltzeko, horren bertsio indibidualetik

iritsi behar gara:

% Miren Llona, “Historia oral: la exploracién de las identidades a través de la historia de vida”, Miren
Llona (koord./ed.), Entreverse. Teoria y metodologia préactica de las fuentes orales, UPV/EHU, Bilbo,
2012, 19.

“De esta manera, el vinculo estrecho que une la memoria individual y la memoria
colectiva hace de los recuerdos personales una instancia compleja que permite
explorar las condiciones privadas y publicas en las que se produce y se transmite

lo recordado.”®

Ondorioz, testigantzen kontakizunean iraganak, orainak, norbanakoak eta kolektiboak
elkar eragiten dute. Diskurtsoak bi zentzutan mugitzen eta elkar eragiten dute, beraz,
norbanakotik kolektibora eta kolektibotik norbanakora, elkarrizketen bitartez
kolektibotasuna analizatzea ahalbidetuz. Horrez gain, iraganeko memoria ordena
narratibo bidez transmititzen da, eta horretan orainaldiaren balio etiko edota
ideologikoek oroitzapenak filtratzen dituzte. Guzti hori kontuan hartuta eta oinarri
izanda, hogeita hamabost elkarrizketa egin ditut. Horien interpretazioa tesiaren
zutabeetariko bat izan da, eta horrek gertakarien berregitea ordez horien zentzua eta

subjektibitateak interpretatzeko balio izan dit.

Iturri idatziei dagokienean, egunkari ezberdinetako hemerotekara jo dut. ElI Diario
Vascoren aleen azterketa 1975etik egiten hasi nintzen, urte bakoitzeko Irungo eta
Hondarribiko Alardeetako aurreko eta hurrengo asteak begiratuz. Hau da, 1975etik
1993ra arteko ekaineko azken astea eta uztaileko lehena, Irungo Alardeari dagokionez,
eta iraileko lehen bi asteak, Hondarribikoaren kasuan. Nire kronologiatik ateratzen bada
ere, emakumeen parte hartzearen inguruan aurrekari edo saiakerarik egon zen ikusi nahi
nuen. Ondoren, 1993tik 2008ra arteko ElI Diario Vasco, Egin/Gara eta
Egunkaria/Berria analizatu ditut, eta 1993tik 2002ra arteko El Pais, El Mundo eta Deia.
Egunkarietan Alardeen inguruko guztia gainbegiratu dut: berriak, editorialak, artikuluak
eta zuzendarientzako gutunak. Horiek, gertakarien informazioa emateaz gain, iritziak,
bizipenak eta posizioak analizatzeko ere balio izan didate. Gertaera berberaren inguruan
egunkarien trataera eta erabilitako termino ezberdinak ere antzeman eta aztertu ditut.
Hondarribiko Udalaren Hondarribia aldizkariak gainbegiratu ditut, Alardearen eta

gatazkaren inguruko diskurtso eta ikuspegiak aztertzeko batez ere.

Artxiboei dagokienez, bi artxibo pribatu aztertu ditut, emakumeak Alardean
ateratzearen aldeko bi emakumeek urteetan zehar jasotako bilera akta, komunikatu,

% 1hidem, 24.

panfleto, egunkari eta aldizkariz betetakoak. Bestetik, Irungo udal artxibora jo dut, batez
ere udaletxeko pleno eta udal gobernuko bileren aktak errebisatzeko.

Azkenik, artxibo pribatuetan eta interneteko orrialdeetako argazki eta bideoen bidez ere
informazioa jaso dut. Horiek batez ere Alarde egunetakoak dira, eta iturri idatziek
jasotzen ez dituzten datu asko ageri dira bertan. Hau da, Alardeaz gain ingurua azaltzen
da, kaleak, banderak, jendea eta oihuak eta kantikak entzuten dira. Horrez gain, Irungo
pleno batzuetako bideoak ere begiratu ditut, bai eta antolakunde eta alderdi politiko

desberdinen prentsaurrekoak.

4. Kapituluak

Ikerketa kronologikoki antolatu dut, Alardeen gatazkaren ikuspegi eta analisi historikoa
egiteko aproposena dela konbentzituta. 1993an hasten dut analisia, urte horretan hasi
baitziren Hondarribian emakume batzuk emakumeen Alardeko parte hartzearen
inguruan hitz egiten, elkartzen eta antolatzen. 2008an amaitzen dut, urte horretan
kaleratu baitzuen Espainiako Auzitegi Gorenak Alarde tradizional pribatizatuen
legalitatearen aldeko sententzia, eta horrekin gaur egunera irauten duen gatazkaren

etapa bat itxi baitzen. Honako atal eta kapitulu hauek osatzen dute tesia:

Lehenengo kapituluak Genero ordenaren apurketaren ostean ezer ez zen berdin izango
izenburua du, eta 1993tik 1996ko tartea hartzen du. Bertan, Hondarribiko emakume
batzuk nola eta zein testuinguruan hasi ziren elkartzen azaltzen dut. Haietariko askok
kantineren papera barneratua zuten, baina urte horietan zer edo zerk, gertakari,
elkarrizketa edota bizipen batek, Alardeko emakumeen papera zalantzan jartzera eraman
zituen. Nahiz eta haien buruak feministatzat ez hartu askok, aurreko hamarkadetako
mugimendu feministaren ideiak barneratuta zituztela planteatzen dut. Hiru urte horietan
antolatu ziren Hondarribiko eta ondoren Irungo emakumeen eztabaida, ekintza eta
bizipenak azaltzen ditut eta 1996ko Alardeetako genero ordenaren eztandak. Momentu
horiek gertakari gisa aztertu eta emakumeak soldaduz Alardeetan sartzeak guztia

zalantzan jarri zutenaren hipotesia azaldu dut.

Dena izan zen posible baina gorputz abjektua eraiki zuten da bigarren kapituluaren
izena, eta 1996ko Alardeetako eztandatik hasi eta 1997ko Alardeetan bukatzen dut.
Konfliktoa lehertu zenean guztia hankaz gora jarri zen, nolabaiteko kaosa nagusituz.

Momentu horretan dena posible zela azaltzen dut, gatazkan parte hartuko zuten
agenteen indar korrelazioa ezarri gabe baitzegoen oraindik ere. 1996ko Alardeetatik
emakume soldaduak kanporatu zituzten, irain, bultzada eta oihu artean, eta momentu
horretatik aurrera emakume horiek herri-komunitatetik kanporatzeko prozesua hasi
zuten erreakzioaren antolakuntzaz. Ondorioz, gorputz abjektua nola sortu zen eta zer
esanahi eman zitzaizkion analizatu dut, irain, emozio eta indarkeria bidez. Horri aurre
egiteko, feminismoa gertatutakoa analizatzeko tresna gisa erabili zutela azaldu dut, eta
erreakzioa nola antolatu zen eta hori osatu zuten fronteak zein logikatik egin ziren
analizatu. Behin ordena eta norma hautsita, horren berrezarpena are zurrunago egin
zutenaren hipotesia planteatu dut, eta hortik kanpo geratu zirenak komunitate abjektua
eraikitzen hasi zirela azaldu. 1997ko Alarde egunetan, kapitulu honen bukaeran, jada

dena ez zela posible azaltzen dut, ordena berrezarri eta indar korrelazioa ezarri zelako.

Hirugarren kapitulua 1998tik 1999ra doa: Zer egin gorputz abjektuarekin: estigmatizatu
edo kanporatu. Bertan, Irunen eta Hondarribian konfliktoak garatu zituen aldaera
ezberdinak analizatzen ditut, 1998ko EAEko Justizia Auzitegi Nagusiak emakume
soldaduen aldeko autoa kaleratu ostean. Izan ere, Irunen 1998an bi Alarde egin ziren.
Bat pribatizaziora bidean, gizonek osaturikoa soilik eta gehiengoak parte hartu zuena.
Bigarrenik, mistoa eta publikoa, baina udalak Alardearen bueltan egiten zituen erritoak
egin gabe. Alardeak herria eta herriak Alardea eraikitzen duenaren premisapean, Irunen
bi Alarde eginda bi herri eraikitzen ari zirenaren hipotesia planteatzen dut, balio eta arau
ezberdinak sustatuz eta genero, klase eta nazio perspektiba eta eraikuntza ezberdinak
bultzatuz. Hondarribian, kontrara, Alarde bakarra egin zen, gizon soldaduz eta
emakume kantineraz osaturikoa. Konpainia misto bat desfilatzen saiatu zen, baina
kaleetatik igarotzea ekidin zioten, giza harresien bitartez. Hondarribian, beraz, herri
bakar bat ari zen eraikitzen, eta hortik kanpo geratu ziren emakume soldaduen eta
horien aldekoen existentzia soila ere ukatuz. Kapitulu honetan, herriaren eraikuntza eta
kontzepzio ezberdinak analizatu, eta Euskal Herriko politika eta egoerarekin eta euskal

gatazkarekin erlazionatu ditut.

Hurrengo kapituluak, laugarrenak, Ordena zurruntzera bidean du izenburu, 1999. eta
2000. urteak barnebilduz. Bertan, nahiz eta ordena berrezarri, emakume soldaduak
existitzen eta antolatzen jarraitzen zuten bitartean, ordena arriskuan zegoela proposatu

dut. Arrisku horren aurrean, ordea, emakume soldadurik gabeko Alardeen blindaje

geroz eta handiagoa eraikitzen joan zirela azaldu dut. 1999ko udal hauteskundeak
analizatu ditut, eta azken urteetan udalek gai honen inguruan aurrera eraman zuten
politiken neurgailu izan zirela azaldu, eta emaitzek horiek legitimatu zituztela. Bestetik,
EAEko Justizia Auzitegi Nagusiaren ordura arteko sententziek, emakume soldaduen
aldekoek, horien kontrako “herri” indarkeria hauspotu zutela planteatzen dut, horiek
suposatzen zuten arriskua desaktibatu nahian. Indarkeria horren normalizazioak eta
inpunitateak indarkeriaren gordintzea ahalbidetu zuen, 2000. urtean puntu altuenera
iritsiz. Horren adibide dira Irunen gazte batek hiru egun ospitalean ingresatuta pasa
izana, emakumeak Alardean ateratzearen alde zegoelako jipoi bat jaso izanagatik, eta
bestetik, Hondarribiko jaietan Ertzaintzak atxilotu zituen laurogei lagun, Jaizkibel

konpainiaren ibilbidea oztopatzen saiatzeagatik.

Ordena aldatzeko saiakera berriak 2001 eta 2002ko tartea hartzen duen kapitulua da,
pribatizazioak EAEko Justizia Auzitegi Nagusiak ateratako sententziak saihestea
ahalbidetu zuela azaldu eta horren aurrean eta aurreko urteetako saiakerak fruiturik
eman ez zutela ikusiz, estrategia berriak martxan jarri zituzten emakumeak Alardeetan
soldaduz desfilatzen saiatzeko. Hala ere, geroz eta marjina gutxiago zuten,
pribatizazioak sententzien norabidea aldatzea ekarri baitzuen. Antolakunde batek
antolatutako ekintza pribatu baten elkartzeko eskubidea, ez diskriminazio eskubidearen
gainetik jarri zuten sententziek eta indar polizialak Alarde pribatizatuen zaindari bihurtu
zituen. Horrek “herri” indarkeria baretu zuenaren hipotesia botatzen dut; izan ere, indar
polizialek ekiditen zuten indarkeriak aurretik egindako lana, gizonez osaturiko Alardeak
babestea eta arriskua desaktibatzea.

Azken kapituluak, 2003tik 2008ra doanak eta Guztia galtzen denean, edozer irabaztea
izan daiteke izena daramanak, konfliktoaren normalizazio prozesua azaltzen du. Gizon
soldaduz osaturiko Alardeak pribatizatuta eta festak bereganatuta, Alardea bizitzeko bi
era ezberdin zeudela azaldu eta bakoitzak berea aukeratzea konponbidea zela adierazi
zuten. Emakumeak Alardean ateratzearen aldekoek, ordea, borrokan jarraitu zuten,
Alarde publiko, bakar eta mistoa lortzera bidean. 2005ean EAEko Emakume eta
Gizonen Arteko Berdintasunerako Legea indarrean sartzeak eragindakoa analizatzen dut
eta plastiko beltzak nola bihurtu ziren sinbolo eta tradizio. Herri-komunitatearen eta
komunitate abjektuaren barne dinamikak eta elkarren arteko harremanak ere aztertu

ditut. Esan bezala, 2008an amaitzen dut tesiaren kronologia. lzan ere, Espainiako

Auzitegi Gorenak Alarde pribatizatuen legalitatearen alde egin zuen, eta horrekin
gizonek osaturiko Alardeak eta horiek babestu eta eraikitzen zuten genero ordena eta
ordena soziala guztiz blindatuta geratu ziren. Alarde bakar, publiko eta mistoen

aldekoek, ordea, borrokan jarraitu zuten, generazio berrien bultzada izanik.

1. Kapitulua. Genero ordenaren apurketaren ostean ezer ez zen berdin izango
(1993-1996)

1.1. Sarrera: Alardeak herria eraikitzen du eta herriak Alardea

Alardeak Hondarribian eta Irunen ospatzen diren desfile folklorikoak dira, herriko jaien
baitan zentraltasun osoa dutenak. Hondarribian, irailaren 8an egiten da, Guadalupeko
Ama Birjinaren egunean, eta Irunen, berriz, ekainaren 30ean, San Martzial egunean.
Hala ere, Alardeen bueltan egiten diren beste hainbat errito eta ekitaldik denbora tarte
handiagoa hartzen dute. Jatorriari eta eboluzioari dagokionez eztabaida handiak izan
dira, batez ere Irungo Alardeari buruzkoak eta 1996ko gatazka sortu zenetik aurrera;
izan ere, bertan erabili izan ziren argumentu asko historian eta Alardeen sorreran

oinarritu ziren.*®

Auziaren egoeran aipatu dudan bezala, 70-80ko hamarkadara arteko idatzi eta Alardeen
ordenantzetan, “etsaiaren” kontra irabazitako batailetan kokatzen zuten Alardeen
jatorria: Irunen lehenik eta behin 1522ko ekainaren 30ean “frantsesen”** kontra Aldabe
mendian lortu zutena, eta ondoren, 1813ko abuztuaren 3lan soldadu napoleondarren
aurka indar anglo-hispano-lusoek izandako garaipena. Hondarribian 1638an eta 30
urteko gerraren baitan “frantsesek” 69 egunez herria setiatuta eduki ondoren, irailaren
7an altxatzea lortu zuten. Batailen hurrengo urtetik aurrera, horien oroimenez eta San
Martzial eta Ama Guadalupekoaren omenez, kabildo erlijioso eta zibilak prozesioak
ospatzen hasi ziren, horiek laguntzeko ohorezko salbak botatzen zituen eskoltak

jarraituz.'%?

1979an, ordea, Antonio Aramburuk kaleratutako liburu batek milizia foraletan oinarritu

zuen Irungo Alardearen jatorria:

“Cuando, hace méas de cuatro afios, comencé a indagar los primeros tanteos sobre
la historia del Alarde en el archivo local, me senti bastante decepcionado. Hubiera
preferido, entonces, encontrarme con que el Alarde era acto inmutable e
invariablemente repetido, desde el afio siguiente a la batalla de 1522. Superado el

primer desencanto, continué hurgando, un poco por inercia. Fui descubriendo

100 sagrario Arrizabalaga Marin, Alarde de San Marcial...; Xabier Kerexeta, “Historia, tradizioaren
menpe...

191 Imajinario kolektiboan frantsesen kontra izan zen bataila. Baina aipatu beharra dago Nafarroako
Erreinuak galdu zituen territorio penintsularrak berreskuratzen saiatzeko azken saiakera izan zela Aldabe
mendian gertatutakoa.

102 X abier Kerexeta, “Historia, tradizioaren menpe..., 54.

nuevas facetas, muy al margen de lo puramente folkldrico, estrechamente ligadas

L 103
con la historia de nuestro Pueblo Vasco.”

1980ko Irungo Alardearen ordenantzek hori jaso zuten, eta aurreko ordenantzetan
azaltzen ziren 1522ko eta 1813ko datak ezabatu zituzten, nahiz eta hurrengo esaldian
aipatu, inplizituki bada ere: “1804tik aurrera, Alarde honek eta Irungo apaiz eta
herrigizonek zin egindakoak bat egin eta urtero ekainaren 30ean ospatzeko erabakia
hartu zuten.”'® 80ko hamarkadatik aurrera, Irungo Alardeko jatorriari buruzko bi
bertsioak nahastuta azaldu ziren gehienetan, bai hiritarren artean, bai dokumentu eta
diskurtso ofizialetan. Hondarribian, berriz, askoz markatuagoa eta guztiz onartua izan

da 1638ko setioaren altxatzearen data dela Alardearen sorreraren urtea.!®

Eztabaida horietara ondoren itzuliko gara, esan bezala, 1996an emakumeak Alardean
ateratzearen eztabaidaren eta gatazkaren inguruan batez ere kontrakoen argudioek
historiara eta Alardeen jatorrira jo zutelako. Orokorrean onarturik dago Alardeek XIX.
mendearen bigarren erdialdean folklorizazio prozesu baten baitan aldaketa formal eta
kontzeptual handia bizi izan zutela eta orduan sortu zela gaur egunera arte iritsi den
Alarde eredua, aldaketak aldaketa, eta horri buruz kontsentsu orokor bat dagoela esan
daiteke. Hobsbawmen arabera Europako tradizio gehienak 1870 eta 1914 artean sortu
ziren, nazionalismoekin eta estatuen obeditzeko beharrekin erlazionatuta. Tradizioek
genero-sistema liberala eraiki eta erreproduzitzeko ere balio izan zuten, Alardeko
kantineraren figura garai hartan sortu zelarik. Horrela, gizon eta emakumeen rol, jantzi
eta figura propio eta desberdinduak markatu ziren: “bi gorputz, bakoitza bere funtzio
sozial bereziak betetzeko prestatua ordena sozial burges liberal berrian.”*® Niri
dagokidan kronologiatik urrun geratzen zaidanez eta gai horrek beste tesi 0so baterako
emango ligukeenez, albo batera utzi eta jarraian XIX. mende amaieratik gaur egunera
arte ospatu diren Alardeen ezaugarri orokorrak azalduko ditut, 90eko hamarkadan

zentratuz.*%’

Esan bezala, Irungo Alardea, ekainaren 30ean, eta Hondarribikoa, irailaren 8an egiten

dira, herriko jaien testuinguruan. Alardea bera egun bateko erritoa bada ere, 90eko

193 Antonio Aramburu Peluaga, Origenes del Alarde..., 13.

9% |rungo Udala, San Martzialeko Alardearen Ordenantza, 1980.

105 X abier Kerexeta, “Historia, tradizioaren menpe: Bidasoako...”, 46.

106 Bakarne Altonaga Begofia, “Diferentzia sexualaren eraikuntza: gorpurzen desnaturalizazioa”, Alaitz
Aizpuru Joaristi eta Bakarne Altonaga Begofia (koord.), Diskurtsoak, eraikuntzak, gorputzak..., 26.

7 Ibidem, 50; Mercedes Tranche, “Alardearen historiaren kable batzuk..., 70; Eric Hobsbawm eta
Terence Ranger (ed.); La invencién de la...

hamarkadarako jada inguruko hainbat egun hartzen zituzten Alardeen entseguek,
prestaketek eta inguruko erlijio edota udal ekitaldiek. Alardeak jatorri militar eta
erlijiosoa zuten desfile folklorikoak ziren, eta konpainia desberdinek osatzen zituzten,
udal ordenantzetan jasotako orden, hierarkia eta arau batzuk jarraituz. Goizean goiz
konpainia bakoitza bere auzoan elkartu eta kantineraren bila joaten zen, ondoren guztiak

biltzeko Irunen, Mosku'®

plazan, eta Hondarribian, Gernikako Arbolan. Bertan hasten
zen ofizialki Alardea, herrietatik ibilbide jakin bat eginez, eta desfilea hatxeroek
irekitzen zuten, kantinerarik gabeko konpainia bakarrak. Jarraian, Danborrada eta
Musika Banda joaten ziren, eta atzetik Zalditeria, batailoiko buruek lagunduta, hau da,
jeneralak,'® komandanteak eta lau laguntzaileek. Ondoren, infanteria konpainiek!*
desfilatzen zuten, Irunen, hamabostek, eta Hondarribian, hamaseik. Horiek guztiak
txilibitu, erredoble, danbor, kantinera, eta eskopetadun gizonek osatutakoak.'!!
Azkenik, Artilleria Bateriak ixten zuen desfilea, nahiz eta atzetik korporazio munizipal

112
k

eta erlijiosoak " jarraitu.

90eko hamarkadan Alardean parte hartzen zuten guztiak gizonak ziren, konpainia
bakoitzeko kantinera izan ezik. Hau da, urtero Irunen hemeretzi eta Hondarribian hogei
emakume ezberdinek desfilatzen zuten. Haien konpainietan, gizonek aukeratzen
zituzten, udal ordenantzek jasotzen zituzten baldintza batzuk betez gero, tartean gazteak
eta bertan jaioak izan behar ziren edo urte kopuru bat herrian bizitzen eman behar zuten.
Gizon eta emakumeentzako posizio, rol eta jantzi guztiz desberdinak eta banatuak
zeuden, eta horrez gain, gizonek urtero parte hartu ahal zuten, emakumeek ez bezala.
1993. urtean Irunen 7.458 gizonek eta 19 emakumek desfilatu zuten, eta Hondarribian
3.400 gizonek eta 20 emakumek. Gainontzeko emakumeak espaloian ipintzen ziren
desfilea pasatzen ikusi eta txalotzeko, eta gainera, prestaketa asko haien gain erortzen
ziren, hala nola jantziak prestatzea, otorduak egitea eta haurrak zaintzea. Hala ere, sexu-
genero banaketa zurrun horretan zirrikituak existitzen ziren, eta emakumeak soldaduz
jantzita eta erdi ezkutuan desfilatzen zutela esaten da, baita Alardeko desfile ofizialetik

kanpo instrumentuak jo eta desfile alternatibo eta espontaneoetan parte hartu eta

198 Ofizialki Urdanibia plaza baina herritarren artean Mosku izenarekin ezagunagoa.

199 Hondarribian jeneralari burgomaisu deitzen zaio.

19 rungo infanteria konpainia gehienak auzoetakoak ziren eta auzoen izenak zeramatzaten. Hondarribian
berriz, existitzen ziren hiru talde soziologikoen ingurukoak ziren, hain zuzen kaletar, portuar edota
baserritarren konpainiak. Azken horren informazio gehiago jadanik aipatu dudan Tristes espectaculos
liburuan dugu. Infanteria konpainien artean prestigio ezberdintasunak zeuden batez ere klaseari eta
jatorriari loturikoak eta infanteria konpainien eta besteen artean ere.

11 Hondarribian kuberoek ere parte hartzen zuten, bost urte ingurutik aurrerako mutikoek.

12 Irunen 1981etik korporazio erlijiosoak ez du parte hartzen.

eskoletan egiten ziren antzezpenetan bakoitzak nahi zuen rola betetzen zuela ere,

besteak beste.

Herri ordenantza propioek arautzen zituzten Alardeak, publikoak baitziren eta udalari
guztiz lotuta baitzeuden. Ordenantzak noizean behin berrikusi eta berritzen ziren, eta
bertan antolaketa eta erabakimen espazioak erregulatzen ziren. Horrela, Alardeko Junta
arduratzen zen Irunen Alardea antolatzeaz eta horren inguruko erabakiak hartzeaz.
Hondarribian, berriz, Alardeko Junta antolakuntza lanetan zentratzen zen soilik; izan
ere, Alardeko agintariek hartzen zituzten erabakiak. Hondarribiko Alardeko agintari
asko arrantzaleak zirenez eta herritik kanpo denbora pasatzen zutenez, ez zuten astirik
guztia antolatzeko, baina haiei zegokien erabaki nagusiak hartzea. lrungo Alardeko
Juntan, Alardeko agintariez gain, alderdi politikoetako ordezkariek parte hartzen zuten,
eta Hondarribikoan, berriz, alkateak. Alardeko agintariak lehen aipatutako batailoiko
buruez gain konpainia bakoitzeko kapitainak ere baziren; izan ere, konpainia bakoitzean
hierarkia militarreko postuak existitzen ziren, kapitainetatik hasita, teniente, alferez,™

eta kaboetan amaituz.

Desfileak udaleko ordenantzek arautzen zituzten eta publikoak ziren. Udalek
finantzatzen zituzten gastu gehienak, eta udaletxeetan egiten ziren horien inguruko
batzar eta bilera asko. Udal korporazioak Alardearen atzetik joaten ziren, alkateek
herriko aginte makila burgomaisuari Hondarribian eta jeneralari Irunen ematen zioten
Alarde egunen aurretiko ekitaldi esanguratsuetan, sinbolikoki Alarde egunetan
burgomaisua eta jenerala bilakatuz herrietako nagusi. Horrez gain, espazio publikoa
okupatzen zuten ekitaldiak izanik, udalen baimenarekin eta udal poliziaren babes eta
antolakuntzarekin eramaten ziren aurrera. Alardearen inguruko ekitaldi erlijiosoak ere
aurreko egunetatik hasi, Alarde egunetan bertan jarraitu eta ondorengo egunetara

luzatzen ziren.!**

Esan bezala, 90eko hamarkadara Alardeak masifikatuta iritsi zirela esan dezakegu. Izan
ere, parte hartzea 0so handia zen, parte hartzaileen kopurua 70eko hamarkadatik aurrera
etengabe haziz joan zelarik. 1976an, lrunen 3.347 gizonek desfilatu zuten; 1995ean,
berriz, 8.000k, hogei urtetan ia hirukoiztu zelarik parte hartzaileen kopurua.

Hondarribian, 1976an, 1.500 soldaduk baina gehiagok hartu zuten parte, eta 1995ean,

13 |runen soilik existitzen zen figura.
114 Margaret Bullen eta José Antonio Egido, Tristes espectaculos...

3.500ek, hau da, bikoitza baina gehiagok.'*

Alardeko soldaduen kopurua haztearekin
batera, arau zorrotzagoak eta zurrunagoak sortzen joan ziren. Alde batetik, jende kopuru
handiagoa antolatzeko erraztasunaren aitzakiapean, baina baita Alardea ulertzeko modu
konkretu bati jarraiki ere. Honela zioen 1979ko Antonio Arambururen liburuko pasarte

batek:

“Mi mas ferviente deseo seria que el Alarde recuperara algunos detalles que ha
ido perdiendo, y que le daban ese caracter de milicia foral, como son, la seriedad,
marcialidad, respeto al mando, etc., impuestos voluntariamente por cuantos

forman en el mismo.”*®

Esan dezakegu Arambururen liburu eta iritziak, garai hartan lrungo Euskadiko
Ezkerrako (EE) zinegotzi zenarenak, eragina izan zutela Alardeko ordenantza eta
arauetan: batetik, Irungo Alardearen jatorria milizia foraletan kokatzea, eta bestetik,
seriotasun eta martzialtasun handiagorantz jotzeko bidea. Hala ere, azken horri lotuta,
aipatzekoa da iritzi eta jokatzeko era ezberdinak kontrajartzen zirela, eta hierarkiaren eta
ordenaren aldarri hori ez zutela guztiek konpartitzen. Karmele Tolosa Errok™’ honela

oroitzen du txikia zeneko Alardea:

“Nik ezagutu nuen Alardea, txikia nintzenean eta gaur egungoa, nire attak esaten
zuen, nire atta jada duela urte batzuk hil da (...) nik hamalau urte nituenean eta
horrela, pues hori, zen Alarde txiki bat, denak ezagutzen ginen, denak juerga
egitera. Eta nik uste dut gero joan da poliki-poliki hori 80tik aurrera, hori Antonio
Aranburuk egin zituen bere aportazio guztiekin eta horrela, joan da pertsona baten
irudipena gauzatzen gero herrian. Inongo, ez dakit errealitatetik at, bera bere
burutan zuen zerbait eta koreografia eta dena joan zen aldatzen, aldatzen, aldatzen
eta bueno gaur egun da irrekonoziblea. Gaur egun ezta militarrak ere ez dute
hainbesteko martzialidadea. Eta ni harrituta gelditzen naiz eta nire aitta ere

harrituta geratzen zen ikusita pues hori, ensaiotarako joan behar zela jada arropa

115 «ge celebro ayer la primera fase del Alarde de San Marcial, con gran animacion”, El Diario Vasco,
1976/07/01, 8; Txema Pardo, “Un Alarde de color”, El Diario Vasco, 1995/07/01, 18; “Mas de 1.500
soldados participaron en el Alarde de Fuenterrabia”, El Diario Vasco, 1976/09/09, 8; lker Zulaika,
“Alarde con pdlvora mojada”, El Diario Vasco, 1995/09/09, 15.

116 Antonio Aramburu Peluaga, Origenes del Alarde...

17 Karmele Tolosa Erro irundarra da, Meaka auzokoa eta betidanik alardezale eta feministatzat du bere
burua. 90eko hamarkadatik Irundik kanpo bizi da. 1996an Irungo Alardean emakumeak sartu zirenean
espaloitik txalotu zituen, 1997ko Irunen sortu zen unitate berezi mixtoan desfilatu zuen soldadu gisa eta
ondorengo Alarde mistoetan mando postuetan irten zen. Hondarribiko Jaizkibel konpainian, konfliktoaren
lehen urteetan ere desfilatu zuen.

batekin, baina ze txorrada da hori, eta zenbat jendek esaten du hori, betikoa, baina
ze txorrada da, orain ibili behar dugula ez dakit zer bezala pues horixe,

txorradak.”**®

Tolosak bere aitak kontatzen zuena azaltzen du. Txikia zeneko garaiak oroitzen ditu,
festa giroa nagusi zenekoa, eta desfilatzen zutenen kopurua handitu ahala eta Antonio
Arambururen iritzi eta jarraibideekin oso araututa, errekonozitu ezin zen Alardea egitera
iritsi zirela. Eztabaida hau nahiz eta publikoki eta espazio ofizialetan ez egin, 0so
ohikoa zen eta hala izaten jarraitu zuen: Alardeen seriotasun eta ordenaren inguruko
iritzi eta jarrera ezberdinak elkar eragiten eta elkarren kontra jardun zuten, garai
bakoitzean protagonista eta forma ezberdinak hartuz. 90eko hamarkadan sortu zen
konfliktoarekin ere zerikusia izan zuen. Izan ere, geroz eta serioagoa, militarragoa zen
eta ordena zurrun bat mantentzen zuen masa erritoan aldaketak egitea zaila zen,
batasunean, komunitatean eta homogeneotasunean oinarritutakoa izanik gainera, behin

aldaketa proposatuta, horren kontrako erreakzioa ahalbidetu zuen.

Alardea bera artefaktu kultural eta sozial gisa ikertuko dut, alde batetik, antropologiatik
eta antropologia feministatik festen eta erritoen inguruan egindako ekarpenen
ikuspuntutik, eta bestetik, historiatik egindako tradizio, ohitura eta komunitateen
azterketak izango ditut oinarri. Alardea, beraz, kultur (sistemaren) adierazpena da eta
bertan herrietako ezaugarri guztiak islatzen dira. Horren ikerketaren bitartez, “bizimodu
sozialak eta norbanakoen bizitzak egituratzeko moduak ezagutu ditzakegu, eta bestetik,
jendarte horren eraldaketarako eta disidentziarako estrategiak ere hauteman.”'*®
Alardeak herri identitatea kanpora proiektatzen du, eta aldi berean, barne kohesio eta
autoafirmazio kolektiboaren bitartez herri komunitatea eraiki. Alardea egin eta ospatzen
duen komunitatearen barne eta kanpo mugak eraikitzen dira, hau da, finean, herrien

mugak ezartzen ditu.*?°

Errito zentralak dira Hondarribiko eta lrungo bizitzan, lan eta deskantsu erritmoekin
erlazionatuta daudelako. Alarde egunetan askok jai hartzen dute soldatapeko lanean, eta

118 Karmele Tolosa Errori eginiko elkarrizketa. Ilargi Bengoetxea Gartziak egina. Elkarrizketaren data:
2021/02/24 (pasarte bat).

19 Miren Guillé Arakistain (koord.), Festak, genero-harremanak eta feminismoa..., 8.

120 Manuel Delgado Ruiz, “Tiempo e identidad. La representacion...; Margaret Bullen, “Eskubide
unibertsalak ala..., 22.

Hondarribiko arrantzaleen kasuan, lehorrera itzultzeko egunak dira iraileko lehenak.
Joxe Marik™** honako hau azaltzen du:

“Eta gehienbat, por ejemplo, indarra gehien zutenak Alardeetan ziren arrantzaleek
fundatuko konpainiak. Porke arrantzaleak nola egoten ziren uda guzian lanean eta
ez iganderik eta larunbatik eta... zuten aste hori jaietako festa pues joe hori
kentzen bazuten deskantsu hori kentzen zen. (...) Bai, ez dute jaiak horrela, ez
dute larunbatak, igandeak uda guziyan. Joaten dira itsasora, etortzen dira,
deskargatzen dute eta joaten dira berriro itsasora. Bueno Santiago egunean egiten
dute festa bat, egun bat eta berriz ere joaten dira. Eta, bueno beudentzat da komo
asko, aparte da herriko festa eta bestiek ere sentitzen dute baina arrantzaleek igual
sentitzen dute gehiago jaia hori. Zen egoten dira egun batzuk gehiago

familiarekin, andregaiakin, haurrekin, andriakin edo amakin edo lo ke sea...”1?

Arrantzaleentzat Alardearen inguruko egunak herrian, familiarekin eta lagunekin
egoteko egunak dira, eta esan bezala, haien lan eta deskantsu erritmoetan 0so presente
egonik, bizitzan garrantzi handiko jaia da. Denboraz kanpoko denboran kokatzen da,
beraz, errito hau, eguneroko eta laneko bizitza gelditzen baita festari bide emateko, eta

horren bidez eta ondorioz erritualizatu eta sakralizatu egiten da.'*?

Horrez gain, Alardeak bake soziala mantendu edo hausteko potentziala du, eta ordena
soziala bermatzeko edo aldatzeko tresna ere bada. Biak batera, momentu oro. Hau da,
Alardea jendartearen isla —politikoa, kulturala, soziala, ekonomikoa— da, baina aldi
berean, Alardeak jendartea eraikitzen du. Statu quoa mantentzeko edo hori aldatzeko
indarrek eta aktoreek ere etengabe eragiten dute Alardean, modu desberdinetan,
kontzienteki edo inkontzienteki, esplizituago edo inplizituago, baina beti ari dira bertan
eragiten. Alardeen inguruko eta barneko gatazkek, beraz, lotura estua dute jendartean
dauden mugimendu eta gatazkekin. Hori dela eta, taldea edo komunitatea kohesionatu
bezainbeste, zalantzan ere jarri dezake, eta Alardean zein aldaketa onartzen diren eta
zein ez ikusteak botere-harremanak, harreman sozialak, sozializazio bideak, ohore, ospe

eta pribilejioak ikertzeko balio digu.*®* Azkenik, genero, nazio eta klase ardatzek

121 Joxe Mari (pseudonimo) Hondarribiko arrantzale jubilatua da eta hamabi urte zituenetik Hondarribiko
Alardean desfilatu izan du, txikitatik bizi izan duen tradizio eta festa gisa definituz Alardea.

122 Joxe Mariri (pseudonimo) egindako elkarrizketa. Ilargi Bengoetxea Gartziak egina. Elkarrizketa
eguna: 2019/07/16 (pasarte bat).

123 Miren Guillé Arakistain (koord.), Festak, genero-harremanak eta feminismoa..., 10-11.

124 Margaret Bullen eta José Antonio Egido, Tristes espectaculos..., 29.

Alardea guztiz gurutzatzen dute, eta horrek Alardea bere baitan, bere izatean, gatazka

izatea suposatzen du:

“Las fiestas (...) instituyen una especie de esquizofrenia social, en la que el orden
de la comunidad que celebra imparte instrucciones a quienes deben acatarlo para
que se encaren con él. Esa es la clave de la contradiccion que, a primera vista, se
percibe en la doble funcion de la fiesta como mecanismo de control social y de
subversion del orden. (...) Las fiestas mantienen viva la llama sagrada de la
violencia que construye, destruye y reconstruye cualquier mundo social

posible.”®

Lehen aipatu bezala, Alardea antropologiatik jai eta erritoen inguruan erabili diren
kontzeptualizazioekin aztertzeaz gain, tradizio asmatu gisa eta horrek eraikitzen duen
komunitate imajinatu bidez ikertuko dut. Alardea sinbolismoz eta esanahiz beteriko
erritual bat da, iragan batekin erlazioan dagoena, alde batetik, bataila edo pasaera
historiko batzuk gogorarazten dituelako, eta bestetik, generazio batetik bestera pasatako
ohitura bat delako. Berau erreproduzitzen duen komunitatearen baitan norma eta balio
konkretu batzuk sustatzen ditu, praktika horren errepikapenaren bitartez. Alardeak,
beste tradizio asmatu askok bezala, momentuan komeni den iragan historiko bat
gogorarazten du, hortik datozelarik Irungo Alardearen jatorriaren inguruko eztabaida eta
aldaketak. “Es el contraste entre el cambio constante y la innovacion del mundo
moderno y el intento de estructurar como minimo algunas partes de la vida social de

, . . . 12
éste como invariables e inalterables (...)”. ®

Guri dagokigun kronologia aldaketa handiko garaiak izan ziren, maila lokalean eta
mundu mailan elkar eragindako aldaketak gertatu baitziren. Berlingo Harresiaren eta
Sobietar Batasunaren erorketak mundu baten amaiera suposatu zuen, Hobsbawmek XX.
mende labur gisa izendatu zuenaren amaiera, hain zuzen.**’ Neoliberalismoaren garaiak
eta Europar Batasunaren baitan Schengen akordiora espainiar Estatua sartzeak Irun eta
Hondarribiko mugako herriei eragin zien, batez ere 1995ean aduanak altxatu
zituztenean. lrunen aduanen deuseztapenak enplegu asko desagerrarazi zuen, eta
aurreko hamarkadako fabriken itxiera eta deslokalizazioarekin batera, krisi eta aldaketa

ekonomiko, sozial eta kultural handiak bultzatu zituen. Hala ere, Jean Baudrillard-ek

125 Manuel Delgado Ruiz, “Tiempo e identidad. La representacion. .., 92.
126 Eric Hobsbawm y Terenge Ranger (Ed.), La invencion de la..., 8.
127 Eric Hobsbawm, Historia del siglo XX...; Eric Hobshawm, Entrevista sobre el siglo XXI...

azaltzen duen bezala, aldaketa horien atzean boterearen formaren mantentzea ezkutatzen
zen: “El juego del cambio constante, de la actualidad permanente, oculta la tendencia a

la inmovilidad bésica de lo social, a la cristalizacion de la forma de poder.”128

Hondarribian, berriz, 90eko hamarkada hasierakoak dira arrantzaleen borroka luze eta
gogorrak, eta horrekin batera, lehenagotik indartzen ari zen turismoak asko aldatu zituen

Hondarribiko ekonomia, eta aldi berean, bizitza, kultura eta politika.'*

Tradizio asmatuek sortzen laguntzen duten komunitate imajinatu gisa ikertuko ditut
Alardeek sortutako herri-komunitateak, eta nola horiek nazio baten eta horren
komunitatearen eraikuntzan eragina duten. Gai honi buruz Benedict Andersonek
emandako klabe batzuk baliagarri izango zaizkit, esaterako: “(...) se imagina como
comunidad porque, independientemente de la desigualdad y la explotacion que en
efecto puedan prevalecer en cada caso, la nacion se concibe siempre como un

. . 1
compafierismo profundo, horizontal.” 30

Hori guztia kontuan hartuta, beraz, esan dezaket Alardea ospatzen duen komunitateak
sustatzen dituen norma eta balio nagusiak nazioaren ideia eta eraikuntza espezifiko bati
lotuta egon direla, historian zehar aldatzen edota moldatzen joan dena eta bere barnean
nazioaren ideia ezberdinen artean tentsioak egonda. Kontuan hartu behar dugu nazioa
generoak eta klaseak gurutzatzen duela eta orden sozial eta genero orden batekin
eraikitzen dela. Helburua, batetik, Alardearen, komunitatearen eta nazioaren artikulazioa
nola gauzatu zen eta horretan zein aktorek eta zein interesek jokatu zuten aztertzea
izango da, eta bestetik, klasea eta generoak nazioaren ideia eta eraikuntzan nola
gurutzatu zuten ikertzea. Alardea asmatutako tradizioaren kontzeptuarekin analizatzean
eta norma eta balio konkretu batzuk sustatzen dituela esatean, argi utzi behar dugu
historian zehar aldatzen joan direla, interes batzuei erantzunez, eta nahiz eta barne
mailan norgehiagoka eta dialektika logika bat eduki, kanpora begira batasun bat

mantentzen saiatu izan direla.** Are gehiago:

“El grupo comunitario se presenta cohesionado, desarrolla conciencia del

Nosotros, sus contornos estan bien definidos y pueden ser identificados por los

128 Jean Baudrillard, La sociedad de consumo..., XXX.

129 Jaime Anduaga Matud, Hondarribiko arrantzale-kidegoaren bidegurutzea. Europar Batasunerako
egokitze prozesuaren kasu bat. Nortasun kolektiboaren berrikuntza-prozesuaren aurre egoera, Doktoretza
Tesia, EHU/UPYV, 2010.

130 Benedict Anderson, Comunidades imaginadas..., 25.

131 José Alvarez Junco eta Gregorio de la Fuente Monge, El relato nacional..., XIV; Miren Guill
Avrakistain (koord), Festak, genero-harremanak eta feminismoa..., 10; José Alvarez Junco, Dioses itiles...

otros. El grupo comunitario necesita al Otro, asi asegura el reconocimiento
exterior que produce y reproduce la conciencia del Nosotros manteniendo la

cohesién interna.” %

Gure kasuan, 90eko hamarkadako komunitate barneko emakumeen parte hartzearen
eztabaida eta desadostasunek ezin izan zioten eutsi kanpora begirako batasunari, eta
orduan kanporatu zituzten emakumeen parte-hartzearen aldeko gutxiengo disidentea.
Behin disidentzia kanporatuta “gutarren eta besteen artean ez dago tarteko aukerarik.
Tarteko aukeran kokatzen dena automatikoki arerio bilakatzen da. Zentzu horretan,
komunitatearen barruan, etengabeko zaintza da nagusi, kanpoko arerioei aurre egiteko,

baina sor daitekeen barne-disidentzia ere kontrolpean izateko™.*®

1.2. Hondarribian zer edo zer mugitzen hasi da: emakumeek Alardean parte
hartu nahi dute (1993-1995)

1993. urtean Hondarribiko emakume batzuk Alardeko emakumearen parte hartzearen
inguruan hitz egiten eta hausnartzen hasi ziren Emeki Emakume Elkartearen®** baitan.
Izan ere, eta azaldu dudan bezala, Alardeetan emakumeek kantinera figura gisa soilik
hartzen zuten parte, konpainia bakoitzeko bat eta bertako gizonek aukeratuta izaten zen.
Horrez gain, baldintza batzuk betetzea ezinbestekoa zuten: ezkongabea izatea, gaztea,
eta, 90eko hamarkadan jada, bizitzan behin soilik atera zitezkeen. Sexu-genero banaketa
eta desoreka horrek emakume batzuen baitan ezinegona sorrarazi zuen, hasieran modu
pertsonal batean, baina ondoren, hori konpartitu eta elkarrekin antolatzen hasi ziren.
Ixabel Alkain Etxeberriak’®* 80ko hamarkadan kantinera atera zenean figura horrek
garai horretan jada sortzen zizkion kontraesanak aipatzen ditu, baina nola oraindik ere

ez zitzaion bururatu emakumeak soldaduz parte hartzearen aukera:

132 Ander Gurrutxaga Abad, “La innovacién de la comunidad: hogar, santuario y vinculo social” en Pablo
de Marinis, Gabriel Gatti eta Ignazio Irazuzta (ed.), La comunidad como pretexto..., 55.

133 Gorka Moreno, “Bidasoaldeko Alardeak..., 15.

13% Emeki Emakume Elkartea 1991ean Hondarribian sortu zen. Hemendik aurrera Emeki bezal izendatuko
dut.

135 |xabel Alkain Etxeberria 1962an jaio zen hondarribiarra da. 1983an Hondarribiko Alardeko
Danborrada konpainian kantinera atera zen. 1996ko Irungo eta Hondarribiko Alardeetan soldaduz sartu
ziren emakumeetako bat izan zen, Bidasoaldeko Emakumeen koordinadoraren eta Juana
Mugarrietakoaren parte eta urte luzez Hondarribiko Jaizkibel konpainia mistoko kapitaina. Aita
arrantzalea zuen eta konfliktoan familiaren babesa izan du. Herrian pertsona oso seinalatua izan da eta
bizitza egitea ezinezko egin diote. Alardeko konfliktoaren eraginez hiru aldiz ospitalean bukatu zuen,
Alarde tradizionalaren aldekoen eta ertzainen kolpeen ondorioz.

“Eske niri ez zitzaidan ezta okurritu ere [emakumeak Alardean ateratzea]. Osea
83an atera nintzen kantinera, flipatu nuen, zeren gainera [hasieran] ezetz esan
nuen... gainera feminista bezala, «a mi, jutilizarme de mufieca?» No se qué...

pero cai en la misma contradiccion, azken finean aukeratuta izana (...)"**

Azaltzen duen bezala, Alkainek garai horretan bere burua feministatzat zuen.
Mugimendu feminista eta ekologistan ibili zen 80ko hamarkadan, euskararen aldeko
kolektiboetan, eta alde batetik, beretzat kantinera ateratzeak gizonen desira eta
mesederako objektu izatea suposatzen zuen. Bestetik, ordea, bere herriko festetan
barrutik parte hartzeko forma bakarra zen, eta bere familiaren eta herriaren ilusio iturri.
Kontraesan horiekin atera bazen ere, 0so ondo pasa zuenaren oroitzapena du, eta
Alardea barrutik bizi izan zuen lehen urte gisa oroitzen du. Hala ere, momentu horretan

onartu eta guztiz barneratu zuen ezin izango zuela gehiagotan atera.

Mariak,™*’ bide berean, kantinera izan zeneko oroitzapen 0so onak ditu, eta txikitatik
Alardean soldaduz ezin zirela irten erakutsi zietela kontatzen du. Normalizatua eta
naturalizatua zegoen emakumeak Alardean kantinera soilik ateratzea, eta guztiek modu

batean edo bestean onartu eta ez zuten planteatzen hori aldatzeko aukera.

“Txikitan ginenean pues gu txibilito. Eta gu atera nahi baita. «Ez! Ez!», «Bifio
zergatik?», «Zergatik ez! Emakumeak ez». Eta zer egiten duzu? Onartu. La
violencia simbdlica, onartu eta normala iruditzen zaizu, onartu. Eta bueno, pues
rabia ematen dizu baina onartzen duzu. Emakumeak gara eta ezin dugu, jada
txikitatik. Baino behin ni egon nintzen Nikaraguan hiru urte baita. La revolucion y
tal y cual. (...) Eta nik neukan Gasteizko lagun bat (...) eta egon zen nirekin baita
ere urte bete Nikaraguan eta bueltatzean gonbidatu nuen Alardea ikustera
Hondarribira, 87an, nire amaren balkoian. Hara joaten ginen arratsaldean. Eta bera
zegoen, bere senarrarekin eta lagun gehiagorekin eta Alardea eta bat-batean esaten
dit: «¢Qué es esto?», «El Alarde», «;El Alarde? Pero ;donde estan las mujeres?»,

«En la acera», «jSi esto es una machiruladal!» «Ah, bai?» «Hombre Maria, pero

136 Ixabel Alkain Etxeberriari egindako elkarrizketa. llargi Bengoetxea Gartziak egina. Elkarrizketa
eguna: 2019/11/16 (pasarte bat).

137 Maria (pseudonimo) 1959an Hondarribiko arrantzale familia eta auzoan jaio zen. Gaztetan
Hondarribiko Alardean kantinera atera zen, eta 1996an Irungo Alardean sartu ziren emakumeen kontrako
erreakzioa ikusita, Hondarribiko Alardean sartzeko beharrean ikusi zuen bere burua. Juana Mugarrietako
taldearen parte izan zen eta Hondarribiko Jaizkibel konpainian desfilatu izan du. Herrian oso markatua,
eta indarkeria horri ihes egiteko hiru urtez herritik kanpo bizi izan zen, urte horietan bueltatu ez zelarik.

¢qué es esto?», «Pues si». Se te enciende, ez dakit, bat-batean esaten duzu ui,

baina hor gelditu zen, eta handik hamar urtera. .. aukera.”**®

Mariaren pasarte honek emakumeen papera zein barneratuta zegoen erakusten digu,
baina, aldi berean, nola batzuek pizgarri batekin nahikoa izan zuten horren inguruan
hausnartzeko eta hori guztia zalantzan jartzeko. lzan ere, testigantza hauetan
mugimendu feminista edota herri mugimenduaren gertutasuna aipatzen da, Maria
Nikaraguara joan zen iraultza Sandinistaren urteetan, eta horrek ideia eta praktika
berriak bizitzea zekartzan, emakumeen paper eta lekuen desnaturalizazioa zentzu

batean, pentsamendu kritikoa garatzea ezinbestean.

Garai horietarako, 80ko hamarkada bukaerarako eta 90eko hamarkada hasierarako,
mugimendu feministak ibilbide luzea egina zuen eta gizartean aldaketak bultzatu zituen.
Ideia eta pentsamendu feministak bai eta praktika eta antolamenduak zabaldu, eta
eragina izan zuten Bidasoaldean ere. Mugimendu feminista Euskal Herrian 70eko
hamarkadan hasi zen antolatzen, 1977an Euskadiko Lehen Emakume Topaketak Leioan
egin zirelarik. Bertan, Euskal Herriko 3.000 feministek hartu zuten parte. Teresa del
Vallerentzat Euskal Herriko feminismoaren mugarri izan ziren topaketa horiek eta

ondoren etorri ziren 80ko hamarkadako bigarrenak eta 90eko hirugarrenak:

“Si las jornadas primeras tuvieron como centro de interés el analisis de la opresion
patriarcal, siete afios mas tarde en 1984, trataron de definir una politica feminista
enmarcada en la situacion real, métodos, formas de lucha y organizacién. En estas
Il jornadas muchos de los analisis recogen la complejidad de la situacion por la
que atraviesa el movimiento feminista actual. Complejidad enmarcada en las
convulsiones, en los cambios, en los planteamientos nuevos, que han afectado a

- . 139
todos los organismos sociales.”

Gure gaiari dagokionez, feministek hamarkada horietan zalantzan jarri zituzten sexu-
genero sistema liberalak eta diktadura frankistak emakumeei ezarritako espazio, rol eta
lanak, patriarkatuaren teorizazioarekin ondoez pertsonalari azalpen kolektibo bat

emanez. Horrekin batera, momentu horretara arte emakumeei ukatu zitzaizkien

138 Mariari (pseudonimo) eginiko elkarrizketa. llargi Bengoetxea Gartziak egina. Elkarrizketaren eguna:
2019/09/26 (pasarte bat).

139 Ana Erefio, 111 Jornadas feministas de Euskadi, 1996, 11, Teresa del Valle, Las mujeres en Euskal
Herria. Ayer y hoy, Orain, Bilbo, 1997.

espazioak aldarrikatzen eta berreskuratzen hasi ziren, hala nola espazio publikoa,
antolakuntza politikoa eta soldatapeko lana.**°

70eko hamarkada amaieran eta 80ko hamarkada hasieran, trantsizioaren testuinguruan,
guztia aldatzea posible zenaren konbentzimendu eta giro politikoan, herrietako jaietan
aldaketa nabariak egin zituen herri mugimenduak. Genero perspektibaren aldetik, kasu
ikusgarrienak izan ziren Donostiako Danborradan eta Tolosako Alardean emakumeen
parte hartzea, eta ondoren, Hondarribi eta Irungo emakumeek erreferentziatzat hartuko
zituzten. Bidasoan ere, garai horiek eferbeszentzia handikoak izan ziren, Maripi

Solbesek,**! Irunen bizitakoak, azaltzen duen bezala:

“Kontatzen nizun nola ni hogeita bat urte nituela eta hau zen 1979an, nire garai
hartan pixukide batekin, bueno nahiko gogoak genuen Alardean ateratzeko eta
nahiko gaiari buruz hitz egiten genuen eta arratsaldeko momentu konkretu batean,
(...) mutil batzuk inguruan lortu ziguten pare bat txaketa, zapiren bat, eta
eskopetak. Eta egon ginela ratoxka baten Alardean, ez dut exageratuko, pues ez
zen pasatuko ordu betetik, edo horrelako bat. Baina egon ginela gu Alardean
sartuta. (...) ikusi ze urteak ziren Euskal Herrian, 79, festa, jaia eta borroka. (...)
iduri zuen iraultza irabaziko genuela, halako sentsazioa genuen guk gaztetan, asko
mobilizatzen zen jendea. Orduan, egotea Alardean gora behera hauek noski
daudela lotuak bizi genuen, gizartea inpregnatua zegoen, horrelako bizipen
errebindikazio sozio politiko euskaldun eta abar. Orduan erakusleihoa Alardea
zen, eta bizipena ere bai. Parte hartzen zutenak eguneroko bizitza politikoan,

Alardean ere bai.”*

Solbes 1979an soldaduz jantzita irten zen arratsaldeko Irungo Alardean inolako arazorik
gabe, baina inolako intentzio aldarrikatzaile ez eta kolektiborik gabe. Edozer posible

zenaren eta edozer aldatzearen sentsazioa zegoen garaian, bi emakumek gutxienez

10 Edurne Epelde Pagola, Miren Aranguren Etxarte eta Iratxe Retolaza Gutierrez, Gure Genealogia
Feministak. Euskal Herriko Mugimendu Feministaren kronika bat, Emagin, 2015; Silvia L. Gil, Nuevos
feminismos. Sentidos comunes en la dispersion. Una historia de trayectorias y rupturas en el Estado
espafol, Traficantes de Suefios, Madril, 2011; Nerea Barjola, Microfisica sexista del poder. El caso
Alcasser y la construccion del terror sexual, Virus, Bartzelona, 2018.

41 Maripi Solbes 1958an Irunen jaio zen. Hogeita bat urterekin Irungo Alardeko arratsaldeko desfilean
soldaduz desfilatu zuen lagun batekin, eta 2003an alaba zaharrenarekin Irungo Alarde mistoan desfilatzen
hasi zen. Hondarribiko Jaizkibel konpainian ere desfilatu izan du, eta bere pentsaera eta posizioak
gatazkak ekarri izan dizkio familian.

142 Maripi Solbesi eginiko elkarrizketa. llargi Bengoetxea Gartziak egina. Elkarrizketa eguna: 2020/08/17
(pasarte bat).

66



Irungo Alardean soldaduz desfilatu zuten, baina halaxe geratu zen kontua, zer edo zer
puntual gisa eta garrantzi handirik gabekoa. Behin 90eko hamarkada iritsi zenean eta
Solbesek jakin zuenean Irungo emakume batzuek Alardean ateratzeko intentzioa zutela,
guztiz logikoa eta egingarria iruditu zitzaion, ia hogei urte lehenago beraiek gauza bera
egin baitzuten. Baina azkar konturatu ziren bezala, 90eko hamarkada jada ez zen guztia
aldatzea posible zen garaia, aurreko hogei urteetako espektatiba iraultzaile askok erorita
eta porrot eginda bukatu, eta desilusio sentsazioak nagusitu ziren sektore askotan, 90eko

hamarkadako gizartea askoz kontserbadoreagoa izanik.**?

Maite,X** berriz, Donostiako Emakume Asanbladan ibili zen 70eko hamarkada
amaieran, eta abortuaren eta dibortzioaren alde borrokatu zuen, baina 90eko

hamarkadara arte ez zitzaion bururatu emakumeak Alardean ateratzearen posibilitatea:

“Eta orduan neukan seme bat, seme txiki bat, hiru lau urtetakoa eta behin bizi
ginen hortxe, hemen behean eta ikusi nuen ensaiotan pasatzen konpainia bat eta
semearekin atzetik joan ginen saltoka eta hor etorri zitzaidan, pentsatu nuen:
«hemendik urte batzuetara gure mutila hor egongo da, orduan neska balitz ez
litzake egongo», en fin, hor hasi zitzaidan. (...) jarri nintzen harremanetan ideia
hori zela eta Emekikin elkarte, Hondarribiko emakume elkarte batekin (...). Joan
nintzan, semearekin eta esan nien, «aizu ezin da ezer egin hau bideratzeko?» Esan
zidaten, «buff, hau, ez dakizu non sartzen ari zaren» eta arrazoi zuten. Baina
bueno, hor hasi zen Emeki lehen pausoak ematen. Eta, handikan, gero etorri zen
Emekik inkesta bat egin zuen, zabaldu zuen buzoietan eta, handikan urte pare

batera, 96an gertatu zen Irungoa.”145

Berak bezala beste hainbat emakumek, batez ere Hondarribian edo Irunen jaioak ez
zirenak baina bertan bizi zirenak eta seme-alabak bertan jaioak zituztenak, horien parte
hartzearen inguruan hausnarketa egin zuten, eta konturatu ziren Alardean emakumeen
parte hartzea aldatu nahi zutela. Gogoratu behar dugu Hondarribian mutikoak bost zazpi
urte ingururekin hasten zirela Alardean kubero gisa desfilatzen. Beste emakume batzuk

ere, Alardean parte hartzeko gogo propioak bultzatuta, hori gauzatzeko ikusten zituzten

3 David Beorlegui Zarranza, Transicién y melancolia. La experiencia del desencanto en el Pais Vasco
(1976-1986), Postmetropolis Editorial, Madril, 2017, 277.

144 Maite (pseudonimo) 40ko hamarkadan Donostian jaiotako hondarribiarra da. Mugimendu feministan
ibilitakoa, Alardean emakumeak ateratzearen bultzatzaile eta 1996an Hondarribiko Alardean soldaduz
sartu zenetako bat. Egun hartatik aurrera herriko bizitza guztiz aldarazi zioten.

145 Maiteri (pseudonimo) eginiko elkarrizketa. llargi Bengoetxea Gartziak egina. Elkarrizketa eguna:
2020/08/03 (pasarte bat).

pausuak ematera animatu ziren. Alardea gustatzen zitzaien, maite zuten eta haien
herriko jaietako ekitaldi zentralean aktiboki edo barrutik parte hartu nahi zuten, haien
herrikide gizonek egiten zuten bezala. Maria Jesus Berrotaran Etxeberriak,**® 80ko
hamarkada bukaeran udaltzaina zenez gero, Hondarribiko auzo urrunetako Alardeko

konpainiak herri-gunera laguntzen zituen, errepideak mozten:

“Bueno total, 80an hasi nintzen udaltzain bezala lancan eta ez dakit 83 edo 85ean
Hondarribiak ditu bost auzo eta auzo bat da Jaizubia eta Jaizubiako elkartekoak
udalari eskatu zioten handik etortzea lau kilometro kamiyuan arriskutsua zela eta
aber udaltzainak ahal zuten lagundu (...) eta haiekin musikarekin eta etortzen eta
orduan piztu zitzaidan Alardean ateratzeko gogoa eta orduan haiei komentatu: «ba
nik atera nahiko nuke eta ez dakit zer», «a zuk nahi duzuneany (...) eta sinistu
egiten duzu, nik sinistu nuen erreza zela, «zuk nahi duzuneany. (...) elkartekoak
[Emeki] ginen 100 bat bazkide edo 110 edo, ba zazpik esan genuen bueno goazen
udalari eskatzera Alardean parte hartu nahi dugula eta hasi ginen 91, 92, 93, 94
beti bidaltzen genion gutuna udaletxeari, esaten ziguten Alardeko Juntarekin

egoteko (.. D it

Berrotaranek azaltzen duen bezala, berak sinetsi zuen, edo sinestarazi zioten erraza zela
Alardean parte hartzea, emakume izanda ere. Horrela, 1993an Emekiren bueltan
emakume gutxi batzuk elkartu ziren, bakoitzak bere aldetik eginiko hausnarketarekin,
arrazoi eta bizipen desberdinetatik, eta aldi berean elkar eragiten eta aurreko
hamarkadetako mugimendu feministak zabaldutako ideia eta praktiken influentziaz,
Hondarribiko Alardean emakumearen parte hartzea aldatzeko asmoarekin.

Hondarribiko Emeki elkartearen inguruan biltzen hasi ziren, eta lehenik eta behin, bilera
bat egin zuten Alardeko burgomaisuarekin, komandantearekin, danbor nagusiarekin eta
Musika Banda munizipaleko kide batekin 1993ko uztailaren 14ean. Bertan, Alardean

soldadu gisa parte hartzeko nahiaren berri eman zieten, eta Alardeko Juntaren'*®

148 Maria Jesus Berrotaran Etxeberria 50eko hamarkadan Hondarribiko baserri batean jaio zen eta herriko
lehen udal polizia izan zen. Emeki Emakume Elkartearen sorrerako bultzatzailea eta Alardean atera nahi
zuen emakumea. Juana Mugarrietako parte eta Jaizkibel konpainian desfilatutakoa.

Y7 Maria Jesus Berrotaran Etxeberriari eginiko elkarrizketa. llargi Bengoetxea Gartziak egina.
Elkarrizketa eguna: 2020/10/09 (pasarte bat).

%8 Hondarribiko Alardearen antolaketa Alardeko Juntak eramaten zuen aurrera; bertan parte hartzen zuten
alkateak edo berak delegatutako pertsona batek eta beste Alardeko hamabi gizonek. Erabakiak hartzeko
eskumena, ordea, Alardeko agintariek eta udalak zuten. Alardeko agintarietako batzuk arrantzaleak
zirenez eta itsasoan denbora asko pasatzen zutenez, horien bilerak batez ere erabakiak hartzera mugatzen
ziren, ez Alardea bera antolatzera.

hurrengo bilerara eskaera hori eramango zenaren adostasunera iritsi ziren. Alardeko
Juntan, erabaki zen Alardeko agintarien bileran gai eta nahi horien inguruan
informatuko zela, bilera hori uztailaren 24ean egingo zelarik. Horren aurrean, eskaera
hori ezin zutela erantzun esan zuten eta elkarte baten izenean egin behar zutela eskaera

formala.*

Hori ikusita, Hondarribiko udalera eskaera bat bidali zuten, “Hondarribiko emakume
talde baten” izenean, bilera bat egitea proposatuz Hondarribiko Alardean emakumearen
partaidetzaren inguruan hitz egiteko. Azaldu dudan bezala, udalera bideratu zuten
eskaera, Alardea publikoa zelako eta udaleko ordenantzek arautzen zutelako.**® 1993ko
iraileko Eginen, Hondarribiko jaietako gehigarrian, Alardean emakumeen parte
hartzearen inguruko artikulu bat publikatu zen, Maria Jesus Berrotaran Etxeberriari

eginiko elkarrizketa batean oinarritutakoa:

“Un grupo de mujeres solicita a las distintas companias del Alarde su
participacion de cara al proximo afio en este acto, al igual que los hombres, tal y
como lo hicieron cuando tuvo lugar el sitio de Hondarribia en 1638. Maria Jesus
Berrotaran esta recopilando textos histéricos que atestiguan la presencia de las

mujeres en el Alarde.”™!

Berrotaranen nahia Alardean ateratzearen eta ikusle gisa geratzearen artean erabaki ahal
izatea zen. Alardearekiko eta bere arauekiko zuen errespetua azpimarratzen zuen
artikuluan, Alardea herrian guztiz errotutako ohitura zela jakitun. Hala ere, emakumeak
Alardean parte hartzearen alde zegoela aldarrikatu, eta horretarako argudio historikoak
bilatzeari ekin zion. Guzti horren bidez, Alardeko ordenantzak aldatzea zen emakume
hauen asmoa, eta nahiz eta kontziente ziren proposamenak eztabaida sortuko zuela,

seguru zeuden lortuko zutela.*®

Udalari eginiko eskaeraren erantzunik ez zuten jaso, eta ondorioz, emakume horiek
Emekiko asanbladan elkartearen izenean eskaera egitea proposatu zuten. Bazkideen

artean desadostasunak egon baziren ere, bozkatze bitartez baiezkoa irten zen. Emekiren

%9 Emeki Emakume Elkartea, “Datos de los pasos seguidos del tema de la participacion de la mujer en el
Alarde como soldado”, 1996/07/02.

159 Ane Miren Aristondo, “Eskabidea”, Hondarribiko Udala, 1993/09/17.

31 Marilena Castillo, “Presencia de mujeres en el Alarde”, Egin, 1993ko iraila, Honddarbiko jaiak
gehigarria.

152 Ana Grijalba, “Un grupo de mujeres de Hondarribia pedira su participacién en el Alarde”, El Mundo,
1993/09/10, 13; “Un grupo de hondarribitarras pedira la incorporacion de la mujer al Alarde”, Diario
Vasco, 1993/09/09.

dokumentu batean jasotzen denez, emakume batzuek asanblada horretan honako hau
esan zuten: “queda claro que muchas opinan que la mujer con escopeta no es femenino,
pero viendo el cambio que lleva la Sociedad y pensando en sus hijas votan que si.”**
Adostasun edo erabaki horren ondorioz, 1993ko azaroaren 15ean Emeki elkartearen
izenean eskaera bat erregistratu zuten udalean, eta azalpenean “emakumeen partaidetza

Hondarribiko Alardean” besterik ez zuten jarri.*>* Berrotaranen memorian honela geratu

ziren lehen urteetan Alardeko Juntarekin egindako bileren oroitzapenak:

“Alardeko Juntan egoten ziren burgomaestrea, tanbor nagusia, Alde Zaharreko
konpainien ordezkari bat, Portuko konpainiaken beste ordezkari bat eta gero
baserritako eta auzoetako ordezkari bat eta udaletxeko kulturako zinegotzia. Eta
haiek egiten zuten, nola arrantzaleak joaten diren arrantzara eta etortzen diren
Santiago bezperarako, haiek egiten zuten Alardea dena antolatu. Udalak
ordaintzen zuen dena publikoa zelako eta gu bilera horietara hasi ginen joaten eta
lehenengo urtean, esan ziguten, 94ean esan ziguten: «bueno pues aprender a tocar
el txibilito» eta gu «bale». Eta gu hasi ginen elkartean txibilitoa, «porque las
mujeres no sabeis» bueno betikoa eta hasi ginen pues hori, ondoko urtean pues

joan ginen beste bi bileratara (.. .)”155

Emekiren izenean egindako eskaerek, beraz, erantzun bat izan zuten hasiera batean;
Alardeko Juntarekin bilerak egitea lortu zuten eta bertan Alardean emakumearen parte
hartzearen inguruan hitz egin zen. Txilibitua jotzen ikasteko esan zieten, desfilatzeko
ezinbesteko baldintza gisa. Emakume horiek aurrera egin eta itxaropen handiekin
antolatzen jarraitu zuten. Hala ere, 1994. urtetik aurrera, Emekik ez zuen jaso
alkatearekin, Alardeko Juntarekin eta Alardeko agintariekin bilerak egiteko eskaeren
erantzunik, 1995eko abenduaren 5era arte. Bertan helarazi zieten gutun bidez 1994ko
uztailaren 23an egindako Alardeko agintarien bileran desegokitzat jo zutela Emekiren
proposamena, hau da, emakumeak Alardean ateratzearena, eta emakumeek

Hondarribiko Alardean kantinera figura soilik bete ahalko zutela erabaki zutela.*®

153 Emeki Emakume Elkartea, “Datos de 10s pasos seguidos...

>4 Emeki Elkartea, “Eskabidea”, Hondarribiko Udala, 1993/11/15.

15 Maria Jesus Berrotaran Etxeberriari eginiko elkarrizketa. llargi Bengoetxea Gartziak egina.
Elkarrizketa eguna: 2020/10/09 (pasarte bat).

16 Emeki Emakume Elkartea, “Datos de los pasos seguidos...; Junta del Alarde de Hondarribia, “Emeki
Emakume Elkartea”, Hondarribia, 1995/12/05.

70



Alardean parte hartu nahi zuten emakumeak urte bete baino gehiago egon ziren
erantzunik jaso gabe, baina Alardeko Juntak batzen jarraitzen zuen eta Alardeko
agintarien bilerak ere egiten zituzten. Horren lekuko dira Alardeko Juntaren bileren
aktak, 1995eko otsailetik ekainera gutxienez lau egin zituztelarik. Aktetan emakumeen
parte hartzearen inguruan ez da ezer azaltzen, baina beste gai interesgarri batzuk
tratatzen dira, Alarde eguneko antolaketaren aspektu teknikoez haratago. Horien artean,
alkatearen eta Alardearen arteko erlazioa azaltzen da: alkatea Alardeko Juntara joan
zitekeela, Alardeko agintarien bileretara joaten zela, alkateak burgomaisua zein izango
zen erabakitzen zuela —bere burua izendatzearen aukera ere bazegoela— eta hori udalean
egiten zen bileretan erabakitzen zuela.™’ Urte horretan ordea oraindik burgomaisua zein

izango zen erabaki gabe zegoen:

“El alcalde Sr. Oronoz, el dia 15 de Agosto de 1994 no designo Burgomaestre del
Alarde de 1995, pues habiendo unas elecciones municipales por medio y no
presentdndose él a la reeleccion, creyod conveniente dejar que fuera el nuevo
alcalde quien hiciera el nombramiento. La Junta no tiene conocimiento de quién
va a ser el Burgomaestre del proximo Alarde. Convendria que el Sr. Alcalde
informara sobre el tema a los Mandos en la reunién que se celebrara con ellos el

dia 22 del presente mes.”*

Dokumentu horiek azaltzen duten bezala, Alardearen erabaki eta antolaketan paper
garrantzitsua zuten udalak, eta batez ere, alkateak, Alardea publikoa zen heinean.
Horrekin batera, publikoa den guztian bezalaxe, politikak, kasu honetan, instituzionalak,
eragina zuen Alardean, eta azpimarratzekoa da alkateak burgomaisua aukeratzeko zuen
eskumena. 1995eko maiatzeko hauteskundeen ondorioz, alkateak ez zuen
burgomaisurik izendatu, eta hori arazo bihur zitekeen, 1995eko iraila geroz eta gertuago
baitzegoen. Momentu horretan Eusko Alkartasunako (EA) Alfonso Oronoz zen
Hondarribiko alkate, 1991eko hauteskundeetan sei zinegotzi lortuta. Jarraian, Herri
Batasunak (HB) bost zinegotzi zituen, Eusko Alderdi Jeltzaleak (EAJ) lau, eta EEK eta
Partido Socialista de Euskadik (PSE) bana.**®

%7 Junta del Alarde, “Acta del 17 de febrero de 19957, Hondarribia, 1995/02/XX; Junta del Alarde, “Acta
del 28 de abril de 1995”, Hondarribia, 1995/05/04; Junta del Alarde, “Acta del 19 de mayo de 19957,
Hondarribia, 1995/05/25; Junta del Alarde, “Acta del 16 de junio de 1995”, Hondarribia, 1995/06/20.

158 Junta del Alarde, “Acta del 17 de febrero...

1% Gobierno de Espafia, Ministerio del Interior, “Consulta de Resultados Electorales. Municipales Mayo
1991. Hondarribia”.

1986an, Karlos Garaikoetxea buru, EAJren eszisio batetik EA sortu zenetik,
Hondarribiko udal hauteskundeetan alderdi bozkatuena izan zen, 1987.'% eta 1991.
urteetan, hain zuzen. Hala ere, Alfonso Oronoz alkate izan zen 1979tik EAJtik, eta
eszisio horretan EAren alde lerrokatu zenean, alkatetza berak lortu zuen. 1981etik
1995era arte Jokin Etxaniz izan zen Alardeko burgomaisua. Alegia, Alfonso Oronozek
EAJko nahiz EAko alkatea izanda, paper hori betetzeko pertsona berbera aukeratu zuen
hamabost urtetan zehar. Hori bakarrik esanda, pentsa liteke Etxaniz eszisiotik geroztik
EALtik gertuago zegoela, baina ez zen hala. Izan ere, Etxaniz lehen postuan aurkeztu zen
1991eko hauteskundeetan EAJko zerrendetan, hau da, alkate izateko eta lau urtez
zinegotzi izan zen. Galdera asko sortzen dira aukeraketaren arrazoien inguruan, hemen
ezingo ditugunak erantzun, baina gauza bat argi geratzen da: udal politika, alderdi
politiko eta Alardearen artean erlazio handia zegoela eta botoak, legitimitatea eta

boterea lortzeko medioa ere bazela Alardea.'®

Hurrengo hauteskundeetan, 1995ekoetan, EAk alkatetza galdu zuen eta hirugarren
zerrenda bozkatuena izatera pasa zen, lehena EAJK lortu, eta bigarrena HBk mantendu
zuelarik. Urte hartan, beraz, Alardeko burgomaisua EAko alkateak erabakitzetik
EAJkoak erabakitzera pasa zen, beste aldaketa batzuen artean. Borja Jauregi alkate
berriak 1996tik aurrera Befiardo Lazkanotegi izendatu zuen burgomaisu.®?

Hori gertatu bitartean, Emekik eta Alardean parte hartu nahi zuten emakumeek
asanbladak egiten jarraitu zuten, eta hortik atera zen 1995ean Hondarribian gai honen
inguruan inkesta bat egiteko ideia. 4.000 ale banatu ziren herriko komertzio eta eraikin
publikoetatik, eta 382 erantzun jaso ziren. Bost galderako galdetegia zen eta bakoitzak
hiru erantzun ematen zituen aukeran. Ondoren, zortzi esaldirekin ados edo ez ados
zeuden adierazi behar zen. Alardearen parte hartzearen inguruan galdetzen zen,

emakumeek parte hartzeko eskubidea zuten edo ez, zer pertzepzio zegoen urteetan zehar

1001 987koetan soilik lau boto gutxiago lortu zituen Herri Batasunak eta zinegotzi kopuru bera, seina.

181 Gobierno de Espaiia, Ministerio del Interior, “Consulta de Resultados Electorales. Municipales Junio
1987. Hondarribia”; Gobierno de Espafia, Ministerio del Interior, “Consulta de Resultados Electorales.
Municipales Mayo 1991. Hondarribia”; Alarde Fundazioaren web orria:
https://www.hondarribikoalardea.com/es/compania/burgomaestre/ [2021/06/21ean begiratua]; “1991eko
maiatzaren 26ko udal hauteskundeetarako zerrendak”, Hondarribia, 43. zkia., 1991 maiatza, 16.

162 Gobierno de Espafia, Ministerio del Interior, “Consulta de Resultados Electorales. Municipales Mayo
1995. Hondarribia™; Alarde Fundazioaren web orria:
https://www.hondarribikoalardea.com/es/compania/burgomaestre/ [2021/06/21ean begiratua].

Alardeak bizi izan zituen aldaketen aurrean.'®® Emaitzen inguruan Emekitik egin zen

irakurketa eta hausnarketa honakoa izan zen:

“Aunque la mayoria, pequefia mayoria es contraria a esta iniciativa, hay una
minoria, ‘gran minoria’, que apoya nuestra postura y nos anima a seguir en esta
tarea. Cuando una ex-cantinera dice: «El Alarde se disfruta de veras cuando se
estd dentro». Escuchando esto y viendo lo que responden 175 personas

encuestadas a la pregunta de: ;En el Alarde el papel de la mujer es activo?”1%*

Nahiz eta gehiengo batek ez zuen ikusten emakumeak Alardean kantineraz gain
desfilatzea, 175 pertsonak pentsatzen zuten emakumearen parte hartzea Alardean
aktiboa zela momentu horretan. Beste 196 pertsona ez zeuden ados baieztapen horrekin.
Batez ere erantzun horiek kontutan hartuta, erabaki zuten aurrera egitea, hau da,
emakumeak benetan Alardea disfrutatzeko eta paper aktibo bat izateko helburuarekin.
Inkesta horren bidez Hondarribiko herritarren iritzia jakiteaz gain, antolatutako
emakumeengandik, udaletik eta Alardeko Juntatik kanpo eztabaida eta hausnarketa
sortzea ahalbidetu zen, bai eta haien asmoen berri ematea ere. Ekintza horren bitartez

beste emakume batzuk batu zitzaizkien, Ixabel Alkain Etxeberria izanik horietako bat:

“Emekin zegoen nire lehengusina, Maria Jesus Berrotaran, eta beraiek 93an egin
zuten eskaera udalari eta gero udalak ez zuen erantzun eta ekintza desberdinen
artean 95ean inkesta bat zabaldu zuten auzo desberdinetan eta orduan
lehengusuak, Maria Jesusek esan zidan: «banatuko zenuke hau Amuten?», «Bale,
noski baietz». Eta honen inguruan, eta nik ez neukan inongo dudarik noski parte
hartu behar genuela horrelako... ez nuen gainera arazorik ikusten. Eta orduan, hor

hasi nintzen ni parte hartzen. %

Ordura arte, Hondarribiko emakume gutxi batzuen, Alardeko Juntaren eta udalaren
arteko eztabaida izatetik pixkanaka herrira zabaltzen hasi zen, eta Alkainek kontatzen

duen bezala ez zuen inongo zalantzarik izan emakumeen parte hartzearen inguruan.

Urte hartako, 1995eko, Hondarribiko Alardea garaiko giro politikoaren erakusgarri izan

zen, zentzu guztietan. Udal hauteskundeak pasa berri ziren, udal gobernu berria EAJren

163 Emeki Emakume Elkartea, “Alardeari buruzko galdetegia”, 1995.

164 Emeki Emakume Elkartea, “Datos de los pasos seguidos...

185 |xabel Alkain Etxeberriari egindako elkarrizketa. Ilargi Bengoetxea Gartziak egina. Elkarrizketaren
eguna; 2019/11/16 (pasarte bat).

gidaritzapera pasa zelarik; emakume batzuk antolaturik zeuden, emakumeak Alardean
parte hartzeko eskariak egiten eta gaia herrian zabaltzen:'®® euskal gatazka momentu
gordinetan zegoen, GAL eta gerra zikina 0so presente zeuden gainera, Lasa eta
Zabalaren gorpuak aurkitu ondoren. Horrez gain, ETAK Bidasoan bizi zen Jose Maria
Aldaia enpresaria bahiturik zuen momentu horretan. Imanol Olaizolaren'®” oroitzapenak

honen berri ematen digu:

“Eduki nuen kriston mobida, bertako kapitainarekin zeren garai hartan zegoen
anbientea Euskal Herrian zen zegoena. Orduan atetzen ginen pegatina batzuekin
gu eta gertatu zen zegoela, sekuestratutako bat zegoen eta bertoko kapitainak
esaten zigun pegatak kentzeko eta egon zen liskarra zeren nik esaten nuen:
«kenduko dut pegata kentzen duten momentuan lazo urdina», bazutela zintzilik.
Ez zuten kentzen, nik ere ez nuen kentzen, ez dakit zer eta azkenean kapitaina

enfrentatu zen nirekin eta, eta atera nintzen konpainia horretatik.”*®®

Olaizolak aipatzen duen bahitua, hain zuzen, Bidasoaldean bizi zen Jose Maria Aldaia
enpresaria zen. Horren aurrean, batez ere Bidasoaldeko pertsona ezberdinek bere
askatasuna aldarrikatzeko plataforma bat sortu zuten, “Iniciativa Ciudadana por la
liberacion de Aldaia” izenekoa. Indarkeriaren kontrako eta giza eskubideen aldeko
aldarria egiten zuten, baina Ezker Abertzaleak gerra zikina, gobernua eta estatu
biolentzia legitimatzen zutela zioen, eta horrek enfrentamenduak eragin zituen, baita
Alardean ere. Horrez gain eta aipatu dudan bezala, Lasa eta Zabalaren kasuaren
argitzeak Bidasoaldea astindu zuen, are gehiago horien gorpuak Hondarribiko
aireportura ekarri zituztenean. Bai Hondarribian, bai Tolosako hilerrian istilu handiak
izan ziren. Polizia eta harrera egitera joan ziren pertsonen artean, HBko lau buru eta

Lasa eta Zabalaren familiar batzuk zaurituta irten ziren, beste askoren artean.®®

166 1995eko abuztuaren 7an Emekik eskaera bat egin zuen udalean urte horretan berrikusiko ziren
Alardeko ordenantzen bileretan parte hartzeko.

187 Imanol Olaizola 1968an Hondarribian jaio zen, aita arrantzalea zuen eta berak ere lanbide horretan
dihardu. Alardean desfilatzen zuen 1996an emakumeak sartu zirenean, eta lehen inpresioa traumatikoa,
arraroa eta fuertea bezala deskribatzen badu ere, berehala emakumeak Alardean ateratzearen alde posizio
hartu zuen. 1999tik espetxean bost urte pasa zituen ETAko kideak muga pasatzen laguntzeaz akusaturik.
Espetxetik atera zenetik Jaizkibel konpainian desfilatzen du.

168 Imanol Olaizolari egindako elkarrizketa. llargi Bengoetxea Gartziak egina. Elkarrizketaren data:
2019/08/19 (pasarte bat).

189 Javier Gonzalez, “Miles de personas se unieron en un lazo de luz por la libertad de Aldaia”, El Diario
Vasco, 1995/09/09, 15; “Nace en la comarca del Bidasoa una plataforma por la libertad de Aldaia”, El
Diario Vasco, 1995/06/22, 12; “Graves incidentes en el traslado y entierro de Lasa y Zabala, con una
trentena de heridos”, El Diario Vasco, 1995/06/22, 5-7; Pamela B. Radcliff, “De la transicion democratica
a la consolidacion y la crispacion: de 1970 hasta hoy”, José Alvarez Junco eta Adrian Shubert (ed.),

Gainera, Hurrengo eguneko EI Diario Vascoko portadak horrek sor zezakeen
haserrearen berri ematen digu; izan ere, Lasa eta Zabala bahitu, torturatu eta hil zituen

GAL eta estatuaren arteko erlazioa argitara ateratzen ari zen:

“(...) demostraria que los servicios de inteligencia militar jugaron un papel
protagonista en los afios de mayor actividad de los GAL, sobre todo en 1984 y
1985, segin fuentes militares. Asimismo, las cintas incluirian ‘con todo lujo de
detalles’ las actividades de los GAL y la implicacion de altos responsables
policiales y de la Guardia Civil. Por este motivo se han disparado las alarmas en el

gobierno.”*"

Testuinguru honetan, Hondarribiko eta Irungo Alardeetan ideologia eta klase
ezberdinetako gizonek parte hartzen zuten, eta ikusten dugunez, politikak eta horrek
sortutako konfrontazioek eragina zuten bertan. 1zan ere, azaldu dugun bezala, Alardea
masa errito bat bilakatu zen 70-80ko hamarkadetatik aurrera. Hala ere, nahiz eta
desberdintasunak desberdintasun guztiek desfilatu Alardeetan, ez zuten guztiek berdin
parte hartzen, eta prestigiozko postuak eta konpainiak existitzen ziren, botere-
harremanak erreproduzituz eta sortuz. Dena dela, Alardeek desberdintasun sozialak
kulturalki diluitzen zituzten, ustezko berdintasun baten bitartez herriak behar zuen
kohesioa lortze aldera eta Alardeko agintari izatera edonor irits zitekeenaren ilusioa

mantenduz.}™

Alardean udalak, Juntak eta agintariek erabakitzen eta agintzen zuten, tartean 1995ean
Alardeko ordenantzen aldaketak. Aipatu dudan bezala, Emekik eskaera egin zuen
ordenantzaren berrikuspeneko bileretan parte hartzeko, baina 1995eko abenduaren 5era
arte ez zuten erantzunik jaso. Bertan, Alardeko Juntaren izenean, Emekiren eskaeraren
proposamena egokia ez zela esan, 1995eko urriaren 5ean udal bilkuran onartutako
Alardeko araudiaren kopia bat bidali eta udaleko iradokizun postontzia erabiltzera
gonbidatzen zuten. Beraz, udal bilkuran Alardeko araudia onartu zuten, Emekiri inolako

erantzunik eman aurretik.'"?

Nueva historia de la..., 222.

170 «[ a5 cintas de Perote también implican al Cesid con los GAL”, El Diario Vasco, 1995/06/22, 1.

YL E, P. Thompson, Costumbres en...; Nerea Aresti, “El langile respetable. Masculinidad, moral y trabajo
en el nacionalismo vasco”, Nerea Aresti, Karin Peters eta Julia Bruhne (ed.), ¢La Espafia
invertebrada?..., 119-120.

12 Emeki Elkartea, “Eskabidea”, Hondarribiko Udala, 1995/08/07; Alardeko Junta, “Emeki Emakume
Elkartea”, 1995/12/05.

Hori ikusita, Alardean atera nahi zuten emakume horiek gutxietsita sentitu ziren, udalak
ere ez baitzuen aintzat hartzen haien iritzi eta nahia. Gainera, pentsatu zuten eztabaida
eta konponbide baterako ateak guztiz itxi zituztela eta Alardeko Junta, udala eta
agintariek haien erabakimen espazioetan gotortu zirela. Maite Iraolak'’® honela azaltzen
du:

“Se creian que era broma, se creian que era jaja, jaja, cuando se hizo la encuesta
no se lo creian, hasta que llegd, (...) no se lo creian, para ellos era impensable que
las mujeres desfilasen como ellos, entonces no lo tomaron en serio. Luego ellos
achacan que lo hicimos mal, sabian perfectamente, no querian asumirlo. No

o . . . 174
querian ni tocar el tema, imaginate como esta ahora.”

Testigantza horrek erakusten digu nola batzuentzat pentsaezina zen emakumeak gizonen
pare Alardean parte hartzea. Orain arte ikusi dugun bezala, emakumeen parte hartzearen
alde antolatu ziren emakumeentzat guztiz egingarria eta logikoa zen, eta esperantza
handiak zituzten hori gauzatuko zela. Baina ikusten joan ziren nola Alardeko
Juntarentzat ez zela horrela eta distantzia handia zegoela haien pentsaeren artean. Hala
ere, emakume horiek biltzen eta antolatzen jarraitu zuten, eta eztabaidak ere izan
zituzten, jarraian datorren hau izanik interesgarrienetarikoa. Orain arte aipatu dugun
nahi edo aldarri nagusia emakumeak Alardean gizonen pare ateratzea zen, ikusita
momentu horretan kantinera ateratzea zela aukera bakarra eta hori bizitzan behin
bakarrik gauzatu zezaketela. Hala ere, zer zen gizonen pare ateratzea? Nola ulertzen zen
aldarri hori? Maria Jesus Berrotaran Etxeberriak kontatzen digu horren inguruan eman

zen eztabaida:

“Eta hor baziren bost bandan ateratzen zirenak eta Hondarbian bandan ateratzen
diren emakumeak, Diana jotzen dute eta gero ez dute Alardean parte hartzen,
erretiratu egiten dira. Eta hortik baziren bost etorriak eta gero beste lau edo bost,
han behe hartakoak. Bale eta haiek esan zuten, «nola gizon jantzita?» eta guk esan

genien asanblada ematen ari ginenak, «baina nola gizon jantzita? Egunero

173 Maite Iraola 1960an Hondarribiko Alde Zaharrean jaio zen eta herriko farmazia batean lan egiten du.
Emakumeak Alardean ateratzearen gaia planteatu zenean alde azaldu zen hasieratik eta Jaizkibel
konpainia mistoan desfilatzen du. Ahizpa 1996an Hondarribiko Alardean soldaduz sartu zen, eta hortik
aurrera haien familian gatazkak izan dituzte. Farmaziari behin baina gehiagotan pintura eta beste
objektuak bota izan dizkiote, boikota egitearekin batera.

1% Maite lraolari egindako elkarrizketa. llargi Bengoetxea Gartziak egina. Elkarrizketaren eguna:
2020/08/18 (pasarte bat).

galtzekin ibiltzen gara eta» eta «ez, guk Donostian badire konpainia tanborradan
aguadorak bezalakoak» eta guk esan genien «baina nola aguadorak bezala?» eta
«bai, kantineraz jantzita aterako dugu, dena kantinera jantzita». Bueno guk
momentu hartan ez genuen deus pentsatu, baizik pentsatu genuen mina gutxien
egin nahi geniola Alarde horreri eta gutxina inpaktatu. Eta esan genuen «ez, ez, ez
kantinerak bere protagonismoa du eta goazen besteak normal jantzita eta gurea
izango da pafiueloa eta alpargatak eta horrela». Horiek altxatu eta joan egin ziren.

Eta gero izandu dire kontra diren emakumeak.”!"

Alde Dbatetik, Berrotaranek aipatzen dituen emakumeak Hondarribiko Musika
Bandakoak ziren. Azaltzen duen bezala, emakume horiek Alardeko bandarekin
entseatzen zuten, eta Alarde egunean bertan Diana jotzen zuten goizean goiz, baina
ondoren alde egiten zuten, beste guztiak, gizonak, Alardeko bandan parte hartzen
zutelarik. Bestetik, “han, behe hartakoak™ bezala izendatzen ditu; horiek arrantzaleen
auzokoei, portuarrei, egiten die erreferentzia. Emakume horiek, beraz, emakumeak
“gizonez” jantzita ezin zirela irten uste zuten eta Donostiako Danborradan bezala
emakumeentzako paper, figura eta jantzi desberdindu bat sortu behar zela zioten. Beste
emakume batzuek, aldiz, ez zuten uste ordura arte gizonei zegozkien traje eta figuran
irtetea gizonez jantzita parte hartzea zenik, galtzak egunero erabiltzen zituztela
pentsatzen baitzuten. Ahalik eta aldaketa gutxien eragin nahi zuten Alardean, eta
horretarako, emakumeak gizonen pare desfilatzea erabaki zuten, haien jantzi, paper eta
rol berberetan. Baina horrek emakumeentzat figura desberdindu bat sortzearen aldekoak

haserrarazi zituen eta bertatik alde egin zuten.

Eztabaida horrek generoa bizitzeko eta pentsatzeko modu ezberdinak mahaigaineratu
zituen, eta hartutako erabakiak ondoren gertatuko zen gatazkan eragina izan zuenaren
hipotesia planteatzen dut. Debate horretan zentratuz, ordea, alde batetik esan daiteke
emakumeak kantinera jantziaz ateratzearen aldekoek sexu-genero sistema bitarrean
oinarritutako pentsamendua eta praktika gorpuzten zutela. 1zan ere, emakumeentzat eta
gizonentzat bi jantzi eta figura desberdin nahi zituzten, momentu hartara arte bezala.
Horrela, Alardea generoaren eraikuntza teknologiaren espazio garrantzitsua izaten

jarraituko luke eta gizarte bitar batean Alarde bitarra errazago egokituko litzateke, ez

Y5 Maria Jesus Berrotaran Etxeberriari eginiko elkarrizketa. llargi Bengoetxea Gartziak egina.
Elkarrizketaren eguna: 2020/10/09 (pasarte bat).

bailuke zalantzan jarriko sexu-genero sistemaren oinarri nagusienetako bat. Garai
hartako gizon eta emakumeen arteko berdintasunaren ideia hegemonikoarekin bat
egingo luke gainera, gizon eta emakumeak desberdintasunean berdinak eta osagarriak

zirenaren ideiarekin, hain zuzen.!"®

Besteak, ordea, Alardean ordura arte gizonei zegozkien paper eta trajea emakumeek ere
erabiltzearen alde zeuden, eta argumentu nagusia erritoan ahalik eta aldaketa txikien
sortzea zen. Horrek beste gauza batzuk zekartzan ordea, genero marka desberdindu
batzuk Alardetik ezabatzea eta horrekin batera genero ordenaren oinarri handienetariko
bat, generoen arteko dikotomia, zentzu batean diluitzea. Ahalik eta aldaketa gutxienaren
argumentua egiazkoa zen forman, baina edukian eta sexu-genero sistemaren
erreprodukzio eta eraikuntza teknologia kontutan hartuta, planteatzen ari zirena aldaketa
handia zela esan genezake. Eta horrek deserosotasun eta erreakzioa zabaldu zezakeen
emakumeengan ere, noski, historian zehar gertatu izan zen bezala. Balio tradizionaletan
oinarritzen zen emakumetasun femenino eta hegemonikoan eroso mugitzen ziren
gorputz eta praktikak kuestionatzen baitziren, ziurtasun gabezia handia sortuz. Horrek,
aurrerago sortu zen gatazkan emakumeek izan zuten papera ulertzeko balio izango digu.
Hemen, hala ere, sortzen den ezbaia hurrengoa da: genero marka desberdinduak
ezabatzen dira, baina ordura arte gizonena zena, maskulinoa'’’ izendatu dezakeguna,
neutrotzat edo behinik behin unibertsaltzat hartzen saiatuz. Geroago ikusiko dugun
bezala, Alardearen gatazkak agerian utzi zuen, nahiz eta maskulinoa neutrotzat eta
unibertsaltzat hartu, soilik gizonek gorpuztu zezaketela. Hau da, neutroa eta unibertsala

sakonki sexuatua zela eta gizonei zegokiela.'"®

Gizonen figura berean ateratzearen aldekoak zeintzuk ziren badakigu. Haien
testigantzek, bizi zituzten ezinegon, zalantza eta ziurtasunak ezagutzeko aukera eman
dizkigute. Baina zeintzuk ziren horrekin ados ez zeudenak? Alardeko Juntan parte
hartzen zutenak, udaleko zinegotziak, Alardeko agintariak eta kantinera jantziaz atera
nahi zuten emakume horien bizipen eta testuinguruak? Horien bizitza historiek emango
ligukete batez ere galdera horiei erantzuteko informazioa, baina oso gutxi lortu ditut eta

ez didate horretarako balio. Azaldu bezala, ia ezinezkoa da gatazkaren nondik norakoak

178 Joan W. Scott, “El género: una categoria til...; Joan W. Scott, “Género: ;Todavia una...

Y7 Maskulinoaz ari garenean ez gara gizonei bakarrik dagokien maskulinitate bakarraz hitz egiten ari.
Maskulinitateak eta feminitateak gorputz ezberdinek materializatu dezaketen praktika eta bizipen multzo
gisa erabiliko ditugu.

18 Judith Butler, El género en disputa...; Judith Halberstam, Masculinidad...; Monique Wittig,
Pentsamendu....

eta gaur egungo errealitateak eraginda gizonez osaturiko Alardearen alde lerratu ziren
pertsonak nahi eta behar bezala elkarrizketatzea.

1.3. Irunera zabaltzen da ezinegona eta Alardean parte hartzeko nahia (1995-
1996)

Bidasoaldeko Emakumeak koordinadora feminista (BAE) 1995eko martxoaren 8a
antolatzeko sortu zen, eta bertan, Irun, Hondarribia eta Hendaiako kolektibo eta talde
desberdinek parte hartzen zuten, Emekik barne.'”® Hori horrela, Hondarribiko Alardean
emakumeak ateratzearen aldarria Irunera zabaldu zen, batez ere koordinadora horri
esker. Hala ere, koordinadoran emakumeen Alardeko parte hartzearen aldarria propio
egitea proposatu zen lehen aldian, ez zen onartu, eta 1995eko martxoaren 8an Irungo
HBko emakumeek jarri zuten euren karpan gai horren inguruko mahai informatzaile
bat. 1996ko martxoaren 6an, berriz, Josune Urrusolok, Irungo HBko zinegotzi eta
BAEko kideak moderatutako mahai inguru bat antolatu zuten, eta bertan parte hartu
zuten Maribel Castellok, Irungo EAko zinegotziak, Margaret Bullen antropologoak, eta
Antonio Aramburuk.'®® Jende asko gerturatu zen ekitaldira eta Alardearen antolaketa,
Juntaren eraketa eta handik gutxira aldatuko zen Irungo Alardeko ordenantza berriaren
inguruan hitz egin zuten. Bertan, apirilaren 24ean ordenantzak onartu behar ziren
udaleko osoko bilkuran, aldaketa eta emakumeak Alardean ateratzearen ideia
planteatzeko konpromisoa hartu zuten. Horrez gain, BAEren barnean eratutako batzorde
batek emakumeak Alardean ateratzeko lanean hastea erabaki zuen, eztabaidak

tartean, '8

eta apirileko Irungo udalbatzarra prestatzea izan zen helburu nagusia, baina
beste hainbat ekintza ere egin zituzten, hala nola firma jasotze bat, eta aldeko eta
kontrako argumentuekin eginiko panfleto bat etxez etxe zabaldu zuten.'®> Dena dela,
beste espazio informalagoen bidez ere elkartu ziren ekimen horiek egingo zituzten

emakumeak. Ixabel Alkain Etxeberriak honela kontatzen du:

¥ Horrez gain, Argiri, Argoiak, Legaleén T., HBko emakumeak eta Enbata taldeek osatzen zuten.

180 Antonio Aramburu 1980an Irungo EEko zinegotzi zela Irungo Alardeko jatorria milizia foraletan
zegoenaren hipotesia babesteko liburu bat idatzi zuen eta Alardeko ordenantzetan egin ziren 1980ko
aldaketetan ideia hori gailendu zen.

181 HBko emakumeek BAEk gaia bere gain hartzeko proposamena egin zuten eta bi aukeraren artean
eztabaidak egon ziren: batetik, gaia propio landuko zuen beste koordinadora bat sortzea edo BAEren
barnean egitea.

182 Mercedes Tranche, “Emakumearen parte-hartzea Alardea...

“Eta 96an Emekik gainera antolatutako pala txapelketa batean parte hartu genuen
Irun eta Hondarribiko emakume talde bat eta orduan sari banaketaren afarian,
txapelketa bukatzeko, izango zen martxoa edo apirila edo horrelako inguru
horretan eta Mertxe Trantxe, txapelketa horretan parte hartzen zuela (...). Orduan
komentatu zidan: «aizu, jo, gurekin parte hartuko zenuke Alardean ateratzeko?» Y
digo, «ui, bai, noski!». «Bai, bileran hasi gara biltzen Irunen eta ez dakit zer eta
abar eta bueno pues juntatzen gara lokal honetan holako orduetan» eta horrela hasi
nintzen 96an Irungo jendearekin parte hartzen bileratan, eta hasieran 0so gutxi

L 2183
ginen.

Emakumeentzat propio sortutako espazioetatik zabaltzen joan zen Alardean ateratzearen
nahia, eta kasu horretan palan jokatzen aritu baziren, haien logikatik, Alardean zergatik
ez? Horregatik eta urte horretan Irungo Alardeko ordenantzak berrikusi behar zirenez,
BAEk Ezker Batua (EB), HB eta EA alderdien bitartez emendakinak aurkeztu zituen
1996ko apirilaren 24ean ospatu zen Irungo udaleko plenoan, Emakunderen eta
Arartekoaren txosten batzuetan oinarriturik. BAEkK eskatzen zuen aldaketa
garrantzitsuena honako hau izan zen: ordenantzaren bigarren artikuluari gehitzea
Alardean inor ezingo zela diskriminatu arraza, erlijio edo sexuagatik. lzan ere,
“soldados” hitza agertzen zen, baina modu desberdinetan interpreta zitekeenez,'®
emakumeen parte hartzea arau bidez babestu eta betearazi nahi zuten. Proposamen hori
egin ondoren, hogei emakume inguruk hitza hartu eta Alardean aktiboki parte hartzeko
haien eskubidea errekonozitzea exijitu zuten, arbasoek eginiko botoa berritzeko
konpromisoa hartzen zutelarik. Jarraian zinegotziek emendakinak eztabaidatu zituzten,
eta horren kontra bozkatu zuten Partido Socialista de Euskadi-Euskadiko Ezkerrak

(PSE-EE), EAJK eta Partido Popularrak (PP), alde, berriz, HBK, EA, eta EBk.

Eztabaidan arrazoi desberdinak atera ziren alde edo kontra egiteko. Kontra bozkatzeko
alkatetza zuten sozialisten argudioa honako hau izan zen: ordura arteko ordenantzak ez
zuela emakumea baztertzen eta Alardeko arauek ez zutela urratzen Alardean parte hartu
nahi zuen edonoren eskubide indibiduala. Eskubide hori gauzatzea herritarren
borondatearen esku uzten zuten. EAJk kontra bozkatu zuen eta emendakin bat egin zuen

gizon hitza ager zedin. Haien ustetan, emakumeak soldaduz irteten baziren Alardea

183 |xabel Alkain Etxeberriari egindako elkarrizketa. llargi Bengoetxea Gartziak egina. Elkarrizketaren
eguna; 2019/11/16 (pasarte bat).
184 Soldado maskulino generikoa izan zitekeen edota gizonei bakarrik egin ahal zion erreferentzia.

hutsalduko zen eta Irungo herriak Alardeari uko egitea suposatuko luke.
Berdintasunaren aferan inportanteagoak ziren gauzetan zentratu behar zela zioten. PPren
ustetan, desfilearen zentzu historikoa mantendu behar zen, gizonek soilik betez soldadu
papera, eta argudiatzen zuten emakumeak bazuela kantineraren figuran behar eta nahi
zuen errepresentazioa. Alde bozkatu zutenen argudioak antzekoak ziren eta emakumeen
eskubideak defendatu zituzten, guztiona zen festaren eboluzioaren beharrezkotasunean

eta batzuk konstituzioaren legeetan oinarritu ziren.®

Esan bezala, beste emendakin batzuk ere aurkeztu ziren eta horietatik interesgarriena
PSE-EEk Alardeko Juntan alderdi politikoek zuten presentziarekin amaitzea

proposatzen zuena izan zen.'® Honela azaltzen du Mertxe Tranchek:

“Maribel Castellok eztabaidan azaldutakoaren arabera, ordenantza berriak benetan
nahi zuena ahots kritikoa isilaraztea zen. Alkateak proposamena berea zela, eta
helburua Junta eta jaia despolitizatzea zela esan zuen. Behin eta berriz ikusi dugun
bezala, jaia despolitizatzearen aitzakiarekin talde politiko jakin baten esku uzten
da Alardea (ezin ahaztu Juntako kideen eta PNV inguruan dagoen jende kopurua
handia dela). Bitxia ematen badu ere, eta hiriko soziologiaren erakusle nabaria
izanik, talde horretatik urruti kokatzen den pertsona da ordenantzaren aldaketa
proposatzen duena. Segur aski, alkatetza lortu zuen unean pasatu izan zituenek

eragina izan dute Alberto Buen-ek izandako jarreran.”*®’

Hondarribiko Alardea bezala, Irungoa publikoa zen eta udaleko ordenantzen arabera
arautua egoteaz gain, alderdi politikoetako ordezkariek parte hartu zezaketen Alardea
antolatzen eta horren inguruko erabakiak hartzen zituen Alardeko Juntan. Alardearen
eta zenbait alderdi politikoren arteko harremana, ordea, gatazkatsua izan zen azken
hamarkadetan; izan ere, Alardea botere, prestigio eta boto iturri izan zitekeen.
Alardearen kontrola zuten eta alderdi konkretu bati, EAJri, lotuta zeudenek Alardearen
harmonia, despolitizazioa eta batasuna aldarrikatzen zuten. Horrela, 1983ko udal
hauteskundeetan gertatutakoak hurrengo hamarkadetako botere-banaketaren oinarriak

18 Sesion Plenaria de 24 de Abril N°6 de 1.996, 145-163; Youtube: Alarde Publikoa. Pleno del
Ayuntamiento de Irun 24-04-1996.

https://www.youtube.com/watch?v=sOVY8TQjYdM [2020/12/16an begiratua].

186 Beste emendakinak Mercedes Trancheren kapituluak sakonago azaltzen ditu: Mercedes Tranche,
“Emakumearen parte-hartzea Alardea...

Margaret Bullen eta José Antonio Egido, Tristes espectaculos...; Youtube: Alarde Publikoa. Pleno del
Ayuntamiento de Irun 24-04-1996. https://www.youtube.com/watch?v=sOVY8TQjYdM [2020/12/16an
begiratua].

8" Mercedes Tranche, “Emakumearen parte-hartzea Alardea. .., 91-92.

81


https://www.youtube.com/watch?v=sOVY8TQjYdM
https://www.youtube.com/watch?v=sOVY8TQjYdM

jarri zituen. 1979ko udal hauteskundeetatik geroztik, Irunen Partido Socialista Obrero
Espafiolek (PSOE) lortu zuen boto kopuru gehien, aldaketa handiekin ordea. Hala ere,
lehen legealdian EAJk gobernatu zuen EE eta Uranzu Candidatura Independiente (UCI)
zerrenda independentearen botoei esker. EAJko zinegotzi guztiek harreman zuzena
zuten Alardearekin, agintariak ziren edo haien familiarrak, eta kontrara, PSOEkoek,
berriz, ez zuten lotura zuzenik Alardeko ohorezko postuekin.'®® Lehen legealdi horretan,
ondoren 1996ko ordenantzen aldaketek jarraipena emango zioten prozesua hasi zuen

EAJK, ordenantza berria onartuz:

“Ordenantza baino lehen, eskuduntza Irungo hiritarren ordezkaritza zen
udalbatzarrean zetzan. Orain aldiz, Junta izango da, non hiriko eraketa politikoa
gauzatzen ez den. lzan ere, gehienak alderdi baten inguruan kokatzen dira. Horren
ondorioz, Alardearen Junta, eta logikoki, Alardea bera, botere paralelo edo
kontrabotere bilakatzen da. Bi botereak —Alardea eta udala— bat datozenean
gauzak ondo doaz. Baina bien arteko lotura hausten denean, arazoak sortzen dira.
PSOEk udala eskuratzen duenean liskarrak hasten dira, PNV-ri soilik Alardea

gelditzen baitzaio.”

1983an, ordea, PSEk lortu zuen alkatetza, Alberto Buen buru zelarik, eta horrek
zalaparta handia sortu zuen. Herritar asko bildu ziren udaletxe parean Buen alkate
aukeratu zenean, hautestontzia leihotik bota zuen baten batek eta irain artean jaso zuten
alkate berria, bere kanpotar izaera azpimarratzeko mantxurriano deituz. “Egurrezko
maleta batekin etorria” eta “soka batekin lotua” esaldiek erakusten digute bere kontrako
erreakzioa xenofoboa eta klasista zela. Irunek estatu barneko migrazio handia jaso izan
du, trenbide, aduana eta industriaren inguruan. Mugimendu horien garai
garrantzitsuenetako bat 60ko hamarkadakoa izan zen, hedapen ekonomikoarekin
erlazionatuta egon baitzen. 198leko zentsuan Irungo populazioaren % 38 Euskal

Autonomia Erkidegotik kanpo jaioa zen.*®® Guzti horrek Alardean bere eragina eta isla

18 Gobierno de Espafia, Ministerio del Interior, “Consulta de Resultados Electorales. Municipales Abril
1979. Irin”; Gobierno de Espafia, Ministerio del Interior, “Consulta de Resultados Electorales.
Municipales Mayo 1983. Irin”; Gobierno de Espaifia, Ministerio del Interior, “Consulta de Resultados
Electorales. Municipales Junio 1987. Irun”; Gobierno de Espafia, Ministerio del Interior, “Consulta de
Resultados Electorales. Municipales Mayo 1991. Irin”; Gobierno de Espafia, Ministerio del Interior,
“Consulta de Resultados Electorales. Municipales Mayo 1995. Irin”; Mercedes Tranche, “Alardearen
historiaren kable batzuk..., 81-82.

' |bidem, 83.

190 ¥ abier Kerexeta, “Historia, tradizioaren menpe..., 61; Margaret Bullen eta José Antonio Egido, Tristes
espectaculos: las mujeres..., 54.

zuen, bertan ere klasea eta jatorria gurutzatzen baitziren, generoaz gain, noski. Xabier

Kerexeta Errok** honela oroitarazten ditu hamarkada horietako pasarteak:

“[Alardea] da irundartasun hori adieraztea eta irundar sentitzea. Gero irundar
sentitzeko modu asko daude, edo zaldi gainean sefioritingoa doanetakoa zarelako
edo kaseroburroa zarelako eta «buuu» egiten diozuna jeneralari. Hori nik ere ikusi
dut, bueno tira, gizonezkoa bazinen klaro. (...) Bai, abutxeatzen, eta zalditik erori
zenean Apalategi por ejemplo, asko barrez lehertzen, pues porgue le tenian mania.
Bueno por que le tenian mania, pues zera, sektore bat horrela herrikoa edo esango
genukeen ez zitzaiolako gustatzen zer nolako bilakabidea hartzen ari zen pues
hori, hantuste horiek, zaldi gainean dijoazelako bestea baino inportanteak. (...)
Aitak esaten zuen bezala aduanetakoak dira ardo txuria edaten dutenak, obrerook
ardo beltza edaten dugu. (...) Irunen ez da konfunditu behar apellido eta
mantxurriano. Apellido badaude aduanak aldatu zinereztik eta trena etorri zenez
geroztik eta 0so desberdina da. Hemen daude Iruneses de Toda la Vida erdal
apellidokoak edo nahasiak dituztenak, hori gauza bat da eta bestea dira hori,
mantxurriano, egurrezko maletarekin etorritakoak en los afios 50-60, batzuk

oraindik en los 70.71%2

Lehen aipatu bezala, Irunen ere gizon askok parte hartzen zuten Alardean; izan ere,
masa errito bat zen, non irundar identitatearen ardatz zentraletako bat gorpuzten zuen.
Alardeak herri-komunitatea sortzen eta eraikitzen zuen, politikarik eta ideologiarik
gabeko batasun baten irudia kanpora proiektatzen saiatzen zirelarik, interes eta emozio
komun bat konpartituz: Alardearekiko maitasuna. Hala ere, Kerexetak erakusten digun
moduan, barne desberdintasunak existitzen ziren, eta horiek Alardeko hierarkia eta
klasearekin erlazionatu eta edaten zuten ardo kolorean materializatzen zirela dio.
Desberdintasunak existitzen ziren eta bazeuden horrelako erresistentzia edota klase
gorroto adierazpen txikiak; esaterako, jeneralari txistu edo barre egitea. Ez ziren
zuzenean hierarkian goian zeudenei egindako konfrontazio deklarazio argiak, baina
azaleko harmonia eta agintariekiko obedientziaren azpian erresistentzia eta

desobedientzia keinu diskretuak edo anonimoak existitzen ziren. James C. Scottek

191 Xabier Kerexeta Erro 1964ean jaio zen Irungo Meaka auzoko baserri batean. Historialaria ofizioz,
Alardearen inguruan ikerketak egin ditu eta Alardean gaztetatik desfilatu izan du. Emakumeak Alardean
sartu zirenetik Irungo Alarde mistoan desfilatzen du.

192 Xabier Kerexeta Errori eginiko elkarrizketa. Ilargi Bengoetxea Gartziak egina. Elkarrizketa eguna:
2020/10/08 (pasarte bat).

planteaturiko “ezkutuko diskurtsoaren” terminoa erabilgarri zaigu praktika horiek
ulertzeko. Indibidualak izatetik urrun, konpartituak eta kolektiboak ziren iritzi eta
posizio horiek elkarbanatzeko espazio eta harreman sozialak existitzen ziren, eta nahiz
eta boterea eta hierarkia esplizituki zalantzan ez jarri, irits zitezkeen ordena zalantzan

jartzera ere.!%®

Jatorriari dagokionez eta abizenak kontutan hartuta, Kerexetak adierazten diguna da
kanpotik etorritakoek, dirudunek, aduanetan lan egiten zutenek edo patroiek irundar
kontsideratzeko arazo gutxi zituztela. Tren edota fabriketan haien lan indarra saltzeko
iritsi zirenak, gainean zutenarekin soilik, pobreak, horiek ziren mantxurriano estigma
gainean eramaten zutenak, irundar izatera iristeko oztopo handiak zituztenak. Hain
zuzen, Alardean soldadu soil zirenak eta ardo beltza edaten zutenak. Bestetik,
“kaseroburroak” aipatzen ditu; horiek baserritarrak ziren, Irungo periferiako auzoetan
bizi zirenak, bertan jaioak edota kanpotik etorriak ziren eta periferia espazialak
boterearen periferian kokatzen zituen, eta alderantziz, boterearen bazterretan egonik,
espazioaren bazterrean bizi ziren. Horietariko gehienak, gainera, hamarkada horietarako
baserrietan bizi ziren, baina fabriketako edo bestelako soldatapeko langileak ere baziren.
Hala ere, eta lehen esan bezala, guztiek parte hartzen zuten Alardean, Alardea baitzen
Irunen integraziorako tresna handiena. Horrek ere, 90eko hamarkadan sortu zen
gatazkan eragina izan zuela ikusiko dugu; izan ere, irundarrak kontsideratzen jarraitu
ahal izateko argi adierazi behar izan zuten mantxurrianoek “herriaren” Alardearen alde
zeudela. Azpimarratu beharra dago, hala ere, horrek ez zuela esan nahi
desberdintasunak, botere harremanak edota harreman sozialak deuseztatzen zirenik

bertan.

Alberto Buenek alkate izaten jarraitzen zuen guri dagokigun kronologian, baita
ordenantzen aldaketan ere, 1996an, hain zuzen. Esan bezala, 1996ko apirilaren 24ean
Irungo udalean egin zen osoko bilkuran Alardeko ordenantza berria onartu zen, eta
emakumeek ez zuten lortu parte-hartzeko behar zuten babesa, zeren eta PSE-EEK, PPk
eta EAJKk bigarren artikuluan edozein bazterketa esplizituki ukatzen zuen
proposamenaren kontra bozkatu zuten. Bestetik, onartu egin zen Alardeko Juntako
alderdi politikoen presentziaren inguruan aurkeztu zen emendakina, hau da, Alardeko
Juntatik alderdi politikoak ateratzen zituena, eta horrekin batera, emakumeak. Izan ere,

Alardeko Juntako gainontzeko kideek Alardean parte hartzen zuten, gizonak guztiak.

193 James C. Scott; Los dominados...

Alderdi politikoen ordezkaritzaren bitartez, ordea, emakumeek Alardeko Juntan parte

hartzeko aukera zuten.

Alardeko Juntatik alderdi politikoak ateratzeko argumentu nagusia jaia eta Junta
despolitizatzea zen, baina azaldu dudana azalduta, argumentu horrek zentzua galtzen
zuen; izan ere, politizazioa eta Alardearen gaineko kontrol politikoa existitzen zen, eta
are gehiago handiagotzen zen, esku gutxi batzuetan kontzentratzeko balio izan zuelako.
Argumentu hori askotan erabili izan zen Alardearen inguruan eta ondoren ere erabiliko
zen, Alardea ez politizatzearen edo despolitizatzearen beharra. Statu quoa eta
hegemonia mantendu nahi zutenek erabiltzen zuten, ukatuz haien jokaera eta jarduna
politikoa zela eta horrekin ikusezin bihurtuz haien politika. Kontrara, gauzak aldatzeko

egin zena politiko izendatu zuten behin eta berriro, konnotazio negatiboekin, gainera.'**

Gauzak horrela, ordenantza onartu zen, baina ez zuen berehalako aplikazioa izan, eta
1996ko Irungo Alardea oraindik ere 1980ko ordenantzaren araupean egin zen. 1996an
onartutakoa, ordea, ez zen inoiz indarrean sartu, gero etorriko ziren gatazka eta
mugimenduengatik. Momentu horretatik aurrera tentsioa sortzen eta igotzen joan zen,
gaia Irungo herritarren artean zabaltzen joan zelarik. Egun hartan bertan El Diario
Vascok argitaratu zuen iritzi artikulu batean, emakumeak Alardean ateratzearen kontra
erabiliko ziren argumentu edo posturak azaltzen ziren: “Hori da, tradizioa suntsitu
dezagun, inposa ditzagun gure ideia ero eta zalapartatsuak (...) Anarkia eta arrazoi eza
gure jabe egingo al dira?”*® Entzungor egitetik, garrantzirik ez ematetik, serio ez
hartzetik, eztabaida ahalik eta gehienetan ukatzetik ofentsibara pasatzen hasi ziren
batzuk. Alardean parte hartu nahi zuten emakumeek Alardea suntsitu nahi zutela esanez,
lekuz kanpoko eta ezagutzarik gabeko inposizio gisa izendatuz emakumeak Alardean

ateratzea.

1996ko maiatzaren 11an Irungo Alardeko Juntak komunikatu baten bidez honako hau
aldarrikatu zuen “Alardea, unitate eta konpainia guztietako —eta euren kantinerak—
gizonezkoek osatzen dute” ecta “(Alardea) irundar guztien ondasuna da, eta hauei
dagokie interes politiko edota aldarrikapen sozialen aurrean Alardea defendatzea.”'%
Hau da, EAJK proposatu zuen ordenantzaren aldaketa Alardearen Juntak komunikatu

bidez bere egin zuen, “gizon” hitza esplizitatuz. Hori egitea erabaki zen bilerara ez

194 Nicolas Iiiigo Carrera, “Qué historia y qué militancia”, Razén y Revolucién, 7. zkia, 2001 [berredizio
elektronikoa].

1% Mercedes Tranche, “Emakumearen parte-hartzea Alardean. .., 90.

1% 1bidem, 93.

zituzten alderdi politikoetako ordezkariak gonbidatu. Alkateak soilik parte hartu zuen
Alardeko agintariez gain, nahiz eta oraindik ere 1980ko ordenantzak indarrean egonda
alderdi politikoetako ordezkariek bertan egoteko eskubidea izan. Interes politiko edo
aldarrikapen soziala ukatzearen izenean azpijoko politikoa gauzatu zuten, Alardea
agintariek nahi bezala egin eta haien kontrolpean izaten jarraitzeko guztia blindatzen
hasi ziren. Horren aurrean maiatzaren 22an BAEKk El Diario Vascora alkateari
zuzendutako eskutitz ireki batean emakumeek 1996ko Irungo Alardean parte hartuko

k197

zutela adierazi zion. Jon Miranda Labaiene gogoan ditu garai horiek eta honela

oroitzen ditu:

“Hilabete horietan, martxotik, baiezkoa edo ateratzeko intentzioa zeukatela esan
zutenetik ekainera bitartean , eta nik orduan esan beharra daukat nik esaten nuela
ez zutela emakumeek parte hartu behar. «Eta, zertarako? Ez dakit zer...» baina
segituan nabaritu nuen, osea hilabete horiek martxotik ekainera, hilabete horiek
aurrera egin ahala, nola ari zen giroa gaiztotzen. Baino eske inpresionantea zen.
Karo, nik jada, ikasi egiten nuen, nik politikak ikasi ditut gainera. Eta ordun han
Leioan nengoen, eta etortzen ginen lrunera eta geroz eta giro okerragoa, gu
ibiltzen ginen Moskun eta ibiltzen ginen Hazian edo Sunbillan, taberna horietan,
eta Eskifian eta holakoetan. Eta klaro, txosnak jarri zituzten festetan eta ia festetan
geunden Kkasi eta ni gogoratzen naiz institutuko nire lagunak eta etortzen zaizkitela
eta esaten zidaten «ba ez joan taberna horretara, boikot egin porke emakumeen
parte hartzearen alde daude». Eta gero, ez dakit zer... Eta «enteratu naiz, ez dakit
ze neskak parte hartzeko gogoa, asmoa duela». Eta ordun jada zen pixka bat
agobio bat... tentsio bat zegoela, zurrumurruak eta ordun ni jada hasi nintzen

pixka bat beldurtzen baita.”'%

Mirandak tentsioaren gorakada aipatzen du, berak kanpoan ikasten zuela eta Irunera
itzultzen zen bakoitzean geroz eta gehiago ari zela giroa gaiztotzen eta jendea posizio
hartzen eta antolatzen. Testuinguru horretan BAEk manifestu bat atera zuen, Irungo eta
Gipuzkoako pertsona esanguratsuek firmatutakoa. Manifestua eta momentu horretako

egoera azaltzeko, prentsaurreko bat egin zuten ekaina hasieran. Tradizioek

97 Jon Miranda Labaien 1977an Irungo Anaka auzoan jaio zen. Alardezalea, baina gatazka sortu arte ez
zuen Alardean desfilatzen. Ordutik Irungo Alarde mistoan eta Hondarribiko Jaizkibel konpainian
desfilatzen du.

1% Jon Miranda Labaieni eginiko elkarrizketa. llargi Bengoetxea Gartziak egina. Elkarrizketa eguna:
2019/07/19 (pasarte bat).

eboluzionatzen zutela eta emakumeek espazio guztietan egoteko zuten eskubidea
aldarrikatu zuten manifestu horrekin. Bestetik, alkatetzari eta Alardeko Juntari eskaera
pertsonalak bidali zizkietela azaldu zuten, emakumeen babesa eta parte hartzea
bermatzeko idatzi bat eskatuz. Arartekoaren informea jaso berri zutela azaldu zuten eta
horren arabera Alardeko Juntak eginiko komunikatua ilegala zela. Baita ordenantza
berriari emendakinak egiten saiatzen jarraitzen zutela ere, eta azkenik, bilera bat lortu
zutela alkatearekin edo Alardeko Juntarekin; ez zuten argi norekin. ldazten ari ziren

karta baten inguruan ere hitz egin zuten eta bertan hurrengoa salatu nahi zutela:

“La carta va en el sentido de cuestionar la decision de los mandos pensando que el
Alarde es de toda la gente de Irin, y va también en el sentido de criticar la
jerarquizacion que estd habiendo en los dltimos afios dentro en el Alarde y la
pérdida de sentido simbolico de los mandos y su conversion en auténticos mandos

de verdad, mandos casi militares.”**°

Alardeko Juntak hartutako erabakia, gizonek bakarrik parte hartu zezaketela, gutxi
batzuek hartua zela uste zuten, eta gainera, Alardeko agintarien zentzu sinbolikoa
galtzen ari zela eta benetako boterea haien esku zegoela, Alardea guztiena bazen ere.
Deialdi bat zabaldu zuten Alardean parte hartzera interesatuak zeuden emakumeak
biltzeko ekainaren 25ean, eta azkenik, zurrumurru bat iritsi zitzaiela azaldu zuten,
emakumeak Alardean parte hartzearen kontrako jendea antolatzen ari zela emakumeak
Alardean sartzea ekiditeko. Momentu horietan beste zurrumurru bat zabaltzen hasi zen,
emakumeak Alardean sartzen saiatzen baziren, Alardea bertan behera utziko zutenarena.
Alardea suspenditzearen mehatxuak Irungo 1976ko Alardea gogoraraztea zekarren, hori
izan baitzen Alardean istiluak egon, ia bertan behera gelditu eta konpainia batzuek
arratsaldez musikarik gabe eta eskopetak jaitsita desfilatu zuten azken aldia. Alarde
egun hori Irungo memoria kolektiboan iltzatuta geratu zen, trauma gisa, urte bereko
Hondarribiko Alarde egunarekin batera.?®® Karmele Tolosa Errok honela oroitzen ditu
1976ko egun horiek:

“(...) oso gogorra izandu zen, 0so, 0so, bueno aber Guardia Zibila kanpoan

zeuden hor aireportu inguru horretan, orain ertzainak egoten diren tokian. Hor

199 Youtube: Alarde Publikoa. Rueda de prensa-Junio 1996.
https://www.youtube.com/watch?v=xnlS_G5M57k [2020/12/16an begiratua].

200 gehastian Balfour y Alejandro Quiroga, Espafia reinventada..., 254; Gonzalo Wilhelmi, Romper el
consenso. La izquierda radical en la Transicion espafiola (1975-1982), Siglo XXI, Madril, 2016, 16.

zeuden, goiz goizetikan zen karo urte hartan hemen ere Irunen egondu zen norbait
detenitu zuten. Hemen Santa Elenan detenitu zuten bat, jendea gero zapela,
gainera kantinera atera zen lagun bat eta zapela kendu eta ez dakit zer. Orduan uda
hartan, ia herri guztietan egondu ziren gatazkak eta folloiak eta kristonak eta
orduan Hondarribin izan zen tres kuartos de lo mismo. Eta gainera hori, Josu
Zabala hil zutela, gainera ezagutzen nuen bera eta familia eta horrela eta izandu

zen 0s0 gogorra, garai hura 0so gogorra izandu zen.”*"*

Hondarribiko 1976ko Alardea bukatu ondoren, manifestazio bat egin zen amnistiaren
alde eta Perturren, ETA politiko-militarraren buruaren, desagerpena salatzeko. Guardia
Zibilak manifestazioa disolbatu zuen munizio erreala erabiliz, eta Josu Zabala,
Hondarribiko Alardean parte hartu zuen irundar gaztea eta Comisiones Obreraseko
(CCOO) burua, ihes egiten saiatzen ari zela lurrera erori eta atzetik, metro gutxitara, tiro

egin eta bertan hil zuten:

“Las fiestas mayores locales de verano [1976] cobraron especial relevancia por su
politizacidon, en ocasiones espontanea. (...) Asimismo, otra constante vinculada
con la politizacion existente en el Pais Vasco era la actuacion de los cuerpos
policiales. La muerte en Hondarribia, el 8 de septiembre, del dirigente de la
CCOO Jesls Maria Zabala, alcanzado por el disparo de un guardia civil tras una
marcha espontanea en protesta por la desaparicion de Pertur, propicié en los dias
siguientes asambleas, paros, manifestaciones y, finalmente, el 13 de septiembre,

una huelga general.”202

Irunen 1976ko Alarde egunean presentzia poliziala oso altua zen, Alardean parte
hartzen zuen gizon bat atxilotu zuten, eta horren kontrako protesta gisa, arratsaldeko
desfilea musikarik gabe eta txapela kenduta desfilatu zuten konpainia batzuek.
Hurrengo egunetan eztabaida eta komunikatuak egin zituzten udalak eta Alardeko
agintari batzuek, elkarri ardura leporatzen. Udalak tradizioarekiko jarrera kolektibo
desleiala eta errespetugabea izan zela esan zuen, eta jaiaren espirituarekiko arrotzak

ziren “sediziogileak”™ gaitzetsi zituen, protesta salatuz. Alardeko agintari batzuek, ordea,

201 Karmele Tolosa Errori eginiko elkarrizketa. llargi Bengoetxea Gartziak egina. Elkarrizketaren eguna:
2021/02/24 (pasarte bat).

202 pau Casanellas, Morir matando. El franquismo ante la practica armada, 1968-1977, Catarata, Madril,
2014, 243-244.

presentzia eta gehiegikeri polizialean jarri zuten Alardea oztopatzearen ardura.’®

Mertxe Trancheren arabera lrungo gizartean trauma gogorra utzi zuten gertakari horiek:

“Alarde horretan jazotako irudiak inoiz gertatu behar ez zenaren irudi bilakatu
ziren: partaideen irudia txapela kenduta eta musikarik gabe desfilatzen, kantineren
negarra parte hartzeko aukera bakarra galdu ostean, etab. (...) 1996. urteko
ekaineko egunkarietan behin eta berriz alardea bertan behera uzteko mamua
agertzea ez zen neutrala. Horren bidez, zorigaitzez eta dramatismoz betetzen zen

emakumearen parte-hartzea.”?*

Hala ere, nahiz eta memoria kolektiboan iltzatuta geratutako urtea izan 19764,
jendartean eta ideologia ezberdinetako jendeak modu desberdinean gogoratu eta esanahi
desberdinez betetzen zuen. Trauma hori batzuentzat Alardea suspenditu izanarena zen
eta besteentzat polizia gehiegikeriarena.?®® Fermin Muguruzak®® kontatzen duen bezala,

berak 1976ko Irungo Alardeko protesta eredugarritzat du:

“(...) orduan bete zuten dena poliziz eta jada eguerdian jendea zegoen super
haserre eta arratsaldean hor sartu zen ez dakit zer, zerbait hasi zen oihukatzen,
atxilotu zuten. Nola atxilotu zuten, egin zen asanblada bat eta orduan ez zen atera,
erabaki zen ez egitea desfilea. Orduan ez egitea desfilea ez, orduan desfilea egin
zen jo gabe eta txapela kenduta eta orduan hori izan zen hemen inoiz egin den
igual Irunen ekitaldirik indartsuena, politikoa gainera justo Franco jada hilda.
Baina hala eta guztiz ere ze egoera, gainera argazki batzuk eta da 0so 0so polita,
hori begiratu beharko zenuke horrek markatzen dizulako baita ere, beste puntu
bat. Zer gertatu zen hori eta gero Irungo betiko horiek esan zutela hori berriz ere

ezin zela gertatu, edozein gauza gertatzen zela eta salbatu behar zela Alardea.

203 Carta del alcalde Federico Bergareche Abaigar. http://elbidasoa.blogspot.com/2011/09/18-el-alarde-de-
1976-el-alarde-en-la.html [2021/03/02an begiratua]; Bateria de artilleria del Alarde de San Marcial.
Informe. http://elbidasoa.blogspot.com/2011/09/18-el-alarde-de-1976-el-alarde-en-la.html [2021/03/02an
begiratua).

294 Mercedes Tranche, “Alardearen historiaren kable batzuk..., 78-79.

205 Margarita Iglesias Saldafia, “Trauma social...; Alessandro Portelli, “Historia y memoria...; Cristina
Roda Alcantud, “Formas de vida...; Silvia Rodriguez Maeso, “Comunidades campesinas y la
reconstruccion de «la violencia» en el Per(: secretos, memorias y cientificos sociales”, Pablo de Marinis,
Gabriel Gatti eta Ignacio Irazuzta (ed.), La comunidad como pretexto..., 293.

206 Fermin Muguruza 1963an Irunen jaio zen eta musikagintzan, zinemagintzan eta kulturgintzan haritu
izan da. Kortatu eta Negu Gorriak taldeen abeslari izan zen, eta 1996ko Irungo Alarde egunean
emakumeen alde egin zuen. Geroztik, kanpoan ez badago, Irungo Alarde mistoan eta Hondarribiko
Jaizkibel konpainian desfilatzen du. 1998tik 2008ra arte Bidasoaldean ez du kontzerturik eman, bere
aburuz, gatazka honetan posizio hartzeagatik.

Horregatik esaten dizut beldur hori, talka egiten du edo beti pixka bat hau oso
militarista da edo hau zera, karo, argazki asko zeuden Francoren garaian

desfilatzen Franco, Franco, Francoren udaletxearen azpian eta horrela.”?%’

Muguruzak mugarri bezala markatzen du gertaera hori, Irunen gertatutako ekintza
politikorik indartsuena, Alardea ezkerreko protestarako tresna bilakatzea lortu baitzuten
urte horretan. Esan bezala, Alardean jatorri, klase eta ideologia ezberdinetako gizonek
parte hartzen zuten, eta barnean hegemonia lortzeko etengabeko lehian zeuden,
batzuetan inplizituagoak ziren gatazka horiek, besteetan ordea ikusgarri egiten ziren.
Nahiz eta Alardearen boterea eta kontrola momentu horretan erregimen frankistaren
eskuetan egon, urte horretan ihes egin ziela esan dezakegu, eta horregatik, hurrengo
urteetan berriro gerta ez zedin mekanismoak martxan jarri zituzten. Alardea
despolitizatzearen diskurtsoa eta praktika zabalduz eta barneratuz joan zen, eta horren
adierazle garbia da Hondarribiko alderdi politiko batzuk eta udal gestora 1978an Josu
Zabalaren omenez hil zuten egunean plaka bat jartzearen kontra agertu zirela. Datak
Alarde egunarekin kointziditzen zuenez, hori politizatzearen arriskua omen zegoen,

nahiz eta beste egun batean omenaldi bat egitearen beharrezkotasuna ikusten zuten.?%

1996an BAEko emakumeek Irungo Alardean parte hartuko zutela adieraztean, El Diario
Vascoren arabera, maiatzaren 31an Alardeko komandanteak konpainietako kapitainei
dokumentu baten bidez jakinarazi zien Alardea bertan behera gelditzeko aukera zegoela,
emakumeek soldadu gisa parte hartuz gero. Aukera horren zurrumurrua azkar zabaldu
zen, Alardea suspenditzearen ardura eta pisua parte hartu nahi zuten emakumeengan
jarriz. Testuinguru horretan eta Arartekoaren eskaerei jarraituz, alkatea bitartekari
izanda, BAEko lau emakumek eta Alardeko agintariek bilera bat egin zuten ekainaren
20an.’® Mertxe Tranchek honela jasotzen ditu bilera horietan hitz egindakoak eta

hurrengo egunetako gertaerak:

“BAEk egin zituen proposamen bakarrak: aurten ez ateratzea eta uztailaren 2tik
aurrera gaia sakonean lantzea eta akordiorik lortzen ez bazen, lasaitasuna eskatzen
zuen komunikatu komun bat kaleratzea. Bilera horretan hartutako erabaki bakarra

izan zen gai hauek beste bilera batean aztertuko zirela. BAEk erabaki bat hartzeko

27 Fermin Muguruzari eginiko elkarrizketa. Ilargi Bengoetxea Gartziak egina. Elkarrizketaren eguna:
2020/09/07 (pasarte bat).

208 «Fyenterrabia: No se colocard una placa por Josu Zabala”, El Diario Vasco, 1978/09/05, 5.

299 josune Diez Etxezarreta, “San Marcial *96. Un alarde con polémica”, El Diario Vasco, 1996/06/23, 83.

asanblada deitu zuen eta bertan, Alardean ateratzearen aldeko erabakia hartu zen.
Bi aldeen arteko bilera ekainaren 26an egin zen eta komunikatu komun bat
ateratzeko ere ez zen akordiorik lortu. Alarderako falta ziren lau egunetan egoera

sostengaezina zen.”? 0

Egoera sostengaezina zela aipatzen du, zeren eta tentsioa gora zihoan eta inork ez
zekien zer gertatuko zen Alarde egunean. Alardeko konpainien entseguak ekainaren
20tik aurrera hasiak ziren, eta ekainaren 22an lau emakume Santiago konpainian sartzen
saiatu ziren, baina alde egin behar izan zuten gizonen oihu eta irainengatik. Ekainaren
28an Mosku plazan egin zen kontzertu batean, BAEko Maider Larrafiaga eta HBko
zinegotzia zen Juan Mari Rozpide eszenatokira igo eta komunikatu bat irakurri zuten.
Horren aurrean, batzuk arrautzak eta beste objektu batzuk bota zizkieten, beste batzuk
txalo egin zuten bitartean. Hurrengo egunean, ekainaren 29an, zinegotziek urtero
dantzatzen zuten aurreskua egitera joan zirenean, udaletxetik Junkal elizara doan bidean
eta elizaren atarian bertan, Maribel Castell§ zinegotzia iraindu eta jazarri zuten.?'!
Egoera gatazkatsua zen eta emakumeak Alardean soldaduz ateratzearen kontrako jendea
antolatzen eta emakumeen parte hartzea ekiditen saiatzen ari zen. Hala ere, emakume
batzuek urte hartako Alardean soldaduz irteteko erabakia hartuta zuten, eta horrekin

212

aurrera jarraitu zuten, Idoia Zubeldia® egun batzuk lehenago batu zelarik:

“Ni ez nintzen feminista sentitzen. Nik uste dut Alardearen historiak lagundu dit
emakume edo feminismoaren barruan sartzen, pila bat. Ez nuen, bueno,
feministak, garai horretan gainera 0so jende gutxi. Ez genuen igual gehiegi
ulertzen zer zen, nora. Eta oroitzen naiz hori, parranda batetan hiru egun lehenago,
San Martzial baina hiru egun lehenago, esan zidatela, «Aizu!, atera behar dugu»,
«ah, bale, ba ni ere bai» baina besterik gabe. Horrela pentsatuz, gainera pentsatuz
izango zela bale, igual batzuk esango zutela ezetz, baina pasako zela eta aterako
ginela eta lasai. Lasai iritsi zen eguna, jantzi ginen. Ni, pentsa, hemendik hara eta

jantzita etxetik eta bidetik sumatu nituen horrelako zerak eta lagun batekin

210 Mercedes Tranche, “Emakumearen parte-hartzea Alardean..., 94.

211 |bidem, 94-95; Margaret Bullen eta José Antonio Egido, Tristes espectaculos..., 77.

212 1doia Zubeldia 60ko hamarkadan Irunen jaio zen eta bertan irakasle izan da. 1996ko Irungo Alardean
soldaduz sartu zen, eta geroztik Irungo Alarde mistoan eta Hondarribiko Jaizkibel konpainian desfilatzen
du.

nindoan eta lagunak esan zidan: «kendu txaketa eta gorde eskopeta hori zeren

ikusten duzu hemen ez gaudela ondo ikusiak.»*?*?

Pasarte honen bidez interpretatu dezakegu nahiz eta aurreko egunetan tentsioa igo,
egoera jasanezina izan eta batzuk beldurtzen hasi, inork ez zuela gero etorriko zena
espero. Horrek zerikusi handia du Zubeldiak azaltzen duenarekin: emakumeak Alardean
ateratzea normala eta zentzuzkoa iruditzearekin, hain zuzen, eta gainera, momentu
hartan bere burua feministatzat ez hartzearekin. Hau da, emakume haientzat normala eta
logikoa zena gizartearentzat hala izango zenaren ustea zuten, eta batzuek behintzat ez
zuten inongo ageriko asmo subertsiborik. Dena dela, nahiz eta halako intentziorik ez
izan, harmonia sozialaren oinarri zen genero osagarritasuna zalantzan jartzeak
ezinbestean alde subertsiboan kokatu zituen, haien gainean eroriz orden soziala
berrezartzeak zekarren erreakzio, indarkeria eta agresibitate guztia. Feminismoa izan
zen guzti horri aurre egiteko tresna, eta etorriko zena bizitzeak egin zituen asko
kontzienteki feminista. Hau da, feminismoak ulergarri egin zuen eta hitzak jarri zizkion

biziko zuten egoerari eta indarkeria guztiari.?**

1.4. Genero ordenaren lehen eztanda: 1996ko Irungo Alardea

1996ko ekainaren 30eko irudi eta gertaerak jende askoren memorian iltzatuta geratu
ziren, askorentzat mundu baten amaiera suposatu zuen lehen eztanda izan baitzen egun

hura. Kerexetak honela azaltzen du:

“Alardean hori uste genuen, mundu perfektu bat irudikatzen genuela
Alardearekin, zoragarria, eta orduan etortzen da gauza bat berez anekdotikoa izan
zitekeena, nola hartu eta izan zitekeena eta izan zen kristalezko palazio bati
mailukada egitea bezala, dena suntsitu eta egia esan jada mundua ez duzu berdin
ikusten, bestelako begiz ikusten duzu ze Alardearen bidez mundua, (...) adibide
lokal bat baina mundu guztia ulertzeko balio didana eta genero kontuetan bistan
da hori baina baita ere beste kontuetan ere, gizartea ulertzeko modu hori eta

gainera konturatzeko betikoak toki guztietan badaudela.”?*®

3 |doia Zubeldiari eginiko elkarrizketa. llargi Bengoetxea Gartziak egina. Elkarrizketaren eguna:
2020/10/08 (pasarte bat).

214 Mercedes Arbaiza, “Cuerpo, emocion y politica...; Mercedes Arbaiza, “Dones en Transicio...

215 Xabier Kerexeta Errori eginiko elkarrizketa. llargi Bengoetxea Gartziak egina. Elkarrizketaren eguna:

Kerexetaren testigantzek eta baita beste batzuenek ere kontatzen digute egun hartatik
aurrera bai Alardea, bai herria eta bai mundua beste modu batera ikusten hasi zirela.
Espero ez zuten zerbait gertatu baitzen, eta haien bizitzak eta herriko dinamikak guztiz
aldatu baitziren. Kristalezko palazio bati mailukada bat ematea bezala izan zela esateak
idilikoa zen egoera bat irudikatzen du, baina aldi berean o0so hauskorra zena eta
mailukada batekin apurtzeko erraza. Bidasoaldean sentsazio hori Alardearen gatazkaren
bidez zabaldu zen, baina jadanik aipatu bezala, 90eko hamarkadan maila handiago
batean ere mundu baten amaiera suposatu zuen, eta horrek ahalbidetu zuen segurtasun
ezaren aurrean batzuek Alardearen aldaezintasunari eustea eta sortu zen erreakzioa
antolatzea.!® Bizipen horien bitartez gatazkaren aurreko egoera idealizatzera jo
zezaketen askok, eta seguruenik hala egingo zuten, baina kontziente dira ere lehenagotik
ezarritako baldintzek posible egin zutela gatazka lehertzea. Kotte Susperregi

Aizpuruak®’ honela dio:

“Nork esango dizu hori, nork esango dizu eta hemen muntatu den pifostio guztia,
karo, nik beti pentsatu dut ere, ez, azkenean da, lapikoa lehertu, lapikoa lehertu
egin da. Kaka hor zegoen, bestela ez da posible. Nik beti esaten dut hau dela
anekdota bat, niretzako Alardean gertatu dena da anekdotikoa, zeren azkenean

honek balio izan du hemen dagoen mierda guztia ateratzeko.”*8

Erabiltzen duen metafora esanguratsua da. Kaka bertan zegoela, existitzen zela dio,
baina momentu horretan egin zuela eztanda, lehenago ezkutuan edo ez hain agerian
zegoen guztia atera eta mahai gainean jarri zuela. Zerk eragin zuen eztanda? Nola
azaleratu zen guztia? Nire hipotesi nagusia emakumeak soldaduz eta baimenik gabe
Alardean sartzean genero ordena zalantzan jarri zutela eta horrek ordena sozial guztia

arriskuan jarri zuela da, aurretik askok hauteman zuten ezegonkortasun eta galera

2020/10/08 (pasarte bat).

216 Zygmunt Bauman, Comunidad...; Marshall Berman, Todo lo s6lido...; Ander Gurrutxaga Abad, “La
innovacion de la comunidad...; José Javier Diaz Freire, “La experiencia de la modernidad...; José Javier
Diaz Freire, “Tiempo al tiempo. Modernidad, experiencia y tiempo”, Iglesia viva, 277. zkia., 2019, 25-42;
Eric Hobsbawm, Historia del siglo XX...; Jaume Suau, “El presente en...

27 Kotte Susperregi Aizpurua 1969an Hondarribian jaio zen eta irakaskuntza munduan dabil. Txikitan
Alarde egunean erredoblea jotzea gustatzen zitzaion, eta 1996ko Hondarribiko Alardean soldaduz jantzita
sartzen saiatu zen. Juana Mugarrietakoa taldean antolatu zen eta geroztik erredoblea jotzen du
Hondarribiko Jaizkibel konpainian.

218 Kotte Susperregi Aizpuruari egindako elkarrizketa. Ilargi Bengoetxea Gartziak egina. Elkarrizketaren
data: 2020/08/11 (pasarte bat).

sentsazioa handituz. Horrekin, aurretik modu batean edo bestean eutsita edota

kontrolatuta zeuden indar, harreman eta ezinegon batzuek gainezka egin zuten.?**

1996ko ekainaren 30ean, goizean goiz Irungo Alardera sartuko ziren 57 emakume, eta
horiek babestuko zituzten pertsonak Ama Xantalen ermitan bildu ziren. Soldaduz
jantzita eta eskopetekin Mosku plazara gerturatu ziren, bertatik hasten baitzen Alardea.
Ama Xantalen konpainia pasatzen ari zela, desfilatzen zeuden gizon batzuek lekua egin
eta emakumeak barrura sartu ziren. Kaos handia izan zen, emakume horien kontrako eta
aldeko jarrera eta oihuak nahastu baitziren San Martzial aldaparen igoeran. Kolpeen,
jaurtitako objektuen eta txalo artean igo ziren San Juan Arria plazara, hau da, udaletxe
plazara. Bertan, 8.000 soldadu inguruk botatako haien kontrako irain eta kantuen erdian,
udaltzaingoak lagundurik udaleko arkupeetara iritsi ziren. Komandanteari gutun bat
eman eta ordubete baina gehiago tentsio egoera bortitz batean egon ondoren, Alardeak
bere bidea hartu zuen, emakumeak bertan geratu zirelarik.”*® Xabier Kerexeta Erro
ikusle zegoen San Martzial kalean eta bere ondoan zegoen emakume batekin eduki zuen

ondorengo elkarrizketa oroitzen du:

“«Y, ifijate!, jLa cantinera ha subido llorando!, y ¢no te da pena?» eta esan nuen:
«si, y esas chicas que estan subiendo, ¢no te da pena? Estan llorando también» eta
begiratu zidan. Eske ez zuen ulertzen ere. Eta ez «jesas que se jodan!» Ez, ez eske
ez zuen ulertzen ere zer esan nahi nuen. jClaro! la pena es la pobre cantinera que
subia y vienen estas y se lo revientan, ez? Eta bueno nolabait arrazoi zuen: jera su
dia, claro! Eske horrela planteatzen baduzu kantinerarena: jes su dia! Pues no lo

plantees asi. Hori da diferentzia.”***

Alardea ikusten zegoen emakumeari negarrez zihoan kantinerak pena eman zion; izan
ere, bizitzan behin bakarrik atera zitekeen, eta gatazka guzti horren erdian harrapatuta
geratu zen bere egun handia. Jai egun harmoniatsu eta alai bat izatearen espektatiba eta
nahiak ezin izan zituen bete, eta istilu artean egotea tokatu zitzaion. Kerexetak, ordea,
ea soldaduz atera ziren emakumeak pena ematen ez zioten galdetu zion. Haien kontra

kolpeak eta irainak botatzen ari ziren, eta horietako batzuk ere negarrez igo ziren.

219 Judith Butler, EI género en disputa...; Monique Wittig, Pentsamendu ...

220 Mercedes Tranche, “Emakumearen parte-hartzea Alardean. .., 95.

221 X abier Kerexeta Errori eginiko elkarrizketa. llargi Bengoetxea Gartziak egina. Elkarrizketaren eguna:
2020/10/08 (pasarte bat).

Emakumeak ez omen zuen ulertu galdera, nola eman ahal zioten pena egin behar ez

zuten zerbait egiten ari ziren emakume horiek?

Ez da lehen aldia emozio bat edo beste aipatzen dudana, baina hemen eta ondorengo
kapituluetan, Sara Ahmeden emozioen inguruko teoriak gatazka eta bertan eman ziren
prozesuak ulertzen eta azaltzen lagunduko dit. Ahmedek emozioek nola funtzionatzen
duten aztertzen du gorputz indibidual eta kolektiboen azalak moldeatzeko orduan. Bere
aburuz, emozioak ez dira edukitzen, baizik eta gorputzen eta objektuen artean
zirkulazioan eta kontaktuan daude, eta horien errepikapenaren bitartez arauen eta

komunitateen mugak, iraunkortasunak eta azalak sortzen dira:

“Asi que las emociones no son simplemente algo que “yo” o “nosotros” tenemos,
mas bien, a través de ellas, o de la manera en que respondemos a los objetos y a
los otros, se crean las superficies o limites: el “yo” y el “nosotros” se ven
moldeados por —e incluso toman la forma de- el contacto con los otros. (...) En
otras palabras, las emociones no estan ni “en” lo individual ni “en” lo social, Sino
que producen las mismas superficies y limites que permiten que lo individual y lo

social sean delineados como si fueran objetos.”222

Emozioen bitartez munduak nola erreproduzitzen diren aztertzen du, beraz, nola
denborarekin norma sozialak afektibo bihurtzen diren. Zer edo zerk emozionalki
eragitean, horrengana hurbildu edo urruntzen gara, eta horrek espazio sozial eta
korporalak definitu ditzake. Emozio berberak beste batzuekin konpartitzeak gua sortu
dezake edo eraikitzen lagundu, haienganako hurbilpen bat emanez eta bestearekiko
urrunpena, bestearen ertzak mugatuz. Kerexetak kontatzen duen pasartean, San Martzial
aldapa igotzen ari zirenen artean, elkarrizketako emakumeari kantineraren negarrek
soilik eman zioten pena, bere minaren ulerpen eta aitortza bat zegoen, enpatia bat.
Soldaduz jantzita zeuden emakumeak nahiz eta negarrez egon eta agerikoa izan haien
mina, emakume ikuslea ez zen horretaz ia konturatu ere egin. Izan ere, bere aburuz
soldaduz jantzitako emakumeak ziren kantineraren negarra eragiten zutenak, Alardea

eta festa izorratu zutenak. Nola sentitu, beraz, pena horiengatik?

Testigantza horrek ere aukera ematen digu azaltzeko nola eraiki zen emakume
biktimaren irudia, bai eta emakume gaiztoarena ere. Gertakari horretan batzuk

interpretatutako Alardeari eginiko eraso sinbolikoa, emakume batzuek, soldaduz

222 Sara Ahmed, La politica cultural..., 34-35.

jantzitakoek, beste emakume bati, kantinerari, eginiko erasoan materializatzen joan zen.
Modu horretan, kantinerei biktima papera ezarri zieten, merezi eta espero ez zituzten
gertakari batzuen erdian kokatuz eta horren aurrean ezer egin ezin zutenaren ustean.
Guztiaren errua soldaduz jantzitako emakumeen gain jarri zuten, eta horrek emakume
gaizto bihurtu zituen. Irudi horiek eraikitzen joan ahala, emozioek lagunduta, oso zaila
egin zen buelta ematea; izan ere, emakume soldaduen kriminalizazio eta estigmatizazioa

horrekin 0so estu lotuta etorri zen.??®

Kerexetaren testigantzako emakume horrek izan zitekeen lehendik ere iritzi edo jarrera
bat izatea gai horren inguruan, baina ziur momentu hartan bizitako eta sentitutako
emozioek, aurretik pentsatzen zuenak baldintzatuta, pertsona eta kolektibo batera
hurbildu zuten eta beste batengatik urrundu. Emozioek iritzia sortzen eta gotortzen
lagundu dezakete, eta alderantziz, pentsamenduek emozio batzuk sentitzeko joera
markatu. Jon Miranda Labaien ere San Martzial kalean zegoen egun hartan Alardea

ikusteko zain, eta honela oroitzen du emakumeak sartu zireneko momentua:

“Nik esan beharra daukat eta lotsa pixka batekin esaten dut beti (...). Hilabete
horietan, martxotik, baiezkoa edo ateratzeko intentzioa zeukatela esan zutenetik
ekainera bitartean eta nik orduan esan beharra daukat, nik esaten nuela ez zutela
emakumeek parte hartu behar. «Eta, zertarako? Ez dakit zer...» Bai, eta zen
tentsio bat zegoela, zurrumurruak eta ordun, ni hasi nintzen pixka bat beldurtzen
baita ere eta gero pasa zen 96ko horretan. Eta ordun niri halako bulkada batek edo
eman ziten eta nik animatu nituen neska horiek, holaxe sartu zitzaitelako gogoa
edo. (...) Bai, bai. Ni gogoratzen naiz, €z dakit, nire rekuerdoak dira, eta nire
memoria da pixka bat hola, ez? Baina ni oroitzen naiz txalo egiten nuela, neskei
txalo egiten niela, «jbenga, animo, animo!» Eta hola pasa ziran eta gero guk han
jarraitu genuen, publikoan eta beste konpainiak pasa zirenean eta musika gabe.
Eta ni gogoratzen naiz oihu baten esaten geniela musika, musika jotzeko esaten
genien. Como, ez da ezer pasa, segitu festa. Baina bueno... izan zen eskandalu

handi bat eta holaxe eta ordutikan fidela naiz borroka honekiko.”?%

223 Nerea Aresti, “El gentleman y el barbaro...; Nerea Barjola, Microfisica sexista del poder...; Margaret
Bullen, “La construccion de género...; Margaret Bullen, “Hombres, mujeres, ritos y mitos...; Judith
Butler, Cuerpos que importan....

224 Jon Miranda Labaieni eginiko elkarrizketa. Ilargi Bengoetxea Gartziak egina. Elkarrizketaren eguna:
2019/07/19 (pasarte bat).

Eztabaida herrian zabaldu zenean, Mirandak ez zuen ulertzen emakumeek Alardean
ateratzearen nahia eta uste zuen ez zutela desfilatu behar. Beldurra ere aipatzen du,
konflikto guztian zehar oso presente egon zen emozioa eta konfliktoa bera asko
baldintzatu zuena. Aurrerago sakonduko dugu gehiago, eta urte guzti horietan zehar
beldurra nola azaldu eta artikulatu zen ikusiko dugu. Momentu hartan aipatzen duen
beldurra gertatuko zenarekikoa da, tentsioa igo ahala konfliktoa nondik eta noiz
lehertuko zen kezka adierazten digu. Beldurrak, hemen beraz, hori gerta ez zedin
konfliktoa lasaitzea edota desaktibatzea eragin zezakeen, Alardea eta herriko ustezko
harmonia mantentzeko. Herrian barneratuta zegoen diskurtsoa bakoitzaren desadostasun
ideologikoen gainetik garrantzitsuena Alardea bakean mantentzea zelako, eta
horretarako, emakumeek amore eman behar zuten Alardean desfilatzearen nahiarekin,
haiek baitziren guzti hori zalantzan jartzen ari zirenak. Mirandaren esperientzia
adierazgarria da azaltzeko nola momentu hartara iristean, San Martzial aldapan
Alardearen barnean emakumeak sartuta, Alardea salbatzeko eta harmonia mantentzeko
modu bakarra guztiek hori onartzea eta desfilea musikarekin eta beti bezala jarraitzea
zela, eta, beraz, Mirandaren ustetan, Alardea zalantzan jartzen ari zirenak momentu

hartan emakumeen kontra azaldu zirenak izan ziren.

Gertaera horren aurrean, emakumeak irain eta oihu artean desfilatzen ari zirela ikusi
zuen unean, txalo egitea atera zitzaion. Bere esanetan, bulkada batek emakumeak
animatzera eta babestera bultzatu zuen. 1zan ere, askoren memorian iltzatuta geratu zen
gertaera izan zen 1996ko Irungo Alardean emakumeak sartu zireneko gertakaria eta
horien kontra sortu zen erreakzioa. Tentsio, ideia eta emozio asko gurutzatu ziren
momentu hartan, eta hori dena bizi izan zuten gorputzak ezinbestean lerratu ziren,
konfliktoan posizioa hartu zuten. Gatazkak guztia eta guztiak busti zituen, ekaitza herri
osoa kalean zela hasi baitzen. Azkenik, Mirandak esaten du momentu hartatik aurrera
borroka horrekiko fidela dela, eta horrek bere bizitzan konfliktoak eta borrokak zein
dimentsio eta zentraltasun hartu zuen adierazten digu. Fidela hitza, bestetik, fedearekin
erlazionatzen da askotan, eta momentu hartatik aurrera nola borroka horrekiko
konbentzimendu osoa izan zuen adierazteko erabiltzen du. Momentu hori, beraz,
lurrikara sakon bat izan zela azaltzeko balio digu testigantzak eta nola emozio handiko
gertakari horrek posizio ideologikoak aldatzeko potentziala ere izan zuen, lehenagotik

arrazoiak eta diskurtsoak aldatu ez zituenak.

Hurrengo eguneko egunkarietako berriek 1996ko ekainaren 30eko lrungo gertakariak
kontatu zituzten, eta lehen aldiz jaso ziren soldaduz jantzita Alardera sartu zirenen
kontrako irainak. Momentu hartatik aurrera, termino horiek behin eta berriz izan ziren
erabiliak Alardean parte hartu nahi zuten emakumeen kontra egiteko. Eginek honela

jasotzen ditu:

“Los gritos de «jFuera, fuera!» Estallaron inmediatamente, acompafiados de otros
de «;jHijas de puta!» o «jMujeres a fregar!» [...] Otro soldado se esforzaba en
explicar a este periodista que «esto es un montaje de los desgraciados de siempre,
la morralla de HB» [...] El cerco en los soportales de la casa consistorial se
prolong6 durante casi dos horas. «jTortilleras!» y «jlesbianas!» fueron los insultos

mas repetidos [...].”225

Udaletxe plazara igotzea lortu zutenean, bertan grabatu zen bideo batean Alardeko
gizonak abesten entzuten dira: “Que se vayan de una puta vez” eta “en la hoguera os
vamos a quemar”.??® Irain eta eraso gisa erabilitako termino eta esaldi horiek argi
erakusten digute zeren kontra erreakzionatu zuten. Zeren kontra baina gehiago,
emakumeak soldaduz Alardean sartzea nola hauteman zuten, nola jaso zuten. Izan ere,
termino horiek zuzenean ezer gutxi zuten erlazioan Alardearekin, baina bai jendartean
emakumeek zuten toki eta paperarekin, eta Alardea ez zen salbuespena. Irain horiek
sexu-genero sisteman emakumeen tokia zein izan behar zuen esaten zuten, etxeko lanak
egiten, garbitzen, hain zuzen. Horretatik irteten baziren, Alardean soldaduz eta gizonen
baimenik gabe ateratzera ausartzen baziren, orduan ezinbestean genero normatik
ateratzen eta ordena zalantzan jartzen ari ziren, eta horrek izen batzuk zituen jada: Hijas
de puta, tortilleras, lesbianas. Izan ere, tortillera edota leshiana izateak historikoki,
baita 90eko hamarkadan ere, sexu-genero sistema zalantzan jartzea suposatzen zuen,
sistema hori binarismoan eta erregimen heterosexualean oinarrituta baitzegoen. Puta
izateak balio tradizionaletik ihes egitea esan nahi zuen, eta emakumeek soilik ezkonduta
edota bikote heterosexual monogamo baten baitan sexu harremanak izatearen araua

hausten zuen.??’

225 «g] Alarde se convirtié en viacrucis”, Egin, 1996/07/01, 13.

226 youtube: Alarde Publikoa. 1996. https://www.youtube.com/watch?v=IXIiUSXPRSU [2020/12/12an
begiratua]

227 Brice Chamouleau, Tiran al maricén. Los fantasmas queer de la democracia (1970-1988), Akal,
Madril, 2017; Esther Cohen, Con el diablo en el cuerpo. Fildsofos y brujas en el Renacimiento, UNAM,
Mexiko, 2005; Judith Halberstam, Masculinidad...; Raquel Platero (koord.), Lesbianas. Discursos y

Elkarrizketatuen testigantza batzuek diote egun horretan “que os violen” ere entzun izan
zutela, indarkeria sexuala hautsitako normara itzultzeko zigor eta tresna gisa
aldarrikatuz. Sutan erretzearen mehatxua inkisizioak sorgin izendatu zituzten
emakumeen hilketei erreferentzia egiten zion, horiek ere kapitalismoak behar zuen
genero ordena eta ordena soziala ezartzeko dominazio sistemari muzin egin ziotenak
edo normatik kanpo geratu zirenak izan baitziren. 1996ko Irungo Alarde egunean
soldaduz atera ziren emakumeak izan ziren dominazio sistemari aurre egin ziotenak eta

horregatik sorgin izendatu zituztenak.??

Horrez gain, Egineko berrian HBri egiten zaio erreferentzia, Alardean parte hartzen ari
zen soldadu batek honako hau esan baitzuen: “esto es un montaje de los desgraciados de
siempre, la morralla de HB.” Azaldu dugun bezala, Irunen HBko emakumeak izan ziren
hasiera batean gaia lantzen hasi zirenak, eta ondoren, BAEK hartu zuen horren ardura.
BAE koordinadora plurala zen eta Alardean parte hartu nahi zuten emakume guztiak ez
ziren inondik inora HBko militante edo jarraitzaileak. 1996ko Irungo Alardean jasotako
esaldi horrek, ordea, azaldutakoaz gain gauza asko erakusten dizkigu. Egun hartan
bertan artikulatzen joan zen erreakzioak sortuko zuen besteak politikoki izango zituen
ezaugarriak tartean. Alardean atera nahi zuten emakumeen ahaleginak HBk egindako
muntaia izan zela esateak bi norabideko kriminalizazio eta estigmatizazioa zekarren.
Alde batetik, HB, bere politika eta borroka armatuaren aldeko posizioaren ukapen eta
gaitzespen osoa erakusten ari ziren gizartearen parte bat, komunikabide eta indar
politiko handiak 90eko hamarkadan, ETA enpresari eta beste pertsona batzuen
bahiketak aurrera eramaten ari zen testuinguruan. Guzti hori Alardean atera nahi zuten
emakumeekin erlazioan jartzean, eta are gehiago, HBK egin zuen muntaia izan zela
esateak emakume horiek beste gauza askoren erantzule egiten zituen. Muntaia hitza
erabiltzearekin, gainera, aldarri publikoen atzetik beste ezkutuko interes batzuk zeudela
esaten ari zen. Beste norabidean, ordea, Alardean emakumeak sartzearen kontra azaldu
ziren askori, ulertezin egiten zitzaienei, genero ordena zalantzan jartzeak amorrua eragin

zienei ere HBren kontra posizio hartzea ekarri zien.

“Betiko nazkagarriak” esaerak desesperazio edota mesfidantza bat adierazten du, HB

beti izorratzen edo beti modu batean edo bestean hor eta molestatzen egongo balitz

representaciones, Melusina, Bartzelona, 2008; Leonor Silvestri, Primavera con Monique Wittig...;
Monique Wittig, Pentsamendu...

228 Silvia Federici, Caliban y la bruja. Mujeres, cuerpo y acumulacion originaria, Traficantes de Suefios,
Madril, 2010.

bezala. “Betiko” terminoa egoeraren adierazpena larriagotzeko erabili zuen, intentzio
bat markatzen duelako, lehen aldia ez izateak eta beti berdina eta gaizki egiteak
barkaezin bihurtzen zuen ekintza, bere ustetan ez zelako inozentziaz edo ignorantziaz
eginikoa. Baina aldi berean eta agian nahi gabe, aitortza bat egin zion HBri, berriak edo
iritsi berri ez zirenaren aitortza, migranteak mantxurriano deitzen zituzten hiri batean
berebiziko garrantzia zuelarik horrek. Gaiztakeriaz jokatzearen akusazioa egin zien,
baina ez ezjakintasunez aritzearena. Beti hor egotearen errekonozimendu horrek
herriaren parte izan zirela eta izaten jarraitzen zutela onartzea suposatzen zuen, nahiz
eta haienganako mespretxua adierazi eta herritik kanporatzearen nahia eduki. Eta
hemen, herriaz hitz egitean ez naiz soilik Irunen inguruan ari, euskal nazioaren
eraikuntzari egiten diot erreferentzia. Hau da, euskal nazioaren eta herriaren parte zirela
errekonozitzen ari zela deritzot, baina horretan zeuden gatazka eta kontraesanak
azaleratu zituen, euskal nazioa ulertzeko modu ezberdinek talka egiten zutelarik:
generoa eta klasearen inguruan, ideologia eta estrategian, borroka armatuaren bueltan

besteak beste.??®

Azkenik, “morralla” hitza erabili zuen eta horrek adiera ezberdinak ditu: “zaborra”,
“jendilaje” edo “inork nahi ez duen arraina”. Azaldutakoa berresten du, hau da, zaborra
balio izan duen zer edo zerren hondarra da, jada ezertarako erabilgarri ez dena.
Jendilajea asmo gaiztoak dituen talde multzoa da. Inork nahi ez duen arraina, berriz,
arraina da, existitzen da, bertan dagoenaren errekonozimendua dauka, baina inork nahi

ez duena, ezertarako balio ez duena.

Agerikoz, Alardearekin zerikusi gutxi zuten terminoak, desfilean atera ziren
emakumeen kontra irain gisa erabili zituztenak, egun hartan asko errepikatu ziren. Eta
errepikapen horren bitartez gorputz, jarrera eta ideia batzuei lotu zitzaien,
performatibitatearen ideiak azaldu dezakeen bezala.”*° Oso argi erakusten digu Maite

Vergara Iraetari’®* egun hartan gertatu zitzaionak:

229 José Alvarez Junco, Dioses utiles...; Sebastian Balfour y Alejandro Quiroga, Espaiia reinventada...;
Santiago de Pablo, Ludger Mees eta José A. Rodriguez Ranz, El péndulo patri6tico...; Santiago de Pablo,
La patria sofiada...; José Javier Diaz Freire, “El cuerpo de Aitor...

230 sara Ahmed, La politica cultural..., 28-31.

21 Maite Vergara Iraeta 1971ean Irunen jaio zen, eta 35 urte zituela erabaki zuen Irungo Alarde mistoan
eta Hondarribiko Jaizkibel konpainian desfilatzea, nahiz eta lehenagotik emakumeak Alardean
ateratzearen alde egon. Gatazkaren lehen urteetan bere osaba Alardeko jenerala zen, eta emakumeak
Alardean ateratzearen kontra egin ondoren, ez du harremanik familiaren zati batekin. 2019ko Irungo
Alarde mistoan jenerala izan zen.

100



“Yo, en el 96, estaba en la subida de la Calle San Marcial viendo la arrancada y,
cuando subia Ama Xantalen, vi todo lo que se habia montado y, ahi, ya empezé a
cruzarse cosas Yy a verse lo que iba a ser el resto de mi vida, no sé como decirte.
Yo aplaudi, fuerte. Una sefiora que habia a mi lado también, pero a nuestro
alrededor, incluidas mis amigas, sus familiares, etc. no. Las dos nos mirdbamos
como un poco horrorizadas por los gritos y los insultos y las barbaridades que se
pudieron decir en ese momento, son pocas. (...) Pero, en ese momento, ya llevaba
el pelo corto y tefiido de amarillo y, entonces, para cuando subia al monte San
Marcial, tres personas me dijeron: «ya te he visto subir la cuesta de San Marcial»,
«jah! ¢Si?, jqué suerte tienes porque no estaba!» Bueno, no sé, yo, no me
sorprendio pensar como pensaba. Me sorprendié ver como pensaban las personas
que estaban a mi alrededor, que yo pensaba que pensaban como yo: que la
reivindicacion feminista estaba en todos los ambitos, también en ese. Y, de

e 4, ) .. . 232
repente, en ese no. No era reivindicacion, ni era feminista, no, ;qué es?” 3

Egun hartan bertan, eguerdian, Vergara, nahiz eta soldaduz jantzita Alardean ez atera,
bera ikusten baitzegoen, bere itxura eta ideiengatik hiru pertsonek egotzi zioten San
Martzial igoera desfilatu izana. Egun hartan jada, irainen errepikapenen bitartez termino
batzuk gorputz batzuei eta Alardean soldaduz atera ziren emakumeei itsatsi zitzaizkien.
Hijas de puta, tortilleras, lesbianas hitzei momentu hartatik aurrera Bidasoaldean beste
esanahi bat gehitu zitzaien, emakumeak Alardean parte hartzearen aldeko emakumeak
izendatzeko balio zuten. Vergararen testigantzak ere, momentu horretatik aurrera,
normatik ateratzen zen guztia arriskutsu eta susmagarri bihurtu zela erakusten digu,
nahiz eta zuzenean Alardearekin zerikusirik ez izan. Une hartan, aurretik normatik
kanpo zegoena kontrolatuta edukiko balute bezala eta gertakari horrek normatik kanpo
zegoen guztia kontrolpetik ihes egingo balie bezala hauteman zuten, norma apurtzeko
potentzialaren kontzientzia eta beldurra hartuz. Ondorioz, arautik ateratzen zen guztia
elkartu zuten, elkar itsatsi eta pegatu, eta ordena eta norma berrezartzeko horren kanpo
geratu zen guztia deuseztatu edo kanporatu behar zuten, guztia kutsatuta baitzegoen,
dena nahastu baitzuten. Bestetik, Vergarak azaltzen duenez, ez zuen espero erreakzio

hori, arrazionalki pentsatuz ez zitzaion logikoa iruditzen bere inguruko pertsonak

%2 Maite Vergara Iraetari eginiko elkarrizketa. llargi Bengoetxea Gartziak egina. Elkarrizketaren eguna:
2020/08/18 (pasarte bat).

emakumeen parte hartzearen kontra joatea, aldarri feminista toki guztietan zabaltzen ari

Zenean.

Jose Ramén Uriz Zurutuzak,** ordea, beste modu batean bizi izan zuen eta beste
emozio batzuek hartu zuten. Lehenik eta behin, ez zuen ulertzen zerk eraman zituen
emakume horiek Alardean parte hartu nahi izatera. Amorrua sentitu zuen horrela Irungo
Alardean sartu izanagatik, eta askok traiziotzat hartu zuten emakumeak Alardean
soldaduz sartu izana, batez ere baimenik eta onarpenik gabe egin zutelako. Kontatzen
duenaren arabera, gainera, arazoa ez zen soilik emakumeak Alardean atera nahi
izatearen ideia, aldarri hori nork egiten zuen baizik. Urizen arabera, aurreko urteetan
pertsona gutxi batzuek Alardearen aspektu militarrarengatik protesta egiten zuten,
desfilea deuseztatzeko helburuarekin, eta horietako batzuk aldarriz aldatu eta

emakumeak Alardean ateratzearen aldeko posizioan kokatu ziren.

“Hasieran izandu zen ba pixka bat, ez genuen ulertzen zergatikan zen hori. (...)
Amorrua. Amorrua. Zen garaian gainera horrekin hasi zirenak Irunen batzuk,
igual denak ez, ezagunak ziren zeren urte batzuk lehenago jada hasiak ziren
protestatzen baina ez emakumeen asuntoagatik baizik eta esaten zuten, nola esaten
zuten? «San Marcial, simulacro militar» uste dut esaten zutela eta pintadak ere
egoten ziren kalean, «San Marcial, simulacro militar», baina gutxi ziren eta 0so
indarra gutxi zuten. Eta, baina ziren batzuk ziren berdinak eta orduan hau sortu
zenean eta ikusiz simulacro militar oihukatzen zuten batzuk orain sartuak zirenak
hemen beste arrazoiak defendatzen, jada ez zen simulacro militar, jada
eskopetarekin atera daiteke baina hori bai emakumeak eta gizonak. Zuk esaten
zenuen simulacro militar zela, hori debekatu behar zela, bukatu behar zela eta
orain zer? Eta nik ikusi ditut batzuk, San Martzial egunean ensaioetan ez dakit, ez
naiz gogoratzen etzanda kalean, simulacro militar oihukatzen, baina 0so gutxi

ziren.”%3

Gogoratu behar dugu 90eko hamarkadan intsumisioaren aldeko mugimendua indartsu

zebilela Euskal Herrian eta kutsu militarra zuena gaizki ikusia zegoela jende

23 Jose Ramén Uriz Zurutuza 1970eko hamarkadan Irunen jaio zen, baina 2006tik Hondarribian bizi da.
Gaztetatik Irungo Alardean desfilatzen du eta azken urteetan baita Hondarribiko Alardean ere. Herri
bakoitzean bi Alarde egotearen aldekoa da, bakoitzak nahi duen bezala jaia bizitzeko eta Alarde
tradizionala ez aldatzeko.

2% Jose Ramoén Uriz Zurutuzari eginiko elkarrizketa. llargi Bengoetxea Gartziak egina. Elkarrizketaren
eguna: 2020/08/20 (pasarte bat).

k?% musika taldea

askorengatik, batzuentzat Alardea barne. Irunen ere Negu Gorria
intsumisioaren irudi bilakatu zen; izan ere, taldeko baxu-jotzaileak, intsumisioagatik
epaitu behar zutenak, epaiketara ez aurkeztea erabaki zuen, eta horren ordez, egunean
bertan Negu Gorriak taldeak kontzertu bat eman zuen, kamioi baten gainean Donostiako

epaitegien parean, kalea moztuz:

“Orduan egin genuen ekainean eta atera zen telebista guztietan eta hurrengo
egunean portada egunkarietan y la ostra, «<Negu Gorriak tocan delante de ez dakit
zer» Diario Vasco portada y la ostia. Orduan izan zen kristona, karo izan zen 0so
fuertea eta kriston inpaktua eta intsumisioarekin gertatu zen bezala, kriston
ekintza imajinatiboa eta lortzen zenuen jendearen atxikimendua eta orduan jendea
benetan, 0so jende gutxi zegoen soldaduskaren alde. Oso gutxi eta orduan karo,
hor batzen zen jende pila bat. Zer gertatzen zen Irunen? Beldur hori,
soldaduskaren kontra daude baina hau ez da soldaduska, hau da gure festa.

Eztabaida hori bazegoen aspalditikan.”?

Alardea eta soldaduskaren arteko harremanaren eztabaida existitzen zen, eta indarra
hartzen ari zen intsumisioaren mugimenduak ea Alardearen kontra egingo zuen beldurra
zegoen ere. Muguruzak ondoren kontatzen du haiek Alardean parte hartzen zutela eta
beste herrietako lagun intsumisoak harritzen zirela eta haiekin eztabaidan aritzen zirela,
baina haiek 0so argi zutela bi gauza ezberdin zirela eta Alardean eskopetak sorbaldan

desfilatzen jarraituko zutela.

1996ko Irungo Alardearen hurrengo egunean, Euskal Herriko egunkarien portadetan
azaldu zen gertatutakoa, eta hurrengo egunetako berrietan oraindik ere presentzia izan
zuen. lIritzi artikuluak, zuzendariarentzako gutunak eta politikarien eta Alardeko
agintarien deklarazioak izan ziren nagusi. Javier Vergara®®’ jeneralak honako hau esan
zuen: “emakumea arrotza da Alardean, zaldi lasterketa batean motor pilotu bat ikustea
bezala.”® Lehenik eta behin, Irungo Alardeko jeneralaren iritziak Bidasoaldean pisu
handia zuen, eta horrelako deklarazioek jendartearen iritzia sortzeko balio izan zuten.

Iritzi horrek Alardearen naturalizazio prozesuan lagundu zuen. Hau da, Alardean

25 Negu Gorriak 1990ean sortu zen eta Fermin eta Ifiigo Muguruza taldekideak irundarrak ziren.
Alardeari erreferentzia bat baina gehiago egin zioten, aipagarrienak 1993an argitaratutako Hipokrisiari
Stop! abestiaren letra eta 1996ko Salam, Agur diskoko irudia.

%6 Fermin Muguruzari eginiko elkarrizketa. Ilargi Bengoetxea Gartziak egina. Elkarrizketaren eguna:
2020/09/07 (pasarte bat).

237 Javier Vergara 1994tik 1997ra izan zen Irungo Alardeko jeneral.

2% Jone Larrafiaga eta Jakes Goikoetxea, “Sinesgaitza Irundik kanpora ere”, Egunkaria, 1996/07/02, 12.

gizonak soilik ateratzea naturala zela eta horren kontra, alegia, naturaren kontra ezin
zela ezer egin suposatzen zuen: zaldi lasterketa batean motor bat sartzearekin
konparatuz eztabaida mozten zuen errotik, ez baitzegoen lekurik beste argudioetarako.
Arrotza hitza erabiltzean, gainera, soldaduz desfilatu nahi zuten emakumeak lekuz
kanpo zeudela esan nahi zuen, Alardetik kanpo utziz zuzenean. Eta Alardean soldaduz
sartu ziren emakumeak arrotzak baziren Alardean, zentzu batean baita herrian ere,
Alardea baitzen herri identitatearen eta eraikuntzaren pilare nagusienetariko bat.
Horrela, emakume horiek Alardetik eta herritik kanporatzeko prozesua hasi zen, 1996ko
Irungo Alardetik bota ostean. Herriaren eta bestearen mugak lekuz aldatzen joan ziren,
eta ikusiko dugun bezala, baita limite horiek zurruntzen ere, mekanismo eta prozesu

ezberdinen bitartez.

Alkateak, berriz, erreferendum bat egitea proposatu zuen, baina BAEK eskubideak
bozkatzen ez zirela esan eta emaitza ez zutela ontzat hartuko aldarrikatu zuen. Irungo
tolerantziaren zinegotziak, gainera, festa nagusitu zela deklaratu zuen. Hori omen zen
irundarrek nahi zutena, eta irundarren inguruan zabaldu zen intolerantzia irudia
benetakoa ez zela esan zuen. Hemen ezinbestekoa zaigu galdetzea, zeintzuk dira
zinegotzi horrek aipatzen dituen irundarrak? lrundarrek nahi zutena nagusitu zela
esateak irundartasunetik kanpo utzi zituen iritzi horrekin bat egiten ez zutenak. Iritzi edo
deklarazio horiek, bakarrak izan balira, ez lukete eragin handirik izango, baina behin eta
berriz errepikatuz eta ondoren ikusiko ditugun beste modu batzuen bitartez, Alardean
emakumeak ateratzearen aldekoak herritik kanpo geratu ziren, hori forma ezberdinetan

materializatzen joan zelarik.?*

Horren aurrean, Irungo Alarde eguneko erreakzioen eta ondorengo deklarazio batzuen
aurrean, askok lotsa sentitu zuten. Emozio horren adibide dira Egin egunkarian
uztailaren 5ean publikatutako zuzendariarentzako gutunetako bi. Honela diote: “Por
primera vez en mi vida, y peino canas, he sentido vergiienza de ser irundarra y tener por
conciudadanos a unos energumenos (...)”240; “Soy una irundarra mas de las que ayer
sintié vergiienza por serlo.”?*! Esaldi horiek adierazten digute nola pertsona batzuek
beste batzuen ekintzengatik lotsa sentitu zuten, eta hori posible zen haien herrikideak

edo komunitateko kideak zirelako. 1zan ere, esaten duten bezala, irundar izateagatik eta

2 Erredakzioa, “Alardean Udalak izandako jarrera salatu dute Bidasoaldeko Emakumeek, Egunkaria,
1996/07/07, 8; “La fiesta triunfo, que es lo que los iruneses querian”, Egin, 1996/07/03.

0 Amalia Ramirez Ugartemendia, “Por primera vez”, Egin, 1996/07/05, 6.

21 Amets Ruiz de Arbulo, “Soy una irundarra mas”, Egin, 1996/07/05, 6.

pertsona horiekin herri-komunitatea konpartitzeagatik sentitu zuten lotsa. Sara
Ahmedek ongi azaltzen duen bezala, ideal baten lorpenaren edo gerturapenaren porrotak
eragin dezake lotsa, kasu horretan Irun hiri ireki, tolerante eta baita feminista izan
zitekeenaren ezinezkotasunak eraginda. Batzuek lotsa sentitu zuten haien herrikideek
Alardean sartu zirenen kontra izandako erreakzioagatik. Lotsa sentitze hori orokorra,
agintariek babestutakoa edo hegemonikoa izango balitz, lotsa sentitutakoek herri-
komunitatearen parte izaten jarraituko lukete, horrek ideal kolektibo bat konpartitzea
suposatuko lukeelako. Gure kasuan, ordea, emozio hori sentitzeak herri-komunitatetik
aldendu zituen. lzan ere, ez zen orokortua izan, are gehiago, erreakzio horren aurrean
harro sentitu ziren asko, Alardea salbatu izanagatik. Eta horrek elkarrengandik urrundu
zituen, emozio desberdin horiek sentitzeak, lotsa eta harrotasuna gertaera berberarekiko,
ideal desberdin eta kontrajarriak izatea suposatzen baitzuen, irundar izatearen ideal
desberdinak, hain zuzen. Erreakzioarekiko harrotasuna sentitu zutenen artean elkar
hurbilduz joan ziren eta lotsa sentitu zutenekiko urrunduz. Baina horren aurrean, lotsa
sentitu zutenen artean gerturatu egin ziren, Alardean sartu ziren emakumeekiko harro

sentituz. 2%

Irungo Alardeko eguneko ondorengo egunetan ere Teresa del Valle antropologoak jada
bere hipotesia planteatu zuen, egun ere, azaldu dudan bezala, erabilgarri zaiguna.
Honela zioen uztailaren 10ean, hau da, eztandatik hamar egunera publikatu zuen iritzi

artikuluak:

“Por eso planteo que la adhesion estatica al Alarde como ritualizacion del orden,
la concordia o el poder sea para la poblacién de Irun una referencia tan fuerte, tan
solida que canalice de forma simbdlica la resistencia a otros cambios que han
ocurrido de manera mas o menos silenciosa. Y al mismo tiempo, que exprese la
necesidad de controlar la identidad colectiva frente a la reestructuracion que estan
viviendo y a la inestabilidad aguda que la desaparicion de la frontera haya podido

L5524
suponer en su medio.” 3

242 Sara Ahmed, La politica cultural..., 161-190.
83 Teresa del Valle, “Otra interpretacion del Alarde”, Egin, 1996/07/10, 7.

Batzuek, beraz, Alardeari eutsi zioten, aldaketen aurrean segurtasuna emateko. Beste
batzuek, ordea, aldaketa behar zuten herritar sentitzeko eta haien eskubideak bermatzen

zirela sentitzeko.?**

Maria, urte hartara arte, bere bizitzan behin bakarrik atera ahal izan zen Alardean,
kantinera gisa. 1996ko ekainaren 30ean Irungo Alardea ikustera joan zen, eta bertan

ikusi eta sentitu zuenak eraman zuen Hondarribiko Alardean parte hartzen saiatzera:

“Yo llegué a Irun y salia Ixabel y vamos a animar. No tenia ninguna intencion de
salir. Entonces llego a Iran, llegamos a Irun y yo cuando vi, cuando presencié
aquellas mujeres subiendo la cuesta San Marcial. Todos los balcones, ventanas,
toda la calle, insultando, echando de todo, pidiendo que se las violaran, que se las
matara, que las iban a violar. Mi reaccion fue tal indignacion. Me indigné tanto,
tanto, que las mujeres de Hondarribi, todas cada uno por su cuenta nos juntamos y
decidimos que no se nos podia tratar asi por el simple hecho de querer participar
en las fiestas del pueblo. A mi, lo que me movio6 fue la indignacién, y llegué a
Hondarribi, llegamos y nos juntamos diez y dijimos: tenemos que salir porque no

se puede permitir que se nos trate asi. Esa fue mi decision.”?*

Mariak ez zuen desfilatzeko intentziorik, nahiz eta ados egon emakumeak Alardean
soldaduz ateratzearekin. Egun hartan ikusitako erreakzioa injustizia eta onartu ezin zen
egoera gisa hartu zuen, eta horren aurrean borrokatzeko beharra sentitu zuen. Bizi izan
zuenak, emakume batzuen desfilatzeko nahiaren ukapenak, eraman zituen asko
emakume guztien eskubide gisa planteatzera auzia eta horren alde kolektiboki egitera.
1996ko Irungo Alarde eguneko gertakariek eragin handia izan zuten, nahiz eta eztabaida
eta gatazka lehenagotik egon. Izan ere, egun hori tentsio handikoa izan zen, emozioen,
iritzien eta gorputzen lurrikara suposatu zuen, eta horrek posizioak eta
konbentzimenduak sendotu zituen, baina baita aldatu ere. Gertatu zenaren aurrean
ezinezkoa izan zen indiferente geratzea, eta ondorioz, gatazkak dimentsio oso handiak

hartu zituen.

1996ko ekainaren 30eko Irungo Alarde eguna gertakari —acontecimiento— gisa
analizatzea baliagarri zaigu. Ramon Grosfoguel-ek Alan Badiou jarraituz ongi azaltzen

duen bezala, gertakari bat dominazio eta esplotazio logikak eteten dituen ezusteko

244 Erich Fromm, El miedo..., 17.
2 Mariari (pseudonimo) eginiko elkarrizketa. llargi Bengoetxea Gartziak egina. Elkarrizketaren eguna:
2019/09/26 (pasarte bat).

zerbait da, inork aurreikusten ez duena, baina dominazioan oinarritzen den orden sozial
eta politikoa zalantzan jartzen duena. Iragankorra da, baina gertakariak jendearen
subjektibitatea erradikalki aldatzen du, eta bizitako esperientziak jendea gertakariaren
aurreko eguneko tokitik edota pentsamendutik mugitzen du. Gertakariaren ostean
bidegurutze bat sortzen da; batetik, gertakariari heltzen diotenek jarraitzen duten bidea
sortuz, eta bestetik, gertakariaren aurreko egunera itzuli nahi dutenek egindakoa, hau
da, hautsitako ordena berrezartzera bideratutakoa. Gure gaiari dagokionez, Irungo
1996ko Alarde egunean inork espero ez zuen gertaera bat pasa zen, ordena zalantzan
jarri zuena eta bizitako esperientziak, jai eguna eta errito masiboa izanik,
subjektibitateak guztiz astindu zituen, testigantzek erakutsi diguten bezala. Gertakaritik
aurrera batzuek aurreko egunera itzuli nahi izan zuten eta erreakzio antolatu bat sortu
gertakaria lurperatu nahian, ordena berrezartzeko helburuarekin. Beste batzuek, ordea,

gertakariari fidel mantendu eta urte luzeetako borroka aurrera eraman zuten.?*

1.5. Hondarribiko 1996ko Alardeko eromena

Mariak azaldu bezala, Irungo Alardeko gertakariaren ondoren eta lehenagotik
antolatzen ari ziren emakumeekin Hondarribian biltzen jarraitu zuten. Lehenik eta
behin, uztailaren 2an, Irungo Alardea pasa eta bi egunetara, Emekik udaletxearekin eta
Alardeko Juntarekin bilera urgente bat egiteko eskaera egin zuen, Irungoa errepikatu ez
zedin. Horretarako, bi hilabete inguru zituzten Hondarribiko Alardearen egunera arte.
Uztailaren 11n biltzeko proposamena egin zien Alardeko burgomaisuak, Befiardo
Lazkanotegik. Bertan, Emekik komunikatu zuen momentu hartatik aurrera BAE izango
zela gai hori landu eta aldarria aurrera eramango zuena, Emeki bigarren plano batean
geratuz, bere kontrako errepresaliengatik. Hala ere, uztailaren 21ean Emekiren lokalari
harriak botaz eta zakar poltsez eraso egin zioten, eta aurrerantzean horrelako gehiago
jasoko zituzten; hori ez zen azkena izango.?*’ Uda hartan Hondarribian tentsioaren
igoera ere nabaria zen, eta ondoren sortuko zen erreakzioak hartuko zuen diskurtsoa eta
forma antzematen hasi zen, aipatutako Emekiren kontrako erasoekin edota hurrengo

testigantzak kontatzen digunarekin:

26 Youtube: 14 agost/ Entrevista a Grosfoguel. Impossible triar només un titular [2021/10/13an
begiratua]; Alan Badiou, El ser y el acontecimiento, Manantial, Buenos Aires, 1999; Mercedes Arbaiza,
“Dones en Transicio. ..

" Emeki Elkartea, “Eskabidea”, 1996/07/04; Befiardo Lazkanotegi, 1996/07/10; “Los corporativos
condenan el ataque al local de Emeki”, El Diario Vasco, 07/08/1996.

“Zeren Irungoa gertatu zenean, ETBkoek galdetu zidaten zer edo zer eta nik esan
nuen, memoriak hori esaten dit behintzat, «nik eskertzen niela ahalegina emakume
horiei, zeren emakume horiek zabalduko zigutela bidea atzetik gentozenei». Eta
arratsalde horretan bertan, ETBk eman zuen eta arratsaldean parkera nindoala
haurrarekin, egin nuen topo ni baina zaharragoa zen emakume batekin eta bota
zidana, ume txikiya, lau urtekoa, bost urtekoa, izugarriya. (...) Bai, zergatik
emakume harrek, umeak ez zituen sei urte eta esplikatu behar izan nion zergatik
esaten zidan «zuk, min handia egin diozu herri honi» eta gero bagindoazenean,

.o . . . 24
«ama, zeini egin diozu mina?»” 8

Kaletik topatu zuen emakumeak herriari min egitea leporatu zion, bere iritzia telebistan
emateagatik, emakumeak Alardean ateratzearen aldekoa. Herriari min egitearen
kontzepzioan interesgarria da herria terminoari esaldi horren bidez zein esanahi eman
eta nola eraikitzen joan zen, batez ere, esaldi horren errepikapenaren bitartez. Pertsona
batek min ematea, pertsona hori mingarria edo gaiztoa zela esan nahi zuen. Minak
gorputzean (indibidual edo kolektiboan), kasu honetan herrian, arrotza zena sartzearen
pertzepzioa zekarren eta horren aurrean muga berrezartzearen desira, kanporantz
bultzatuz mina edota mina eragiten zuen objektua (imajinatua edota materiala). Horren
bitartez gu eta bestearen arteko muga sortzen joan zen, gu hori emakume horrek 0so
argi esan bezala, herriaren sinonimo bihurtuz, behin eta berriz errepikatuz eta hurrengo
logika jarraituz: herriari min eman bazion, eta gainera, min ematen jarraitzen bazuen,
bere iritzia aldatzen ez zuelako, herria maite ez zuela esan nahi zuen, eta, beraz,
herriaren parte ez zela. Emakumeak Alardean parte hartzearen aldeko ekintza edo
iritzien aurrean, mina sentitzen zutenak, emozio hori konpartitzen zutenak, herria
bihurtzen joan ziren. Min hori, noski, ez zen neutroa edota bakoitzaren barnetik kanpora
ateratakoa, baizik eta ideia batzuen eta emozioen politika kulturalaren gainean eraiki,

transmititu eta zirkulatutakoa.?*

BAEk uztailaren 11n Alardeko Juntari bidalitako idatzian urte horretako Hondarribiko
Alardean parte hartzeko asmoa transmititu zion, eta lrungoan gertatu zena ikusirik
guztien artean akordio batera iristeko nahia. BAEK uda hartan ostegunero egin zituen

bilerak, Zuloaga etxean. 1996ko uztailaren 29an gutun baten bitartez Alardeko

248 Maiteri (pseudonimo) eginiko elkarrizketa. Ilargi Bengoetxea Gartziak egina. Elkarrizketaren eguna:
2020/08/03 (pasarte bat).
% sara Ahmed, La politica cultural..., 47-76.

agintariek BAEren eskaerari ezezkoa eman zioten, eta urte hartako Alardea bakean eta
harmonian ospatzeko ahalegina egingo zutela esan zuten, hondarribiarren gehiengoak
nahi zuen moduan, hau da, gizon soldaduez osaturik soilik. Horren aurrean, BAE
udalean ordezkaritza zuten alderdi politikoekin biltzen saiatu zen, eta bertan, uztailaren
31n eginiko prentsaurrekoaren dokumentua erakutsi eta galdera batzuk planteatu
zizkieten. PPK ez zuen lehen kontaktua ere onartu, beraz, ezin izan ziren bildu. EAJ eta
PSE-EE Alardeko agintarien erabakiaren alde lerrotu ziren, HBk babesa adierazi zuen
BAEren alde eta EAK ez zuen erantzunik eman. Abuztuaren 14an Hondarribiko
Alardean parte hartu nahi zuten emakumeek eskaera indibidualak egin zizkioten udalari,
Alardeko Juntari eta agintariei.>° Honela zioen:

“(...) herrian emakumeak Alardean soldadu gisa parte hartzeak sorrarazi duen
tentsio-egoera dela eta, nik aurten irailaren 8an neure auzoko Infanteria
konpainian desfilatzeko asmoak neure duintasun eta osotasun fisikoari eraso
egingo diola aurreikusirik, ESKATZEN DUT: Ama Guadalupekoaren Jaien
hasiera ofiziala baino lehen, nik aurten irailaren 8an neure auzoko Infanteria
konpainian desfilatzeko dudan eskubidea idatziz aitor diezadan, eta era berean
desfilean neure duintasuna eta osotasun fisikoa kaltetuak izan ez daitezen, herriko
Alkate Jaunarengandik, Burgomaestrearengandik eta Alardeko gainontzeko

agintariengandik beharrezkoa dudan babes guztia izan dezadan eskatzen dut.”?*

BAEko emakume batzuek erabakia zuten urte hartan Hondarribiko Alardean parte
hartuko zutela, eta bakoitzak bere auzoko konpainian egin nahi zuen, gizonen pare.
Irungo saiakera ikusita, bazekiten oztopoak eta zailtasunak izango zituztela, eta
eskubidea zutela aldarrikatuz euren duintasuna eta osotasun fisikoa babesteko exijitzen
zieten udalari, Alardeko Juntari eta agintariei. Eskaera horiek ez zituzten erantzun, eta
alkatearekin biltzen saiatu zirenean irailaren 24rako eman zien hitzordua. Ezin izan
zutenez parte hartzea adostu eta erabakia zutenez urte horretan desfilatuko zutela,
abuztuaren 28an prentsaurreko bat egin zuten haien egoera komunikatzeko. Irungo
gertakariak positiboki baloratu zituzten, gaiaren inguruan herrian gehiago hitz egiten

hasi zelako, eta nahiz eta bertan gertatutakoa ez zuten errepikatzerik nahi, haien herriko

20 Bidasoaldeko Emakumeak, “Hondarribiko Alardeko Juntari”, 1996/07/11; BAE, “Eskabidea”,
1996/07/10; Conchita Portu, secretaria de los mandos del Alarde, “Bidasoaldeko Emakumeak
Hondarribia”, 1996/07/29.

»! Maria Carmen de Tomas Esteberena, “Hondarribiko Udal txit gorenari/ Alardeko Batzordeari/
Agintarien Batzordeari”, 1996/08/14.

109



festetan parte hartu nahi zuten. Mehatxuak jaso zituztela esan zuten, eta horregatik, ez
zutela haien aurpegiak grabatu edo argazkirik ateratzerik nahi gehiago errekonozituak
ez izateko, nahiz eta askok jakin zeintzuk ziren. Beldurra zutela salatu zuten, baina
aurrera egingo zutela. Horren aurrean, ordea, Alardeko Junta eta agintariak irmo
mantendu ziren, inola ere ez zuten emakumeak Alardean ateratzen utziko. Bi postura
kontrajarri eta zurrunekin iritsi ziren Hondarribiko jaietara. Gema Sagarzazuk®? honela

oroitzen ditu Hondarribiko Alarde egun hartako aurreko egunak:

“Bilera batzuk egin genituen, hor Zuloaga etxean egiten genituen, orduan eta
azkeneko momentuan pues hori, komentatu genuen ea zein apuntatuko den irailak
8rako con mucho sigilo, ezkutuan hori bai eta bueno apuntatu nintzen eta pues
hor, eske ez nuen nire burua ikusten beste toki batean. Nik oso garbi neukan
aterako ginela, ez dakit nola, baina aterako gara eta hor egon behar nintzela eta
bai. Eta horrela izan zen, horrela iritsi ginen irailaren 8ra, gainera bezperan, bueno
hori kontatuko zizuten baita ere, nola sartu genituen eskopetak eta portalean eta
guzti hori (...) gogoratzen naiz beldur pixka bat bagenuela, pentsatuz zen gero
batzuetan hitz egin dugu horri buruz, el espiritu de las Juanas. Pentsatzen genuen
aterako ginela, joango ginela ez dakit zer, portaletik atera eta udaletxera iristen
ginela fijo seguro. Baina bueno oso gaizki bazihoan, udaletxetik ere badago,
bueno, lehen bazen ate bat eta ateratzen dela Panpinot kalera. Bueno ba hortik
atera behar ginen. Baina bueno pentsatzen genuen Gernikako Arbolara iristera
pero vamos fijo seguro eta joe, ba hori orduan beldur pixka bat aurretik ere, ez
dakit, horrelako aber ze gertatuko zen. Nik pentsatzen nuen nos va a caer un tiesto

en la cabeza, vamos.”?*

Momentu horretara iritsita, ez zuen bere burua beste inon ikusten, ez bazen Alardean
sartzen saiatzen. Ezin zutela beste ezer egin dio, ezinbestean aurrera egin behar zutela
eta aurrera egitea 1996ko Hondarribiko Alardean soldaduz jantzita desfilatzen saiatzea
zela. Jadanik aipatu dudan bezala, egoera horren aurrean mugitzera eta erantzun bat
ematera behartuta ikusi zituzten euren buruak; beste aukerarik ez zutela sentitu zuten.

Nahiz eta beldurra izan, nahiz eta pentsatu gatazka egongo zela, inork ez zuen imajinatu

%2 Gema Sagarzazu 50eko hamarkadan Hondarribian jaio zen eta bertan bizi da. Ofizioz irakaslea.
1996an Hondarribiko Alardean soldaduz jantzita sartu zen, eta geroztik Juana Mugarrietako taldean eta
Jaizkibel konpainian desfilatzen du.

23 Gema Sagarzazuri eginiko elkarrizketa. Ilargi Bengoetxea Gartziak egina. Elkarrizketaren eguna
2020/08/13 (pasarte bat).

gero etorriko zena. Irailaren 7ko gauean ezkutuan hogeita sei emakume Kale Nagusiko
4. portaleko etxebizitza batera joan ziren, eliza parean zegoena, arropa eskutan eta ordu
ezberdinetan, nondik atera behar ziren inork ez susmatzeko. Hurrengo egunean, Alardea
Kale Nagusitik jaisten ari zela, Kosta konpainia 4. atari aurretik pasatzean emakumeak
atera eta desfilatzen saiatu ziren. Kosta konpainian sartzen saiatzea ez zen kasualitatea
izan, pentsatua zuten, bertan jakinaren gainean eta laguntzeko prest zeuden gizon batzuk
desfilatzen zeudelako. Ataritik irten eta Alardean sartu ziren momentuan bertan, irain,
kolpe eta bultzaden bitartez emakumeak atari barnera itzularazi zituzten. Rosak®*

honela oroitzen du momentu hori:

“Momentu hori, eromen bat, eromen bat, bai. Nik kolpeak eta hori nire aurrean
gertatu ziren baino batez ere, oroitzen naiz, mutil gazte bat, elizaren parean
zegoena, ikusle gisa, alkandora txuri batekin, jo zioten, eske nik ez dakit zein zen
eta zergatik. Osea, bera, pues hurbildu zen zerbait esatera nesken alde eta urratu
zioten alkandora eta eman zioten una somanta de palos, pasa denetik ihes egin arte
izugarria. (...) Pues eromen bat, ez dakit nola... eromen bat, ez dakit nola
esplikatu gehiago... nik momentu horretan bueno, fisikoki bai, hango batek
eskopeta jarri zuen nire aurrean, jakinda ni zein nengoen, badakit. Eta orduan
etorri zen Josuren lehengusu bat, Juanito, orain jada hil dena eta beti izan da
betiko hutsa baina esan zion: «janimal! TU, jquita esto de aqui!», edo «jqué
haces!, jesa es mi primal» Etorri zen bai. Eromen bat, eromen bat, ezin dut
deskribatu detaileekin, pues, espero ez genuena eta bueno pues, nik esaten
nionean agian zerbait gertatzen da, pues izango ziren oihuak eta agian bultzakada
batzuk baina bueno, alde hemendik, nahi eta ez dut nahi, eta alde hemendik eta ez
dut nahi eta... desde luego, ez gertatu zena, inolaz ere. Hori inork ez zuen

espero.”255

Indarkeria fisikoa nabaria izan zen emakumeen eta haien aldekoen kontra, ezin
baitzuten onartu Alardean emakumeak baimenik gabe sartzea eta horretarako behar
zuten guztia egin zuten. Rosa gizon batek eskopetarekin apuntatu zuen, tiro egiteko

mehatxua eginez. Sagarzazuk aurreikusten zuen mazetarik ez zitzaion inori erori buru

%4 Rosa (pseudonimo) 50eko hamarkadan jaio zen Donostian, baina Hondarribian bizi da 80ko
hamarkadatik. Emakumeak Alardean ateratzearen alde posizio hartu zuen gaia planteatu zenean, eta nahiz
eta inoiz ez desfilatu, horren aldeko antolakuntzan ibili da Juana Mugarrietakoa eta Jaizkibel konpainian.
2% Rosari (pseudonimo) eginiko elkarrizketa. llargi Bengoetxea Gartziak egina. Elkarrizketaren eguna:
2019/07/22 (pasarte bat).

gainean, baina eskopetak erabili zituzten kolpeak emateko. Argazkilariei kamerak
kendu eta bultzaka lortu zuten emakumeak Alardetik atera eta portalera bueltatzea.
Udaltzainak saiatu ziren tartean sartzen eta emakumeak atari barruan babesten, soldaduz
jantzitako emakumeak lintxamendu kolektibo bat jasotzearen beldurrez zeuden
bitartean. Alkatea eta korporazio munizipala ere bertan zeuden, elizan egiten baitzioten
harrera Alardeari. Diotenez, eromen horren testigu izanda ere, alkatea ez zen bere

tokitik mugitu.

2. Kapitulua. Dena izan zen posible, baina gorputz abjektua eraiki zuten (1996-
1997)

2.1. Sarrera: mundu baten amaiera

Testigantzetatik jasotako 1996ko Hondarribiko Alarde eguneko eromena, kaosaren
gailentzea, urte askotan zehar mantenduko zen gatazkaren leherketak sortutako lehen
sentsazioa izan zen. Guztia hankaz gora jarri izana esan nahi zuen, espero ez zena
gertatu baitzen eta ziurgabetasun handia baitzegoen etorriko zenaren inguruan. Hain
zuzen ere, emakumeak soldaduz Alardeetan sartzeak genero ordena zalantzan jarri zuen,
eta ondorioz, desordena politiko eta soziala nagusitu zen. Ordena sozial eta politikoaren
oinarrietariko bat sexu-genero sistema izanik, guztia mugitu zuen gertaera horrek.

Mariak, zentzu horretan, erakusten digu egun hartan egindakoak zer suposatu zuen:

“La gente se calentd. Bueno aparte que se calent6 lo que hicimos es transgredir lo
mas transgresor que para el hombre y la mujer de Hondarribi podia... no sé como
explicarlo. (...) Nosotras, jfijate qué poder tenemos! que con un simple txilibito se
asusta todo un pueblo. No somos nada mas que el txilibito, el tambor, el redoble,
ponernos la txapela pero, queriamos ocupar lo que durante todos estos siglos ha

ocupado el hombre: la calle publica.

Ellos hacen la fiesta durante toda la semana. Las mujeres durante toda la semana
van con los crios de correcalles, como dice mi hermana. Luego cansadas, a casa:
los crios a bafarse. Ellos siguen, toda la semana: Llega el dia 8, tienes que
planchar toda la ropa, preparar la comida, limpiar la casa... Ellos salen a las 6 de
la mafiana ya con el puro en la boca. Nosotras corriendo a la acera, corriendo a
casa. Ellos, es la fiesta de ellos, y que nosotras, que queramos, estemos
reivindicando esa igualdad de querer participar ha sido demasiada transgresion y

por eso se violentaron tanto con nosotras.”?>

Hasiera batean zer edo zer hutsala izan zitekeena, garrantzi handirik gabeko aldaketa
izango zela pentsatzetik, jaso zutena ikusteak lurreratu egin zituen eta konturarazi
Hondarribiko emakume eta gizon askorentzat egin ahal zuten arau urraketa handiena
zela. Agerian, txilibitu eta danborra jo besterik ez zen ekintza maleziagabe batek

fondoan zer botere eta zer eragin izan zezakeen 0so garbi geratu zen, herri 0so bat

2% Mariari (pseudonimo) eginiko elkarrizketa. llargi Bengoetxea Gartziak egina. Elkarrizketaren eguna:
2019/09/26 (pasarte bat).

izutzeraino. lzan ere, ekintza hori nork egiten zuen eta nola esanguratsua zen, genero
norma mantentzea edo bertatik irtetea izan zitekeenez gero. Mariak azaltzen duen
bezala, gizonen lekua hartu eta gizonen jaian sartzea esan nahi zuen, emakumeek beste
leku eta egiteko batzuk zituztenean. Emakume horiek soldaduz jantzita baimenik gabe
Alardeetan ateratzeak zalantzan jarri zuen guztia, ordena apurtu baitzuten. Mariak
aipatzen du ordena hauste horrek haien kontrako indarkeria suposatu zuela. Izan ere,
desordena nagusitu zen, egoera berri bat sortuz, eta aurreko ordena berrezartzen
saiatzeko, indarkeria erabili zuten, erreakzioa antolatu, desordena sortu zutenak herri-
komunitatetik kanporatu eta bestea eraiki zuten. Guzti hori emozioen zirkulazioarekin
lotuta aztertuko dugu, beldurrak jokatu zuen papera batez ere garrantzitsua izanik.
Horrek, ordea, ez zituen Alardeetan atera nahi zuten emakumeak geldiarazi, baizik eta
injustizia baten aurrean zeudenaren konbentzimendua handitu zen, eta haserre eta
amorruz beteta antolatzen jarraitu zuten. Guzti horretan, emakumeek txilibitua edota
danborra jotzen Alardeetan atera nahi izateak izan zuen eragina azaltzeko, Judith

Butlerren lana baliagarri zaigu:

“El «sexo» siempre se produce como una reiteracion de normas hegemonicas.
Esta reiteracion productiva puede interpretarse como una especie de
performatividad. La performatividad discursiva parece producir lo que nombra,
hacer realidad su propio referente, nombrar y hacer, nombrar y producir. (...)
Consiste en una serie de demandas, tables, sanciones, mandatos, prohibiciones,
idealizaciones imposibles y amenazas: actos performativos del habla, por asi
decirlo, que ejercen el poder de producir el campo de los sujetos sexuales

culturalmente viables.”%>’

Alardean emakumeak soldaduz janzteak eta eskopeta hartzeak sexu-arau horiek hautsi
zituen, emakumeen tokia eta papera beste bat zelako. Indarrean zegoen sexu-genero
sisteman lan erreproduktiboak eta zaintza lanak egitea zegozkien, espazio pribatuan eta
margenetan, hau da, etxeetan eta espaloietan egonez. Alardeak genero ordena hori
erreproduzitzeaz gain, eraiki egiten zuen, sexu-genero eraikuntzaren teknologiaren
espazio garrantzitsua izanik. lzan ere, Alardeak gorputzak bitan banatu eta sailkatzen
zituen: Hondarribian, mutil izendatuek bost urte zituztenetik parte hartzen baitzuten
Alardean, eta neska izendatuak, berriz, Alardea espaloitik ikustera mugatzen ziren.

Gogoratu beharra dago Alardean herriaren zati handi batek parte hartzen zuela, eta

27 Judith Butler, Cuerpos que importan..., 162-163.

horrek zentraltasun eta oinarri bat ematen ziola sexu-genero arau horiei. Arau horiek
genero ordena mantentzen zuten eta orden soziala guztiz zeharkatu, gainera. Produkzio-
modu kapitalistak sortzen eta behar zuen orden soziala emakume eta gizon kategorien
gainean eraikitzen zen. Emakume eta gizonen lan, espazio, gorputz eta beste hainbat

gauza arautzeaz gain, horien arteko harremana erregimen heterosexualak sortzen zuen:

“La heterosexualizacion del deseo exige e instaura la produccion de oposiciones
discretas y asimétricas entre «femenino» y «masculino», entendidos estos
conceptos como atributos que designan «hombre» y «mujer». La matriz cultural -
mediante la cual se ha hecho inteligible la identidad de género- exige que algunos

tipos de «identidades» no puedan «existiry.”®

Azken esaldia klabea izango da etorriko zena ulertzeko. Butlerrek azaltzen digu arau
hegemonikoetatik kanpo ezin zela existitu, edo hobeto esanda, arau multzo horrek
egiten zituela gorputzak ulergarri. Hau da, gizaki kategoria esleitu eta sozialki
garrantzitsuak egiten zituen. Kontrara, ordea, arauak hautsi zituztenak, soldaduz

Alardean sarturik, abjektuaren esparrura kanporatu zituzten.?*®

Horrez gain, emakume horiek Alardeko agintarien baimenik gabe soldaduz jantzi eta
espazio hori hartzeak zalantzan jarri zuen haien boterea, genero perspektibatik eta
hierarkia eta prestigio parametroetatik. Izan ere, Alardeetan erabakiak hartzen
zituztenak gizonak ziren, eta beraiek erabaki zuten Alardeetan emakumeek ez parte
hartzea. Emakumeek, beraz, ez zuten haien herriko jaietako ekitaldi nagusiaren
inguruan erabakiak hartzeko inongo aukerarik. Behin eta berriz errepikatzen zen
Alardearen izaera ez politikoa eta ezberdintasun ideologiko eta sozialen gaineko
batasuna, ordea, bazterketa baten gainean eraikia zegoen. Bestetik, Alardean gizon
guztiek ez zuten botere, prestigio eta erabakimen berbera. Alardean zegoen hierarkia
militarra ez zen antzerki hutsa. Hierarkia horretan gorago edo beherago egoteak botere
eta prestigio maila ezberdinak suposatzen zituen. Eta horiek ez ziren Alardera
mugatzen, herriko bizitza eta dinamiketan barneratutakoak ziren, klase eta

ideologiarekin zerikusi handia zutenak.

Zentzu horretan, Alardeak nolabait guztia mugimenduan jartzen zuen. lzan ere, boterea

eta prestigioa ez dira norbaitek edo zerbaitek edukitzen edo lortzen dituen jabetza edo

28 Judith Butler, El género en disputa..., 72.

9 Alaitz Aizpuru Joaristi eta Bakarne Altonaga Begofia (koord.), Diskurtsoak, eraikuntzak, gorputzak...,
62; Mercedes Arbaiza, “Cuerpo, emocion y politica..., 45-70; Mercedes Arbaiza, “«Sentir el cuerpo...;
Michel Foucault, Historia de la sexualidad I...; Michel Foucault, Historia de la sexualidad I1...

posizioak, baizik eta harremanen bitartez etengabeko mugimenduan dauden estrategiak.
Michel Foucaulten arabera, beraz, boterea erabili egiten den ekintza bat da, ez jabetzan
hartzen den ondasun bat. Alardeak, harremanen bitartez boterea mugimenduan jartzean
botere-harremanak eta prestigio mailak sortu eta erreproduzitzen zituen, norabide
ezberdinetan. lzan ere, gizartean zeuden harremanak -sozialak, pertsonalak eta
politikoak— eta horien bitartez gauzatzen zen boterea Alardera luzatzen ziren, eta bertan
ere harreman horien bitartez gizarteko botereak indartu eta gizartera bueltatzen ziren.
Boterea horrela analizatuz gero, aldakorra eta historikoa dela ohartzen gara, eta prozesu

ezberdinak ulertzeko balio digu.”®

Alardeko harremanen bitartez, Alardean antzeztu edo gorpuzten ziren hierarkia
sinbolikoak errealak bilakatzen ziren. Izan ere, oinarrian sinbolikoak baziren ere, horren
urteroko egikaritzeak eta Alardeak herri identitate eta kohesio sozialean zuen garrantzia
ikusita, hierarkia horiek errealitatean materializatu egiten ziren. Ez ziren soilik Alardera
eta egun batera mugatzen. Ikuspegi sinplistegietatik ihes egin eta hierarkia eta
boterearen konplexutasuna azaltzen saiatuko naiz. Herrian eta Alardetik kanpo
prestigioa eta boterea gauzatzeko gaitasuna zutenek, klasearekin eta ideologiarekin
lotuta batez ere, Alardean bertan izateko aukera handiak zituzten, nahiz eta harreman
edo lotura guztiz zuzenik ez izan. Beste ardatz batzuek gurutzatzen baitzuten lotura hori,

esaterako, jatorriak?®

edota Alarde barneko etengabeko dialektikan hegemonia lortzen
zuen alderdi edo ideologia politiko eta nazionalak. Alarde barnean hierarkia eta postu
bat lortzeak bizitza sozialean pribilegio edo erraztasun batzuk ematen zituen, hala nola
negozioak egiteko harremanak, udal eta politikoen edo herritarren aurrean izen bat, etab.
Hori kontuan hartuta, elkar eragin horren bitartez espiral formako prozesu bat sortu
zitekeen, maila sozial eta prestigioan gora egiteko edota mantentzeko mekanismoa
bihurtuz. Oso agerikoa da, baina beharrezkoa da esatea emakumeak hortik kanpo

geratzen zirela guztiz, eta finean, baita migranteak ere.

1996an emakumeak Alardeetan sartu zirenean, hori ere zalantzan jarri zuten eta boterea
desafiatu; izan ere, Alardeko agintarien eta horiek babestu zituzten alkate eta udalen
baimenik gabe sartu ziren. Egoerak eskuetatik ihes egin eta, momentu batean bazen ere,

kontrola galdu zuten boterearen zirkulazioa kontrolatzen zuten horiek, zeren eta

2%0 Michel Foucault, Vigilar ...; Michel Foucault, Microfisica ...
81 Alardean postu garrantzitsuak izateko, herrian bizitzen gutxienez urte kopuru bat eman behar zuten,
Irunen, adibidez, jeneral izatera heltzeko hogeita bost urte.

botereak behar zuen mugimendu eta harreman normalizatu eta harmoniatsu horiek

moztu baitzituzten ekintza horren bidez, desordena nagusituz.

Momentu hartan eta urte betean zehar dena izan zen posible. Izan ere, gatazka lehertu
zen, guztia zalantzan jarri eta desordena nagusitu. Inork ez zekien zer gertatuko zen, zer
posizio hartuko zuen jendeak, alderdiek, instituzioek eta justiziak. Dena airean zegoen
eta konfliktoan sortuko zen indar korrelazioa oraindik guztiz ezarri gabe. Kapitulu
honetako denbora tartean, 1996tik 1997rako urtean, aktore desberdinak piezak mugitzen
hasi ziren eta oinarri bat jarri zuten; posizio bat hartu eta zentzu batean bertan gotortzen
joan ziren. Bestetik, 1996ko Alarde egunetako gertakarien ondoren, jada ez zegoen

atzera bueltarik, ezer ez zen berdina izango aurrerantzean.

Desordenaren aurrean erreakzionatu zuten eta ordena berrezartzen saiatu, soldaduz
jantzitako emakumeak Alardeetatik kanporatzen. Hala ere, emakume horiek arrakala bat
sortu zuten eta amorerik emango ez zutela adierazi, aldarri eta borrokarekin aurrera
jarraituko zutela. Ordenaren berrezarkuntza, beraz, ez zen totala izan eta emakume
horien borrokarako konbentzimenduak, eta hortaz, haien existentzia soilak, ordena
zalantzan jartzen jarraitu zuen. Horren aurrean, 1996ko Alarde egunetatik aurrera
erreakzioa antolatzen hasi ziren, hautsitako ordena berrezartzearen helburuarekin. Behin
ordena apurtuta, hori berregituratzea ezinbestean biolentzia, obedientzia eta beste

hainbat mekanismoren bitartez egin behar izan zuten.

Kapitulu honetan azalduko ditudan elementu batzuen agerpena gatazkan zehar
intentsitate edo maila ezberdinetan errepikatu ziren. Izan ere, 1996ko Alardeetan,
gatazka lehertu osteko urtean, gauzak lurreratzen eta aurrekariak ezartzen hasi ziren, eta
horiek luze joko zuten: Alardeetan sartu ziren emakumeen amorrua, beldurra eta
borrokan jarraitzeko uste osoa; beste abjektuaren eraikuntza gauzatu zuten diskurtso,
praktikak eta indarkeriak; beste horien kontrako erreakzioa eta instituzio lokalen babes

eza; emakumeak Alardeetan ateratzearen kontrako emakumeen antolakuntzak.

Urte hartan, Hondarribiko Alardetik soldaduz jantzitako emakumeak kanporatu
zituzten, eta bertan bizi izan zutena azaltzea baliogarri zaigu momentu hartako tentsio
eta indarkeriaz jabetzeko, eta ondoren etorriko zena aurreikusteko. Mariak hitz hauek

erabiltzen ditu:

“Llorando acabamos todas, acojonadas. Pensdbamos: jnos linchan aqui! jlgual es

un poco exagerado, eh! Pero el momento, lo que sentimos en el momento: que se

movia la puerta de madera, los municipales sujetando, era que echaban abajo y

nos iban a linchar ahi mismo.”?%?

Soldaduz jantzitako emakumeak Kale Nagusira portaletik irten eta berehala sartu ziren
edo sarrarazi zituzten berriro. Mariak portalera bueltatu zireneko momentuak oroitzen
ditu, beldur handikoak izan zirenak, beraien kontra azaldu zirenek atea bota eta
lintxatzera sartuko zirela sentitzen baitzuten. Alardea bukatu arte itxaron zuten bertatik
ateratzeko, eta ondoren, prentsaurreko bat egin zuten. Bertan, Hondarribiko alkate zen
Borja Jauregi eta udalaren jarrera salatu zituzten, indarkeria horren aurrean ezer ez egin
eta haien betebeharrei uko egin zietelako. Udalaren aurka salaketa judizial bat jartzea
planteatuko zutela esan zuten, bai eta jo zituzten gizonen kontrako salaketa
partikularrak ere. Alardeko agintariek gatazka baretzeko ahalegina egin beharrean,
batzuek guztiz jarrera erasokorra izan zutela azaldu zuten.?®* Ondoren, egun hartan

bertan, Maria, urtero bezala, ahizparen etxera joan zen bazkaltzera:

“Me senté en la mesa, no abri la boca. Tenia frio, ademas, tenia frio y viene gente
de la compaiiia de él, todos de rojo, claro, todos mirandome. Nadie decia nada. Lo
pasé tan mal que le dije a mi hermana: «no voy a venir mas». No porque no quiera
venir, pero es un momento que yo prefiero estar con mi gente, porque aqui me
siento violentada. Esta gente, ellos de alguna manera participan también. Han sido
violentos con nosotras, muy violentos y no puedo. Lo entendié. Yo prefiero estar
con mi gente y sentirme arropada con mi gente, poder hablar, poder expresarme y

. . 264
no he vuelto a ir a comer a donde mi hermana.”?®

Momentu gogorrak bizi ostean, beldur eta indarkeria handikoak, askok nahiago izan
zuten gertaera berbera bizi izan zutenekin egon, babestuta sentitzen baitziren elkarrekin.
Aurretik askok elkar ezagutzen zuten, beste batzuek ez, baina handik aurrera,
esperientzia, bizipen eta emozio konpartituak lehenagotik zeukaten pentsamendu edo
nahi konpartituei gehitu zitzaizkien. Lehenagotik, emakume horiek batzen zituena
Alardean atera nahi izatea eta hori lortzeko ahalegina egitea zen, baina egun hartatik
aurrera, gertakariak, bertan bizitako egoera gordinak eta emozio konpartituek are

gehiago elkar lotu zituzten.

%62 Mariari (pseudonimo) eginiko elkarrizketa. llargi Bengoetxea Gartziak egina. Elkarrizketaren eguna:
2019/09/26 (pasarte bat).

263 jakes Goikoetxea, “Irainak, muturrekoak eta eskopetakadak”, Egunkaria, 1996/09/10, 9.

264 Mariari (pseudonimo) eginiko elkarrizketa. llargi Bengoetxea Gartziak egina. Elkarrizketaren eguna:
2019/09/26 (pasarte bat).

Bestetik, jasotako erreakzio bortitzak amorrarazi zituen asko, emakumeak izateagatik
Alardetik horrela kanporatzea bidegabea zenaren konbentzimendua eta horren aurrean
antolatzeko eta saiatzen jarraitzeko indarra ere eman zien. Horrez gain, BAEK irailaren
10ean Alardeko partaide baten kontrako salaketa jarriko zuela iragarri zuen, soldaduz
irten zen emakumezko bat erasotzeagatik. Bi egun pasa ondoren, Emakundek BAEri
babes juridikoa emango ziola adierazi zuen, gertakariak salatzeko salaketak jartzen hasi
baitziren, eta prozesu judizialak epaiketa batean amaitzen bazuen, Emakunde soldaduz
atera ziren emakumeen alde deklaratzera joango zela. Bertan egon ziren emakumeen
testigantzek erakusten digute zalantzak izan zituztela salaketak jartzeko orduan; izan
ere, haien herrikideak, bizilagunak edo ezagunak salatzea suposatzen zuen, eta horrek,
ondorioak izan zitzakeen, gainera. Gema Sagarzazuk honela kontatzen du: “Gero pues
hori, denuntziatu edo ez denuntziatu, orduan batzuek bai joan ziren, klaro, eske batzuek
kulata-kolpeak jaso zituzten eta 0so gogor eta, karo, joan ziren.”?®®> Beraz, egoeraren

larritasunak bultzatu zituen batzuk salaketa jartzera.”®®

Hondarribiko Kale Nagusiko gertakarian entzun zirenak jaso zituzten hurrengo eguneko
egunkariek. Kanpotarrak, eskopeteras, putas izan ziren gehien entzun ziren terminoak.
Azkenekoa Irungo Alardeko gertakarietan ere entzun zen, eta jadanik azaldu dugu zer
konnotazio eta esanahi hartzen zuen, baita nola itsasten zen praktika eta gorputz
batzuetara. Kanpotarrak hitzaren erabilera 1996ko Hondarribiko Alarde egunean
jasotzen da lehen aldiz testuinguru horretan, baina denbora luzean erabiliko zen hitza
da, batez ere Hondarribian. Termino horrek kanpokoa zenari edota bertakoa edo
herrikoa ez zenari egiten zion erreferentzia, baina konnotazio negatibo batzuekin. lzan
ere, Hondarribiak XX. mendean zehar turismoa jaso zuen, batez ere Madrildik zetozen
familia aberatsena, bertan bigarren etxeak zituztelako. Horiei, ez zieten kanpotar
deitzen, bafista baizik, eta nahiz eta bertakoekin oso harreman gutxi izan, batez ere
maila sozioekonomiko eta klase sozial desberdinetakoak baitziren, herrira dirua
ekartzen zutenaren ustea zegoen. Baiiista horiek Hondarribiko Alardean konpainia
propioa zuten gainera, 40ko hamarkadatik, La Mixta izenekoa. Kanpotar hitza, beraz,
ez zen herrikoak ez ziren guztiei erreferentzia egiteko erabiltzen; ostera, zentzu

negatiboan erabiltzeko arrazoiak zeudenean soilik jotzen zuten hitz horretara. Gainera,

%5 Gema Sagarzazuri eginiko elkarrizketa. llargi Bengoetxea Gartziak egina. Elkarrizketaren eguna:
2020/08/13 (pasarte bat).

2%6 Roman Goena, “El burgomaestre teme que los incidentes del Alarde se reproduzcan el proximo afio”,
El Diario Vasco, 1996/09/10, 11; “El alcalde de Hondarribia pide respeto al acuerdo de que no desfilen
mujeres”, El Diario Vasco, 1996/09/12, 11.

zer esan nahi zuen herrikoa ez izateak? lzan ere, Hondarribiko Alardera sartu ziren
emakume horietako asko Hondarribian jaiotakoak ziren. Kale Nagusiko portaletik atera
ziren hogeita sei emakumeetatik hamahiru Hondarribian jaioak ziren, eta lau Irunen.
Momentu hartan, ordea, hemeretzi Hondarribian bizi ziren, sei lIrunen eta bat

Oiartzunen.?®’

Beraz, kanpotar terminoak herrikoa ez zenari egiten zion erreferentzia, baina herria
hitzak ez zuen leku fisiko bat adierazten, baizik eta eraikuntza politiko bat. Kanpotar
hitza herriaren eraikuntza nazionalean tokirik ez zutenak edota bertatik kanporatzen
zituztenak izendatzeko erabiltzen zen, eta beraz, emakume horiek herri-komunitate
imajinariotik kanporatzeko ahalegin eta nahiarekin lotuta aztertu behar dugu hitz horren

esanahia.%®

Eskopeteras hitza erabiltzen hasi ziren emakumeak Alardera eskopetak sorbaldan
zituztela sartu zirelako, baina egoera edo ekintza baten deskribapen soila izatetik urrun,
mespretxuz erabili zen. Horren errepikapenaren bitartez, hitz horrek emakumeak
Alardean soldaduz irtetearen alde zegoen edozeini erreferentzia egiten amaitu zuen.
Azkenik, Irunen jaso zen esaldi batekin antz handia zuen bat esan zen Hondarribian.

Honela zioen El Diario Vascok:

“Las personas de edad se mostraban mas radicales en sus planteamientos. «Estas
solo quieren reventar la fiesta, ahora ya sabemos quiénes son, las de siempre»,

comentaba un indignado vecino.”?%

Batetik, jaia suntsitzearen nahiarekin lotu zituzten emakume horiek, eta hori behin eta
berriz errepikatzeak ondoren etorriko zen erreakzio bortitza sostengatu eta legitimatzeko
ezinbesteko oinarri emozional eta ideologikoa jarri zuen. Batzuentzat, Alardean
emakumeak soldadu gisa sartzea eta aldaketa hori aurrera eramatea Alardea suntsitzea
zen, Alardea arau batzuk jarraituz egiten zen erritoa baitzen eta arau
garrantzitsuenetariko bat genero ordenan oinarrituta zegoen. Bestetik, berriro ere, “las

de siempre” esaldia erabiltzeak behin eta berriro gatazkatsuak eta gogaikarriak zirela

27 Jakes Goikoetxea, “Irainak, muturrekoak eta eskopetakadak”, Egunkaria, 1996/09/10, 9; Kepa
Petralanda, “El Alarde se volvio irracional”, Egin, 1996/09/09, 2; R.M., “Division de opiniones entre los
vecinos y silencio del alcalde”, El Diario Vasco, 1996/09/09, 12; Arantxa Urretabizkaia, Bidean Ikasia,
Pamiela Etxea, Irufiea, 2016, 32.

268 Sehastian Balfour y Alejandro Quiroga, Espaiia reinventada..., 22-23; José Javier Diaz Freire, “El
cuerpo de Aitor...

%69 R M., “Division de opiniones entre los vecinos y silencio del alcalde”, El Diario Vasco, 1996/09/09,
12.

esan nahi zuen eta ez zutela inongo barkamenik edo justifikaziorik. Hain zuzen, beti
berdina egiten bazuten, jada ezin zieten bigarren aukerarik eman. Amaitzeko, “ahora ya
sabemos quién son” adierazpena da aipatzekoa, agian oharkabean pasa ahal izan zena
baina eragin handia izan zuena. Izan ere, 1996ko irailaren 8an hogeita sei emakume
portaletik atera eta Alardean sartzen saiatu zirenetik, publiko bilakatu ziren, guztiek

zekiten nortzuk ziren eta horrek ondorio handiak ekarri zituen.?"

Adibide bat jartzeagatik, egun hartan bertan, emakume horietako batzuk kalera atera
ziren herriko jaietako egun handia ospatzera. Pertsona batzuengandik jaso zutenaren
bitartez, ohartarazten joan ziren goizean soldaduz Alardean sartzeak espero ez zuten
eragina izango zuela euren bizitzetan. Gema Sagarzazuk honako hau kontatzen du:

“1Joder! Pues porque tienes confianza en la gente, en la buena fe de la gente, zer
pentsatu behar duzu ¢que van a venir todos a pegarte? ;A darte culatazos? jNi por
un momento! Horrela da, orduan, hitz egiten genuen gure artean eta oroitzen naiz,
urte horretan, lehenengo horretan, ni ez geroztik ez naiz sartu taberna horretan,
zera Hermandadean. Hermandadean ginen, orduan hasi ziren nolabait,
Hermandadean jendea ikusten genuen eta, karo, ezagunak ginen! (...) Orduan
gero eta paretan kontra, gero eta gehiago paretan kontra! Eta hori, ba han. Hor
badago goitik leiho bat, barrote batzuk daukana, eta orduan, hortik ura botatzen,
ze ezagutzen genituen! Baina, begiratzen genuen eta juna cara de angelitos! Baina
horiek ziren ura botatzen, eta hor ere Hermandadekoak ez zuen deus ere egin (...).
Gainera errua botatzen: «;qué hacen estas aqui?» Ez naiz sartu behin ere ez, eta ez
dakit sartuko naizen, baina ez geroztik ez naiz sartu. Bai, eta orduan atera ginen

(..).%"

Lehenengo, behin eta berriz ikusi duguna azaltzen du, ez zutela horrelako erreakziorik
espero haien herrikideengatik. Hau da, nola espero zezaketen haien bizilagunak,
lagunak, familiakoak, ezagunak eta abar haiek jotzera joango zirenik? Ondoren
kontatzen du lehen momentu hori igarota eta denboraldi batean ez zutela onartu nahi
izan gauzak aldatu zirenik, bizitzak aldatu zitzaizkienik, eta beraz, aurretik egiten
zituzten gauzak egiten saiatu ziren. Horregatik, egun hartan San Pedro kalera joan ziren

poteatzera eta egun handia ospatzera. Baina antzematen hasi ziren ez zela erraza izango;

270 José Alvarez Junco, Dioses utiles..., 184.
"' Gema Sagarzazuri eginiko elkarrizketa. llargi Bengoetxea Gartziak egina. Elkarrizketaren eguna:
2020/08/13 (pasarte bat).

izan ere, eta azaldu dudan bezala, jada guztiek ezagutzen zituzten. Sagarzazuk kontatzen
du nola taberna baten barruan inguratzen eta ura botatzen hasi zitzaizkien eta bertatik

alde egin behar izan zuten.

Ikusiko dugun bezala, 1996ko Alarde egunean taberna batean egotea galarazi zieten
goiz hartan Alardean soldaduz sartu ziren emakume batzuei. Emakume horiek bertan
egoteak deseroso sentiarazten baitzituen beste batzuk, goiz hartan genero ordena
zalantzan jarri zutelako. Eroso sentitzeko, gorputz horiek tabernatik atera behar izan
zituzten, sortutako desordena berrezartzeko. Ez zituzten tabernatik soilik bota. Hurrengo
urtean zehar aurrera eramandako indarkeria eta estigmatizazio bidez, herri-
komunitatetik kanporatu zituzten eta gorputz edo komunitate abjektua sortu zuten,
genero, klase eta nazio ardatzek gurutzaturik: batetik, erreakzioak eman zion esanahi,
estigma eta indarkeriak etengabe eraiki eta baldintzatu zuen. Bestetik, jomugan
zeudenak eta kanporatuak izan zirenak defentsa terminoetan elkartu eta euren buruak

legitimatzeko diskurtso eta praktikak aurrera eraman zituzten.

Garai hartan, Txaro Arteaga Ansa’’® zen Emakundeko zuzendaria, eta Kale Nagusian
egon zen beste hainbat politikarirekin batera, BAEk lekuko gisa joan zitezen eskatuta.
Han egon ziren baita ere Emakundeko idazkari nagusi zen ltziar Fernandez, EAJko
Belen Greaves eta EBko Kati Gutierrez parlamentariak, Mertxe Aglindez EAEko
Arartekoaren laguntzailea, EAko Esther Larrafiaga eta EAJko Donostiako zinegotzi zen
Koro Garmendia. Arteagak kontatzen duenez, bere asmoa ahalik eta alderdi politiko
gehienetako emakumeen presentzia izatea zen, Alardean sartuko ziren emakumeen
babes gisa. Haiek ere irainak jaso zituzten eta gertutik bizi izan zuten guztia. Arteagak
hurrengo egunean alkateari deitu ziola kontatzen du, aurretik ere gaiaren inguruan
elkarrizketa bat izan baitzuten, eta azalpenak eskatu zizkionean oihuka eta modu
txarrean erantzun zion. Geroztik ez zuen berriro ere Jauregirekin kontakturik izan, inoiz

92.273

Hondarribiko Alarde egunean, aipaturiko alderdi politikoen errepresentazioa izateaz

gain, Eginen berri batek honako hau zioen: “So6lo HB habia mostrado ptiblicamente su

272 Txaro Arteaga Ansa 1944an jaio zen eta kazetaria izanik hogeita bost urtez Donostiako Herri Irratian
lan egin zuen. Ondoren, 1988tik 1999ra arte Emakundeko zuzendaria izan zen, feministatzat du bere
burua eta Alardeen gatazkan paper esanguratsu eta protagonista izan du.

213 Jakes Goikoetxea, “Irainak, muturrekoak eta eskopetakadak”, Egunkaria, 1996/09/10, 9; Txaro
Arteaga Ansari eginiko elkarrizketa. llargi Bengoetxea Gartziak egina. Elkarrizketaren eguna: 2021/01/27
(pasarte bat).

122



apoyo a la participacién de las mujeres.”?’* HBk soilik esatean, herri mailan hitz egiten
ari da; izan ere, lehenago aipatu bezala, BAEk herriko alderdi politikoengana jo
zuenean, EAJKk eta PSE-EEKk erabakia Alardeko agintarien esku zegoela erantzun zioten

eta haiek ziotena onartuko zutela. PPk eta EAK ez zieten ezta erantzunik ere eman.

Alde batetik, EAE mailan EAJ eta EAko politikariak Kale Nagusira joan ziren,
soldaduz atera nahi zuten emakumeei babesa ematera, baina, bestetik, alderdi politiko
horien Hondarribiko jarrera publikoa Alardeko agintarien hitza errespetatzea zen, eta,
beraz, emakumeak Alardean soldaduz irtetearen kontrakoa. Bai Hondarribian, bai EAEn
bi alderdi horiek indar handia zuten, EAJkoa izanik Hondarribiko alkatetza eta EAEko
lehendakaritza. Ondorioz, sortu zen konfliktoan hartu zuten posizioa 0so garrantzitsua
izan zen, konfliktoak hartuko zuen norabidean paper inportantea izango zutelarik.
Lehen momentu hartan, 1996ko Hondarribiko Alarde egunean, ordea, bi posizio
desberdinetan aurkeztu ziren, eta horrela mantenduko zen hurrengo urtean ere, alderdi
berak bi iritzi, bi jarrera eta bi politika kontrajarri izanda. Azpimarratu behar da horrek
ez zuela, publikoki behintzat, inongo gatazka edo zailtasunik sortu alderdiaren barnean,

eta horrek zeresan handia ematen du.?”®

1996ko Irungo Alardeko gertakarien ondorengo erreakzio eta deklarazioak aztertu
ditugu, baina nolakoak izan ziren Hondarribikoak? 1996ko irailaren 9an, hau da,
hurrengo egunean, El Diario Vascok José Manuel Noguerasen, Hondarribiko kultura

zinegotzi eta alkateordearen, adierazpenak jaso zituen eta honela zioen:

“(...) no dio importancia a los hechos que se produjeron en la calle mayor.
«Considero que ha sido un suceso aislado dentro de unas jornadas de fiesta que
han transcurrido con normalidad. (...) Considero que es el pueblo el que tiene que

decidir si quiere que las mujeres participen en el Alarde.»”*"®

Instituzio eta alderdi politiko lokal batzuen jarrera ez zen aldatu gertaera horiekin. Hau
da, Alarde egunen aurretik egin zuten berdina egiten jarraitu zuten: garrantzia kendu, ez
ikusiarena egin eta normaltasuna antzeztu. Portaera hori izan zuten 1993tik 1996rako
Alarde egunetako tartean instituzio, alderdi politiko, Alardeko agintari eta Junta eta

jendartearen zati batek, eta instituzio eta alderdi politikoek horrekin jarraitu zuten.

214 Kepa Petralanda, “El Alarde se volvio irracional”, Egin, 1996/09/09, 2.

5 José Alvarez Junco, Dioses utiles..., 252; Sebastian Balfour y Alejandro Quiroga, Espafia
reinventada..., 261; Santiago de Pablo, Ludger Mees eta José A. Rodriguez Ranz, El péndulo
patriético...; Santiago de Pablo, La patria sofiada...; M